
उत्तराखंड में नदियाें का बढ़ा जलस्तर, डूबे घाट

बंगाल की खाड़ी में 4.5 तीव्रता  
के भूकंप के आये झटके

मौसम विभाग के अनुसार, देश 
के लगभग 70 प्रतिशत हिस्से से 
मानसून के बादल गायब हो गए 
हैं। राजस्थान, दिल्ली-एनसीआर, 
पश्चिमी मध्य प्रदेश, गुजरात और 
महाराष्ट्र में अगले पांच दिनों तक 
बारिश की संभावना कम है। बारिश 
थमने के कारण मध्य प्रदेश, दिल्ली, 
पश्चिमी उत्तर प्रदेश और उत्तर 
भारत के कई हिस्सों में तापमान बढ़ 
गया है। राजस्थान के श्रीगंगानगर में 
तापमान 42 डिग्री सेल्सियस तक 
दर्ज किया गया।

एग्जीक्यूटिव एडिटर : नितिन उपमन्यु

पीएम के पंजाब दौरे से पहले 
ट्रेन में खालिस्तानी नारे

मानसून के बीच भी केदारनाथ में आस्था 
का प्रवाह, 14 लाख का आंकड़ा पार

पार्श्व गायिका एस. जानकी के निधन पर राष्ट्रपति ने 
कहा: ÒÓ"भारत ने एक संगीत आइकन खो दिया'

आतंकी पन्नू ने िवदेश से किया वीडियो जारी

टोरंटो स्ट्रीट फेस्टिवल 
के दौरान फायरिंग, 2 
की मौत चार घायल

पेज 1 एंकर स्टोरी

भारत-न्यूजीलैंड रणनीतिक साझेदारी को मिली मजबूती: पीएम लक्सन
2030 तक भारत-न्यूजीलैंड द्वारा द्विपक्षीय व्यापार दोगुना करने का लक्ष्य

न्यूजीलैंड में पीएम मोदी ने सिख समुदाय के लिए उठाए गए कदमों का किया जिक्र

एजेंसी |  ऑकलैंड

प्रधानमंत्री नरेंद्र मोदी के न्यूजीलैंड 
समेत तीन देशों के छह दिवसीय 
दौरे के समापन के बाद भारत 
और न्यूजीलैंड के संबंधों में नया 
अध्याय जुड़ गया है। न्यूजीलैंड 
के प्रधानमंत्री क्रिस्टोफर लक्सन 

ने बताया कि दोनों देश एक नए 
समझौते पर सहमत हुए हैं, जो 
मुक्त व्यापार समझौते को आगे 
बढ़ाने की दिशा में अहम कदम है।
प्रधानमंत्री लक्सन ने सोशल 
मीडिया मंच एक्स पर लिखा कि 
न्यूजीलैंड और भारत एक नई 
डील पर सहमत हुए हैं। 

प्रधानमंत्री नरेंद्र मोदी ने न्यूजीलैंड 
में भारतीय प्रवासियों को संबोधित 
करते हुए सिख समुदाय और 
उसकी धार्मिक विरासत से जुड़ी 
केंद्र सरकार की पहलों का विशेष 
उल्लेख किया। उन्होंने कहा कि 
उनकी सरकार ने सिख परंपराओं 
के संरक्षण, तीर्थ यात्रा को आसान 
बनाने और समुदाय की समस्याओं 
के समाधान के लिए कई अहम 
कदम उठाए हैं। प्रधानमंत्री मोदी 
ने अफगानिस्तान संकट के दौरान 
भारत सरकार की भूमिका का जिक्र 
करते हुए कहा कि सरकार ने गुरु 
ग्रंथ साहिब के पावन स्वरूपों को 
पूरे सम्मान और श्रद्धा के साथ 

भारत वापस लाने की व्यवस्था की 
थी। उन्होंने कहा कि सिख गुरुओं ने 
मानवता को सेवा, साहस, समानता 
और करुणा का संदेश दिया है। 
दुनिया भर के गुरुद्वारे निस्वार्थ सेवा 
के केंद्र बन चुके हैं, जहां कोई 
भूखा नहीं रहता और संकट में फंसे 
लोगों को सहारा मिलता है।
मोदी ने कहा कि सिख समुदाय 
के कुछ सदस्यों ने स्वर्ण मंदिर 
में सेवा से जुड़े विदेशी अंशदान 
विनियमन अधिनियम संबंधी मुद्दों 
को सरकार के सामने रखा था। 
सरकार ने इस समस्या का तुरंत 
समाधान किया। सिख तीर्थ स्थलों 
तक पहुंच आसान बनाने के प्रयासों 

का उल्लेख करते हुए प्रधानमंत्री 
ने कहा कि हेमकुंड साहिब के 
लिए रोपवे का निर्माण किया जा 
रहा है। इससे हिमालय क्षेत्र की 
कठिन यात्रा विशेष रूप से बुजुर्ग 
श्रद्धालुओं के लिए आसान होगी। 
प्रधानमंत्री ने गुरु गोबिंद सिंह जी 
के चार साहिबजादों के बलिदान 
की याद में हर साल 26 दिसंबर 
को वीर बाल दिवस के रूप में 
मनाने के फैसले का भी जिक्र 
किया। उन्होंने कहा कि इस पहल 
से देशभर के बच्चों को साहिबजादों 
और माता गुजरी जी के साहस 
व बलिदान के बारे में जानने का 
अवसर मिला है।

टोरंटो| कनाडा के टोरंटो स्ट्रीट 
फेस्टिवल के दौरान फायरिंग की घटना 
सामने आई। घटना मिडटाउन टोरंटो 
में साल्सा ऑन सेंट क्लेयर फेस्टिवल 
के दौरान हुई। जिसमें दो लोगों की मौत 
हो गई। जबकि चार लोग घायल हो 
गए। फायरिंग करने वाले व्यक्ति अभी 
फरार है। अधिकारियों ने जानकारी दी 
कि यह वारदात शनिवार शाम को हुई। 
पुलिस ने जानकारी देते हुए बताया 
कि अभी तक किसी भी संदिग्ध को 
गिरफ्तार नहीं किया गया है। टोरंटो 
पुलिस ने इसको सक्रिय गोलीबारी की 
घटना बताया। सीटीवी समाचार के 
मुताबिक, यह हर साल आयोजित होने 
वाला एक लैटिन फेस्टिवल है। पुलिस 
ने एक्स पर जानकारी देते हुए बताया 
जब पुलिस ऑफिसर मौके पर पहुंचे, 
तो उन्हें गोली से घायल 6 लोग गंभीर 
रूप से घायल मिले।

विशाखापत्तनम| रविवार तड़के बंगाल की खाड़ी 
में आए 4.5 तीव्रता के भूकंप से आंध्र प्रदेश के 
विशाखापत्तनम और आसपास के कई जिलों में 
हल्के झटके महसूस किए गए। सुबह करीब 5:05 
बजे आए इन झटकों से कुछ देर के लिए लोगों में 
परेशानी का माहौल बन गया। हालांकि राहत की 
बात यह रही कि किसी भी तरह के जान-माल 
के नुकसान की कोई सूचना नहीं मिली। भूकंप 
के झटके विशाखापत्तनम शहर के गाजुवाका, 
मंगलापालेम, सागर नगर, पेड्डा वाल्टेयर, अरिलोवा, 
एमवीपी कॉलोनी, अप्पुघर सहित कई इलाकों में 
महसूस किए गए। इसके अलावा अनकापल्ली, 
विजयनगरम, काकीनाडा और कोनसीमा जिलों के 
कुछ हिस्सों से भी झटके महसूस होने की खबरें 
सामने आई हैं।

सिटीजन रिपोर्टर
अब आप भी बन सकते हैं समर 
एक्सप्रेस के सिटीजन रिपोर्टर। 
अपने इलाके की कोई भी 
समस्या, आयोजन, जानकारी 
या खबर हमें भेजें। आपके 
नाम के साथ प्रकाशित की 
जाएगी। अपनी खबर इस फोन 
नंबर 8699221114 या ईमेल  
infosummerexpress@
gmail.com पर भेजें।

न्यूज ब्रीफ

कतर| कतर के पूर्व अमीर शेख 
हमद बिन खलीफा अल थानी का 
रविवार सुबह 74 साल की उम्र में 
निधन हो गया। इसकी जानकारी 
कतर के सर्वोच्च सरकारी निकाय 
अमीरी दीवान ने सोशल मीडिया 
प्लेटफॉर्म X पर दी। अमीरी दीवान ने 
अपने बयान में कहा कि शेख हमद 
ने रविवार सुबह अंतिम सांस ली। 
हालांकि, उनके निधन का कारण 
नहीं बताया गया है।

अमेरिका| अमेरिका के सीनियर 
रिपब्लिकन नेता और साउथ 
कैरोलिना से सीनेटर लिंडसे ग्राहम 
का शनिवार रात निधन हो गया। वह 
71 वर्ष के थे। उनके कार्यालय ने 
रविवार तड़के जारी बयान में कहा 
कि अचानक हुई बीमारी के बाद 
उनका निधन हुआ। परिवार ने लोगों 
से प्रार्थना करने और इस कठिन 
समय में निजता बनाए रखने की 
अपील की है।

कतर के पूर्व शेख 
हमद बिन का निधन

अमेरिकी सीनेटर लिंडसे 
ग्राहम का निधन

अमेरिकी ईरान तनाव के बीच जहाज पर हमला
एजेंसी | नई दिल्ली 

अमेरिका की एयरस्ट्राइक के बाद ईरान 
ने मिडिल-ईस्ट में जवाबी कार्रवाई 
शुरू कर दी है। रिपोर्ट्स के मुताबिक, 
ईरान ने जॉर्डन, कुवैत, बहरीन, कतर 
और संयुक्त अरब अमीरात में अमेरिकी 
सैन्य ठिकानों की ओर मिसाइल और 
ड्रोन हमले किए। इससे पूरे खाड़ी क्षेत्र 
में तनाव और बढ़ गया है। अमेरिकी 
सेंट्रल कमांड के अनुसार, ईरान की 
ओर से होर्मुज जलडमरूमध्य में 
साइप्रस के झंडे वाले कंटेनर जहाज 
पर हमला किया गया था। इस हमले 
में जहाज में आग लग गई, इंजन को 
भारी नुकसान पहुंचा और चालक 
दल का एक सदस्य लापता बताया 
गया। इसके बाद अमेरिका ने ईरान के 
करीब 140 सैन्य ठिकानों पर बमबारी 
की। अमेरिकी हमलों के बाद ईरान 
ने जवाबी कार्रवाई करते हुए जॉर्डन 
के प्रिंस हसन एयरबेस, कुवैत में 
अमेरिकी पैट्रियट एयर डिफेंस सिस्टम 
और रडार साइट, बहरीन में अमेरिकी 
सैन्य संचार केंद्र, जबकि कतर और 
संयुक्त अरब अमीरात की दिशा में भी 
मिसाइल और ड्रोन दागे। क्षेत्रीय रिपोर्टों 
के मुताबिक, कई जगह मिसाइल 
अलर्ट जारी किए गए और धमाकों 

की आवाजें सुनी गईं। ईरान ने अगले 
आदेश तक होर्मुज जलडमरूमध्य 
बंद करने का ऐलान किया है। यह 
समुद्री रास्ता वैश्विक तेल और गैस 
व्यापार के लिए बेहद अहम माना जाता 
है। ईरान की ओर से इस फैसले के 
बाद अंतरराष्ट्रीय बाजारों और खाड़ी 
देशों में चिंता बढ़ गई है। ईरान और 
अमेरिका के बीच बढ़ते टकराव के 
बीच ओमान भी इसकी चपेट में आ 
गया है। ओमानी सरकार ने मुसंदम 
क्षेत्र में ड्रोन हमलों की पुष्टि की है 
और कहा है कि देश व नागरिकों की 
सुरक्षा के लिए जरूरी कदम उठाए 
जा रहे हैं। वहीं जॉर्डन की सरकारी 
एजेंसी के अनुसार, ईरान की ओर से 
दागी गई तीन मिसाइलें अलग-अलग 
स्थानों पर गिरीं। इनमें कोई हताहत 
नहीं हुआ, हालांकि मामूली संपत्ति 
नुकसान की जानकारी सामने आई 
है। अमेरिका की एयरस्ट्राइक, ईरान 
की जवाबी मिसाइल कार्रवाई और 
होर्मुज जलडमरूमध्य बंद करने के 
ऐलान ने मिडिल-ईस्ट में हालात को 
बेहद संवेदनशील बना दिया है। खाड़ी 
देशों में सुरक्षा व्यवस्था बढ़ा दी गई है, 
जबकि अंतरराष्ट्रीय समुदाय की नजर 
अब अमेरिका और ईरान के अगले 
कदमों पर टिकी हुई है।

एजेंसी | रुद्रप्रयाग

उत्तराखंड के विश्व प्रसिद्ध केदारनाथ धाम में मानसून 
के बीच भी केदारनाथ में श्रद्धालुओं की आस्था का 
प्रवाह लगातार बना हुआ है। चालू चारधाम यात्रा सत्र में 
शनिवार तक केदारनाथ धाम पहुंचने वाले श्रद्धालुओं की 
कुल संख्या 14 लाख के पार पहुंच गई है। यात्रा कंट्रोल 
रूम, रुद्रप्रयाग द्वारा जारी आंकड़ों के अनुसार 10 जुलाई 
सायं पांच बजे से 11 जुलाई सायं पांच बजे तक 24 घंटे 
की अवधि में कुल 1,751 श्रद्धालुओं ने बाबा केदार के 
दर्शन किए। इनमें 1,062 पुरुष, 664 महिलाएं और 25 
बच्चे शामिल हैं। इस अवधि में किसी विदेशी श्रद्धालु के 
दर्शन का पंजीकरण नहीं हुआ।
आंकड़ों के अनुसार चालू यात्रा सत्र में अब तक कुल 14 
लाख, 26 श्रद्धालु केदारनाथ धाम में दर्शन कर चुके हैं। 

मानसून के बीच भी श्रद्धालुओं का उत्साह बना हुआ है 
और प्रशासन यात्रा को सुरक्षित एवं सुचारु बनाए रखने 
के लिए लगातार निगरानी कर रहा है।
यात्रा कंट्रोल रूम ने बताया कि मौसम और मार्ग की 
स्थिति पर लगातार नजर रखी जा रही है और श्रद्धालुओं 
से यात्रा पर निकलने से पहले मौसम और सड़क मार्ग 
की अद्यतन जानकारी प्राप्त करने की अपील की गई है।

समर न्यूज | नई दिल्ली

पार्श्व गायिका एस. जानकी के 
निधन पर राष्ट्रपति द्रौपदी मुर्मु, 
केंद्रीय गृहमंत्री अमित शाह सहित 
प्रमुख नेताओं ने दुख व्यक्त किया 
और कहा कि भारत ने एक संगीत 
आइकन खो दिया है। राष्ट्रपति 
द्रौपदी मुर्मु ने सोशल मीडिया 
प्लेटफॉर्म एक्स पर लिखा, "मशहूर 
पार्श्व गायिका एस. जानकी अम्मा 
के निधन से भारत ने एक संगीत 
आइकन खो दिया है। उनकी 
असाधारण गायकी ने पीढ़ियों 
को मंत्रमुग्ध कर दिया। उनका 

शानदार करियर छह दशकों से 
ज़्यादा का रहा, इस दौरान उन्होंने 
हिंदी, ओडिया, तुलु, उर्दू, पंजाबी 
और बंगाली समेत लगभग 20 
भारतीय भाषाओं में हज़ारों गाने 
रिकॉर्ड किए। उनका सदाबहार 
संगीत हमेशा कीमती रहेगा। मैं 
उनके परिवार और अनगिनत 
चाहने वालों के प्रति अपनी गहरी 
संवेदनाएं व्यक्त करता हूं।" केंद्रीय 
गृहमंत्री अमित शाह ने सोशल 
मीडिया प्लेटफॉर्म एक्स पर लिखा, 
"मशहूर पार्श्व गायिका एस. 
जानकी अम्मा के निधन से बहुत 
दुख हुआ। एक मधुर आवाज, 

जानकी ने उन गीतों में जान डाल 
दी जो विभिन्न भाषाओं में हमेशा के 
लिए क्लासिक बन गए। हमारे देश 
के सबसे सम्मानित सांस्कृतिक 
प्रतीकों में से एक, वह संगीत 
की दुनिया में एक ऐसा खालीपन 
छोड़ गई हैं जिसकी भरपाई नहीं 
हो सकती। 
मेरी संवेदनाएं शोक संतप्त 
परिवार, दोस्तों और प्रशंसकों के 
साथ हैं। ओम शांति।" बता दें कि 
मैसूरु तालुक के कनियानाहुंडी 
फार्म में दिग्गज पार्श्व गायिका एस. 
जानकी अम्मा का अंतिम संस्कार 
किया जाएगा।

एजेंसी | नई दिल्ली 

प्रधानमंत्री नरेंद्र मोदी के पंजाब 
दौरे से पहले फिरोजपुर कैंट रेलवे 
स्टेशन का एक वीडियो सामने 
आया है। यह वीडियो प्रतिबंधित 
अलगाववादी संगठन सिख फॉर 
जस्टिस ने जारी किया है। वीडियो 
में दिल्ली जाने वाली एक ट्रेन के 
डिब्बों पर 'खालिस्तान जिंदाबाद' 
और 'मोदी मुर्दाबाद' जैसे नारे 
लिखे दिखाई दे रहे हैं। आतंकी 
गुरपतवंत सिंह पन्नू ने वीडियो जारी 
कर पंजाब में आतंकवाद के दौर 
के मानवाधिकार कार्यकर्ता जसवंत 
सिंह खालड़ा की विरासत का जिक्र 
करते हुए कथित एनकाउंटर मामलों 
को उठाया। हालांकि, दैनिक भास्कर 
पन्नू के वीडियो की पुष्टि नहीं 
करता। जसवंत सिंह खालड़ा पर ही 

दिलजीत दोसांझ की फिल्म सतलुज 
बनी थी, जिसे रिलीज होने के दूसरे 
दिन ही OTT से हटा दिया गया था 
और अब पूरी तरह से बैन कर दिया 
गया है। इधर, वीडियो सामने आने 
के बाद खुफिया एजेंसियां स्टेशन 
परिसर में लगे सीसीटीवी कैमरों 
की फुटेज खंगाल रही हैं। पुलिस 
उन लोगों की पहचान करने में जुटी 
है, जिन्होंने रात के अंधेरे में ट्रेन के 
डिब्बों पर ये नारे लिखे। पूरे इलाके 
में हाई अलर्ट जारी किया है। पीएम 
का 15 और 17 जुलाई को लुधियाना 
और जालंधर दौरा प्रस्तावित हैं। 
पीएम इन दो दिन में किसी भी दिन 
आ सकते हैं। जालंधर कैंट रेलवे 
स्टेशन की नई बनी बिल्डिंग का 
उद्घाटन करेंगे। इसी दिन वे चंडीगढ़ 
में भी 4 प्रोजेक्टों का उद्घाटन कर 
सकते हैं।

एजेंसी | वाशिंगटन

अमेरिका की अगुवाई में 12 देशों ने 
एक संयुक्त बयान जारी कर 'मुक्त 
और खुले हिंद-प्रशांत' के प्रति 
अपनी मजबूत प्रतिबद्धता दोहराई 
है। साथ ही सभी देशों ने नियमों पर 
आधारित अंतरराष्ट्रीय व्यवस्था का 
समर्थन करते हुए दक्षिण चीन सागर 
पर वर्ष 2016 में आए ऐतिहासिक 
अंतरराष्ट्रीय न्यायाधिकरण के फैसले 
को फिर से सही ठहराया। यह संयुक्त 
बयान उस ऐतिहासिक फैसले की 
10वीं वर्षगांठ पर जारी किया गया, 
जो 12 जुलाई 2016 को संयुक्त 
राष्ट्र समुद्री कानून संधि के तहत 
गठित मध्यस्थता न्यायाधिकरण ने 
सुनाया था। इस फैसले में चीन के 
दक्षिण चीन सागर पर व्यापक समुद्री 
दावों को कानूनी आधारहीन बताया 

गया था। संयुक्त बयान पर अमेरिका, 
ऑस्ट्रेलिया, कनाडा, एस्टोनिया, 
जापान, लातविया, लिथुआनिया, 
न्यूजीलैंड, फिलीपींस, रोमानिया, 
स्लोवेनिया और यूनाइटेड किंगडम 
ने हस्ताक्षर किए हैं। इन देशों ने 
कहा कि वे 'एक शांतिपूर्ण, स्थिर, 
नियम-आधारित और अंतरराष्ट्रीय 
कानून पर आधारित मुक्त एवं खुले 
हिंद-प्रशांत क्षेत्र' के लिए पूरी तरह 
प्रतिबद्ध हैं। देशों ने दोहराया कि 
2016 का फैसला सर्वसम्मत निर्णय 
था, जो चीन और फिलीपींस के 
बीच समुद्री अधिकारों और दावों 
से जुड़े मामलों में अंतिम, कानूनी 
रूप से बाध्यकारी और निर्णायक है। 
न्यायाधिकरण ने साफ कहा था कि 
दक्षिण चीन सागर में चीन के व्यापक 
समुद्री दावों, का अंतरराष्ट्रीय कानून 
के तहत कोई कानूनी आधार नहीं है।

समर न्यूज | नई दिल्ली

पहाड़ी राज्यों में लगातार बारिश के चलते 
नदियों का जलस्तर तेजी से बढ़ गया है। 
जम्मू-कश्मीर और उत्तराखंड के कई इलाकों 
में भारी बारिश, बादल फटने और भूस्खलन 
से नुकसान की खबरें सामने आई हैं। जम्मू-
कश्मीर के पहलगाम में बादल फटने के बाद 
अचानक बाढ़ आ गई, जिससे कई खेत बर्बाद 
हो गए और सड़क का एक हिस्सा बह गया। 
वहीं उत्तराखंड के विकासनगर में भारी बारिश 
के कारण लखवाड़ हाइड्रोइलेक्ट्रिक प्रोजेक्ट 
क्षेत्र में भूस्खलन हुआ, जिसमें कई वाहन और 
मशीनें मलबे में दब गईं।

12 देशों ने दोहराया "मुक्त और 
खुले हिंद-प्रशांत' का संकल्प

उत्तराखंड में भूस्खलन से हाइड्रो प्रोजेक्ट को नुकसान, देश के 70 प्रतिशत हिस्से से मानसूनी बादल गायब

होर्मुज जलडमरूमध्य बंद करने का ईरान का ऐलान, मिडिल-ईस्ट में फिर भड़का तनाव

जहाज  पर 11 भारतीय थे सवार, 10 बचाये, 1 लापता, भारत ने किया सख्त विरोध
होर्मुज जलडमरूमध्य में ओमान 
तट के पास साइप्रस के झंडे वाले 
कमर्शियल जहाज जीएफएस 
गैलेक्सी पर हमला हुआ है। इस 
जहाज पर 11 भारतीय नागरिक 
सवार थे। विदेश मंत्रालय के 
अनुसार, इनमें से 10 भारतीयों को 
सुरक्षित बचा लिया गया है, जबकि 
एक भारतीय नागरिक अभी भी 
लापता बताया जा रहा है। विदेश 
मंत्रालय ने इस हमले की कड़ी 
निंदा की है। मंत्रालय ने कहा कि 

ओमान स्थित भारतीय दूतावास 
पूरी स्थिति पर करीबी नजर रखे 
हुए है और ओमान के अधिकारियों 
के साथ मिलकर खोज एवं 
बचाव अभियान में सक्रिय रूप 
से सहयोग कर रहा है। भारत ने 
ओमान प्रशासन को सहयोग के 
लिए धन्यवाद भी दिया है। विदेश 
मंत्रालय ने क्षेत्र में कमर्शियल 
जहाजों पर लगातार हो रहे हमलों 
को बेहद चिंताजनक बताया है। 
मंत्रालय ने तनाव को तुरंत कम 

करने और कूटनीतिक समाधान के 
लिए चल रही बातचीत को आगे 
बढ़ाने की अपील की है, ताकि 
मिडिल ईस्ट में शांति और स्थिरता 
बहाल हो सके। भारत ने यह भी 
कहा कि कमर्शियल जहाजों और 
नागरिक ढांचे को निशाना बनाना 
बंद होना चाहिए और अंतरराष्ट्रीय 
कानूनों के अनुसार जलमार्गों 
से जहाजों की आवाजाही और 
व्यापार बिना रुकावट फिर शुरू 
होना चाहिए।

उत्तराखंड के रुद्रप्रयाग जिले में बारिश के कारण मंदाकिनी नदी का जलस्तर बढ़ 
गया है, जिससे नदी किनारे बने घाट डूब गए हैं। ऋषिकेश में भी गंगा नदी खतरे के 
निशान के करीब पहुंच गई है। गंगा का पानी खतरे के निशान से सिर्फ 1.10 मीटर 
नीचे बह रहा है। परमार्थ निकेतन का गंगा आरती स्थल पानी में डूब गया है। प्रशासन 
ने लोगों से नदी किनारे न जाने और घाटों पर स्नान से बचने की अपील की है।
फिलहाल उत्तर और पूर्वोत्तर भारत में बारिश के आसार हैं। मौसम विभाग का 
अनुमान है कि अगले कुछ दिनों तक देश के अधिकांश हिस्सों में मानसून के 
फिर से पूरी तरह सक्रिय होने की संभावना कम है। फिलहाल बारिश मुख्य रूप से 
उत्तर भारत, पूर्वी राज्यों और पूर्वोत्तर क्षेत्रों तक सीमित रह सकती है। प्रशासन ने 
पहाड़ी इलाकों में रहने वाले लोगों और नदी किनारे बसे गांवों को सतर्क रहने की 
सलाह दी है।

देश के बड़े हिस्से से गायब हुए मानसूनी बादल
पहाड़ी राज्यों में बरसात से उफान पर नदिया,ं पहलगाम में बादल फटने से हुई तबाही

अफगान कृषि मंत्री की भारत यात्रा के दौरान 
खाद्य सुरक्षा और कृषि सहयोग पर हुई चर्चा 

सीआईए स्टाफ ने 60 हजार 
रुपये की ड्रग मनी भी बरामद 
की, बैकवर्ड और फॉरवर्ड लिंक 
खंगालेगी पुलिस

समर न्यूज | फरीदकोट

फरीदकोट जिला पुलिस के सीआईए 
स्टाफ ने नशा तस्करों के खिलाफ 
बड़ी कार्रवाई करते हुए 586 ग्राम 
हेरोइन और 60 हजार रुपये की ड्रग 
मनी सहित तीन आरोपियों को गिरफ्तार 
किया है। पुलिस ने पहले कार सवार 
दो आरोपियों से 515 ग्राम हेरोइन और 
60 हजार रुपये बरामद किए। इसके 
बाद पूछताछ के आधार पर उनके एक 
अन्य साथी को 71 ग्राम हेरोइन सहित 
काबू किया गया।
गिरफ्तार आरोपियों की पहचान 
रमनदीप सिंह उर्फ रमन और गुरप्रीत 
सिंह उर्फ गोपी निवासी गांव महावा, 
जिला अमृतसर तथा बलविंदर 

सिंह उर्फ लाडी निवासी गांव नूरपुर 
हकीमा, जिला मोगा के रूप में हुई 
है। तीनों आरोपियों के खिलाफ थाना 
सिटी फरीदकोट में एनडीपीएस एक्ट 
के तहत मामला दर्ज कर आगे की 
कार्रवाई शुरू कर दी गई है।
पुलिस के अनुसार, एसएसपी गुरबंस 
सिंह बैंस के दिशा-निर्देशों पर नशे 
के खिलाफ विशेष अभियान चलाया 

जा रहा है। इसी अभियान के तहत 
सीआईए स्टाफ के एएसआई हाकम 
सिंह के नेतृत्व में पुलिस टीम गश्त 
और चेकिंग कर रही थी। जब पुलिस 
टीम फरीदकोट की दाना मंडी क्षेत्र में 
पहुंची तो वहां एक आई-20 कार में 
सवार रमनदीप सिंह और गुरप्रीत सिंह 
को शक के आधार पर रोका गया।
तलाशी के दौरान कार से 515 ग्राम 

दलजीत विक्की | पटना
समर न्यूज

देश के यशस्वी प्रधानमंत्री श्री नरेंद्र 
मोदी ने न्यूज़ीलैंड के ऑकलैंड 
में प्रवासी भारतीयों को संबोधित 
करते हुए तख्त श्री हरिमंदिर जी 
पटना साहिब में विराजमान पवित्र 
जोड़ा साहिब का विशेष उल्लेख 
किया। उन्होंने कहा कि केंद्रीय मंत्री 
श्री हरदीप सिंह पुरी के परिवार के 
पूर्वज दशम पातशाह श्री गुरु गोबिंद 
सिंह जी महाराज के सेवादार रहे हैं 
और उनके परिवार के पास वर्षों से 
श्री गुरु गोबिंद सिंह जी महाराज एवं 
माता साहिब कौर जी के पवित्र जोड़ा 
साहिब सुरक्षित थे।
प्रधानमंत्री ने बताया कि श्रद्धालुओं के 
हित में एक समिति का गठन किया 
गया, जिसने यह निर्णय लिया कि 
इस अमूल्य धरोहर को उसी स्थान 
पर स्थापित किया जाए जहाँ श्री गुरु 
गोबिंद सिंह जी महाराज का प्रकाश 
हुआ। इसी निर्णय के तहत पवित्र 

जोड़ा साहिब को तख्त श्री हरिमंदिर 
जी, पटना साहिब में स्थापित किया 
गया।
अपने संबोधन में प्रधानमंत्री श्री नरेंद्र 
मोदी ने दुनिया भर के श्रद्धालुओं और 
प्रवासी भारतीयों से आग्रह किया कि 
जब भी वे भारत आएँ, तो श्री गुरु 
गोबिंद सिंह जी महाराज की पावन 
जन्मस्थली तख्त श्री हरिमंदिर जी 
पटना साहिब अवश्य जाएँ तथा 
पवित्र जोड़ा साहिब के दर्शन कर गुरु 
महाराज का आशीर्वाद प्राप्त करें।

प्रधानमंत्री के इस उल्लेख पर तख्त 
श्री हरिमंदिर जी पटना साहिब गुरुद्वारा 
प्रबंधक कमेटी के अध्यक्ष जग्जोत 
सिंह सोहीएवं उपाध्यक्ष सरदार 
गुरुविंदर सिंह ने उनका हृदय से 
आभार व्यक्त किया।
अध्यक्ष जग्जोत सिंह सोही ने कहा 
कि प्रधानमंत्री द्वारा अंतरराष्ट्रीय मंच 
से पवित्र जोड़ा साहिब और तख्त 
श्री हरिमंदिर जी पटना साहिब का 
उल्लेख करना समस्त सिख संगत 
के लिए गर्व का विषय है। इससे 

विश्वभर के श्रद्धालुओं को गुरु 
महाराज की जन्मस्थली से जुड़ने की 
प्रेरणा मिलेगी।
वहीं, उपाध्यक्ष सरदार गुरुविंदर सिंह 
ने कहा कि प्रधानमंत्री का यह संदेश 
पवित्र जोड़ा साहिब की महिमा को 
विश्वभर तक पहुँचाने वाला है। 
उन्होंने विश्वास जताया कि इससे 
देश-विदेश से अधिक संख्या में 
श्रद्धालु पटना साहिब पहुँचकर इस 
दुर्लभ धरोहर के दर्शन का सौभाग्य 
प्राप्त करेंगे।

फरीदकोट में नशा तस्करों पर कार्रवाई, 
586 ग्राम हेरोइन सहित 3 आरोपी गिरफ्तार 

एजेंसी |  नई दिल्ली

अफगानिस्तान के कृषि, सिंचाई और 
पशुपालन मंत्री मौलवी अताउल्लाह 
ओमारी की छह दिवसीय भारत यात्रा 
के दौरान दोनों देशों के बीच कृषि, 
खाद्य सुरक्षा और तकनीकी सहयोग 
को लेकर अहम चर्चा हुई। उनकी 
यह यात्रा 7 से 12 जुलाई तक रही। 
भारत ने अफगानिस्तान के कृषि क्षेत्र 
को मजबूत करने के लिए जलवायु 
अनुकूल और पोषणयुक्त फसल 
किस्मों, टिकाऊ सिंचाई पद्धतियों, 
जल संचयन, वाटरशेड विकास और 
तकनीकी सहयोग का आश्वासन 
दिया। यात्रा के दौरान अफगान मंत्री 
ने केंद्रीय कृषि एवं किसान कल्याण 
और ग्रामीण विकास मंत्री शिवराज 
सिंह चौहान से मुलाकात की। बैठक 
में मौजूदा सहयोग की समीक्षा की 
गई और कृषि अनुसंधान, शिक्षा, 
क्षमता निर्माण तथा कृषि व्यापार 

में नए अवसरों पर चर्चा हुई। दोनों 
पक्षों ने बीज प्रणाली को मजबूत 
करने, फसल उत्पादकता बढ़ाने 
और किसानों तक टिकाऊ तकनीक 
पहुंचाने पर जोर दिया।
मौलवी अताउल्लाह ओमारी ने खाद्य 
प्रसंस्करण उद्योग मंत्री चिराग पासवान 
से भी मुलाकात की। इस दौरान खाद्य 
प्रसंस्करण क्षेत्र में मूल्य संवर्धन, 
आधुनिक बुनियादी ढांचे, प्रौद्योगिकी 
हस्तांतरण और द्विपक्षीय व्यापार को 
बढ़ावा देने पर चर्चा हुई। दोनों पक्षों 
ने संयुक्त परियोजनाओं और निवेश 
के अवसर तलाशने पर सहमति 

जताई। अफगान मंत्री ने विदेश और 
कपड़ा राज्य मंत्री पवित्रा मार्गेरिटा से 
भी मुलाकात की। बैठक में अफगान 
जनता के कल्याण और विकास में 
भारत की भूमिका पर विचार-विमर्श 
हुआ। भारत ने शिक्षा, स्वास्थ्य और 
कौशल विकास के क्षेत्रों में सहयोग 
जारी रखने की बात कही।
प्रतिनिधिमंडल ने कृषि अनुसंधान, 
नई फसल किस्मों, खाद्य सुरक्षा, 
जलवायु अनुकूल तकनीक और 
व्यापारिक सहयोग को लेकर कई 
प्रमुख भारतीय और अंतरराष्ट्रीय 
संस्थानों से भी बातचीत की।

पीएम मोदी ने वैश्विक मंच पर किया पवित्र जोड़ा साहिब का उल्लेख
श्रद्धालुओं से पटना साहिब आकर दर्शन करने का किया आह्वान

एजेंसी।  | दिल्ली

आम आदमी पार्टी ने रविवार को 
रोहिणी स्थित जापानी पार्क में 
सुंदरकांड पाठ का आयोजन किया। 
इसमें आआपा राष्ट्रीय संयोजक व 
पूर्व मुख्यमंत्री अरविंद केजरीवाल, 
पूर्व उपमुख्यमंत्री मनीष सिसोदिया 
और प्रदेश संयोजक सौरभ 
भारद्वाज शामिल हुए। इस दौरान 
अरविंद केजरीवाल ने प्रेस कांफ्रेंस 
कर कहा कि अयोध्या के श्रीराम 
मंदिर में चढ़ावा चोरी से देश-
दुनिया के रामभक्त बेहद आहत हैं। 
उन्होंने प्रधानमंत्री को पत्र लिखकर 
दोषियों के खिलाफ सख्त कार्रवाई 
की मांग की है। उन्होंने कहा कि 
दोषियों को सख्त सजा दिलाने के 
लिए आज हस्ताक्षर अभियान की 
शुरूआत की गई है। केजरीवाल ने 
कहा कि सुंदरकांड पाठ के बाद 
रामभक्तों ने दोषियों को सख्त सजा 
दिलाने तक चैन से नहीं बैठने की 
शपथ ली।

एजेंसी।  | नई दिल्ली

सरकार ने संसद के मानसून सत्र 
के शुरू होने से एक दिन पहले 19 
जुलाई को एक ऑल-पार्टी मीटिंग 
बुलाई है। इस मीटिंग में सरकार 
अपने लेजिस्लेटिव एजेंडा की 
आउटलाइन बनाएगी और विपक्षी 
दल उन मुद्दों को बताएंगे जिन्हें वे 
सेशन के दौरान उठाना चाहते हैं। 
हर संसद सेशन से पहले होने वाली 
यह ऑल-पार्टी मीटिंग सुबह 11 बजे 
शुरू होगी। सरकार के पास एक भारी 
लेजिस्लेटिव एजेंडा है, और सेशन 
के दौरान कई जरूरी बिल लाए जाने 
की उम्मीद है। सेशन के हंगामेदार 
होने की उम्मीद है, क्योंकि हाल के 
हफ़्तों में कुछ अपोजिशन पार्टियों में 
अनबन और बंटवारा देखने को मिला 
है। विपक्ष ऑपरेशन सिंदूर में हताहतों 
पर डिफेंस मिनिस्टर राजनाथ सिंह की 
टिप्पणी को उठा सकता है।

चढ़ावा चोरी से 
रामभक्त आहत: 

केजरीवाल 

मानसून सेशन से पहले 
सरकार ने ऑल-पार्टी 

मीटिंग बुलाई

समर न्यूज | अमृतसर

महिलाओं को आत्मनिर्भर बनाकर 
समाज की मुख्यधारा से जोड़ने की 
दिशा में एक महत्वपूर्ण पहल करते 
हुए पीएचडी चैंबर ऑफ कॉमर्स एंड 
इंडस्ट्री  के रीजनल फैशन टेक्स  
टेक फोरम तथा पंजाब स्टेट चैप्टर 
ने स्टूडियो बाय हिमानी अरोड़ा के 
सहयोग से केंद्रीय जेल, अमृतसर में 
स्थापित पीएचडीसीसीआई कौशल 
विकास केंद्र में ‘प्रोजेक्ट उड़ान’ 
का शुभारंभ किया। इस अवसर 
पर पंजाब के राज्यपाल गुलाब चंद 
कटारिया मुख्य अतिथि के रूप में 
उपस्थित रहे और उन्होंने कौशल 
विकास केंद्र का उद्घाटन किया।
मुख्य अतिथि राज्यपाल गुलाब 
चंद कटारिया ने अपने संबोधन में 
पीएचडीसीसीआई और रीजनल 

फैशन टेक्स एंड टेक फोरम की इस 
पहल की सराहना करते हुए कहा 
कि शिक्षा, व्यावसायिक प्रशिक्षण 
और श्रम की गरिमा के माध्यम 
से पुनर्वास ही समावेशी समाज 
के निर्माण का आधार है। उन्होंने 
उद्योग और सरकार के बीच बेहतर 
सहयोग की आवश्यकता पर बल 
दिया, ताकि सामाजिक परिवर्तन के 
लिए स्थायी अवसर सृजित किए जा 
सकें। इस अवसर पर राज्यपाल ने 
कौशल विकास केंद्र का उद्घाटन 

करने के साथ-साथ केंद्र को सिलाई 
मशीनें भी भेंट कीं तथा महिला 
बंदियों से संवाद कर उन्हें प्रशिक्षण 
का पूरा लाभ उठाने और आत्मनिर्भर 
भविष्य की ओर बढ़ने के लिए प्रेरित 
किया। 
कार्यक्रम में स्वागत भाषण देते 
हुए करण गिल्होत्रा, चेयर, पंजाब 
स्टेट चैप्टर, पीएचडीसीसीआई ने 
कहा कि यह कौशल विकास केंद्र 
महिला बंदियों के पुनर्वास और उन्हें 
सम्मानजनक जीवन जीने योग्य 

बनाने की दिशा में एक महत्वपूर्ण 
कदम है। हिमानी अरोड़ा, चेयर, 
रीजनल फैशन टेक्स  टेक फोरम, 
पीएचडीसीसीआई तथा प्रोजेक्ट 
उड़ान की प्रमुख संचालक ने बताया 
कि स्टूडियो बाय हिमानी अरोड़ा 
के माध्यम से महिला बंदियों को 
सिलाई, कढ़ाई, टेक्सटाइल क्राफ्ट 
और आधुनिक फैशन तकनीकों का 
व्यावहारिक प्रशिक्षण दिया जाएगा। 
उन्होंने कहा कि इस पहल का 
उद्देश्य केवल कौशल सिखाना नहीं, 
बल्कि महिलाओं को रचनात्मकता 
और उद्यमिता के माध्यम से 
सम्मानजनक आजीविका उपलब्ध 
कराना है। कार्यक्रम में राज्यपाल 
के प्रधान सचिव विवेक प्रताप सिंह 
(आईएएस), केंद्रीय जेल अमृतसर 
के अधीक्षक राजीव कुमार अरोड़ा 
एवं अन्य मौजूद थे।

राज्यपाल ने अमृतसर की केन्द्रीय जेल में 
कौशल विकास केंद्र का किया उद्घाटन

जेल से नई उड़ान तक: पीएचडीसीसीआई ने शुरू किया ‘प्रोजेक्ट उड़ान’

एजेंसी | वाराणसी

अयोध्या राम मंदिर में चढ़ावे की 
कथित चोरी के मामले को लेकर 
रविवार को भारतीय जनता पार्टी 
विधि प्रकोष्ठ, काशी क्षेत्र के 
संयोजक एवं अधिवक्ता शशांक 
शेखर त्रिपाठी ने गठित विशेष जांच 
दल (एसआईटी) को एक विस्तृत 
प्रार्थना-पत्र भेजकर निष्पक्ष, पारदर्शी 
और तथ्याधारित जांच सुनिश्चित 
करने की मांग की है। प्रार्थना-पत्र की 
प्रतिलिपि मुख्यमंत्री कार्यालय, मुख्य 
सचिव, अपर मुख्य सचिव (गृह), 
जिलाधिकारी अयोध्या तथा वरिष्ठ 
पुलिस अधीक्षक अयोध्या को भी 
प्रेषित की गई है।
प्रार्थना-पत्र में अधिवक्ता शशांक 
शेखर त्रिपाठी ने कहा है कि इस 
प्रकरण को लेकर कई राष्ट्रीय एवं 
क्षेत्रीय नेताओं, सामाजिक और 
धार्मिक हस्तियों सहित विभिन्न 

सार्वजनिक व्यक्तियों ने मीडिया, प्रेस 
वार्ताओं तथा सोशल मीडिया मंचों के 
माध्यम से गंभीर आरोप लगाए हैं। 
उन्होंने एसआईटी से अनुरोध किया है 
कि संबंधित व्यक्तियों से उनके पास 
उपलब्ध दस्तावेज, ऑडियो-वीडियो 
रिकॉर्डिंग, इलेक्ट्रॉनिक साक्ष्य तथा 
अन्य प्रमाण जांच एजेंसी के समक्ष 
प्रस्तुत कराने की प्रक्रिया अपनाई 
जाए, ताकि आरोपों की तथ्यात्मक 
जांच की जा सके।
प्रार्थना-पत्र में विशेष रूप से 
समाजवादी पार्टी के राष्ट्रीय अध्यक्ष 
अखिलेश यादव, आम आदमी पार्टी 
के वरिष्ठ नेता एवं सांसद संजय सिंह, 
पूर्व मुख्यमंत्री अरविंद केजरीवाल, 
कांग्रेस सांसद प्रियंका गांधी वाड्रा, 
शंकराचार्य स्वामी अविमुक्तेश्वरानंद 
सहित अन्य संबंधित व्यक्तियों से भी 
जांच में सहयोग लेकर उनके द्वारा 
उपलब्ध कराए जाने वाले साक्ष्यों का 
परीक्षण कराने की मांग की गई है।

सार्वजनिक आरोप लगाने वालों 
से साक्ष्य लेने की भाजपा की मांग 

एजेंसी | अहमदाबाद

अहमदाबाद को हराभरा और 
प्रदूषणमुक्त बनाने के उद्देश्य से 
अहमदाबाद महानगरपालिका द्वारा 
‘मिशन फाइव मिलियन ट्री’ के तहत 
भव्य सामूहिक वृक्षारोपण कार्यक्रम 
आयोजित किया गया। रविवार को 
साइंस सिटी के विज्ञान भवन में हुए 
कार्यक्रम में केंद्रीय गृह मंत्री अमित 
शाह ने 405 करोड़ रुपये के विभिन्न 
विकास कार्यों का लोकार्पण और 
शिलान्यास किया।
इस दौरान शहर में हरित विकास को 
बढ़ावा देने के लिए हेरिटेज पार्क 
और 101 ऑक्सीजन पार्क-अर्बन 
फॉरेस्ट का लोकार्पण किया गया। 
ग्रीन मोबिलिटी को बढ़ावा देने के 
लिए बीआरटीएस नेटवर्क में 80 
नई वातानुकूलित इलेक्ट्रिक बसों 
की शुरुआत की गई। इसके साथ 
ही एएमटीएस के बेड़े में भी 75 नई 

एसी बसें शामिल की गईं। कार्यक्रम में 
60.68 करोड़ रुपये की लागत से बने 
188 आधुनिक सरकारी आवासों का 
भी ई-लोकार्पण किया गया।
अमित शाह ने भाड़ज, बोपल और 
वाडज सहित कई क्षेत्रों में सामूहिक 
वृक्षारोपण अभियान में हिस्सा लिया। 
उन्होंने कहा कि गांधीनगर लोकसभा 
क्षेत्र में नागरिकों ने मिलकर एक ही 
दिन में 1 करोड़ 25 लाख से अधिक 
पौधे लगाने का बड़ा कार्य किया 
है, जबकि अहमदाबाद की तीनों 
लोकसभा सीटों में 50 लाख पौधे 
लगाने का अभियान चलाया गया है।
उन्होंने प्रधानमंत्री नरेंद्र मोदी के 

‘एक पेड़ मां के नाम’ अभियान का 
जिक्र करते हुए कहा कि पर्यावरण 
संरक्षण आज समय की सबसे बड़ी 
जरूरत है। वाहनों से बढ़ते प्रदूषण 
और कार्बन उत्सर्जन को कम करने 
के लिए शहरों में हरियाली बढ़ाना 
आवश्यक है। अमित शाह ने कहा 
कि वर्ष 2029 के चुनाव तक क्षेत्र 
में 20 प्रतिशत हरियाली बढ़ाने का 
उनका व्यक्तिगत संकल्प है। उन्होंने 
नागरिकों से अपील की कि कोई भी 
सोसायटी पेड़ों के बिना खाली न 
रहे और लोग अपने घरों पर सोलर 
रूफटॉप लगाकर क्षेत्र को ग्रीन और 
क्लीन बनाने में सहयोग करें।

अहमदाबाद में ‘मिशन फाइव मिलियन ट्री’ का आगाज 
अमित शाह ने की 405 करोड़ के विकास कार्यों की शुरुआत
101 ऑक्सीजन पार्क और नई इलेक्ट्रिक बसों का किया गया  लोकार्पण

एजेंसी | कांकेर

छत्तीसगढ़ के कांकेर जिले में 
सुरक्षा बलों को नक्सल विरोधी 
अभियान के दौरान बड़ी सफलता 
मिली है। कोयलीबेड़ा थाना क्षेत्र 
के अंतर्गत कांकेर-नारायणपुर 
सीमा पर आलपरस और गुमचुर 
के बीच जंगल-पहाड़ी इलाके में 
संयुक्त सर्चिंग अभियान के दौरान 
नक्सलियों का एक डंप बरामद 
किया गया।
कांकेर के पुलिस अधीक्षक निखिल 
राखेचा ने इसकी पुष्टि करते 
हुए बताया कि बरामद डंप से दो 
.303 रायफल, 32 राउंड कारतूस, 
लैपटॉप, टैबलेट, वायरलेस 
उपकरण, नक्सली वर्दी, नक्सली 
साहित्य और अन्य सामग्री जब्त की 
गई है।
पुलिस के अनुसार, जिले के 
संवेदनशील और नक्सल प्रभावित 

सीमावर्ती इलाकों में लगातार संयुक्त 
अभियान चलाया जा रहा है। इसी 
अभियान के दौरान सुरक्षा बलों ने 
नक्सलियों द्वारा छिपाकर रखी गई 
सामग्री बरामद की।
इस अभियान में सीमा सुरक्षा बल 
की 40वीं वाहिनी, कोयलीबेड़ा 
थाना पुलिस और डीआरजी टीम 
शामिल रही। अभियान का नेतृत्व 
अधिकारियों की संयुक्त टीम ने 
किया। कांकेर पुलिस ने कहा कि 
सीमावर्ती क्षेत्रों में शांति और सुरक्षा 
बनाए रखने के साथ नक्सल 
गतिविधियों पर प्रभावी नियंत्रण के 
लिए आने वाले दिनों में भी सघन 
सर्चिंग अभियान जारी रहेगा।

सुरक्षा बलों ने कांकेर में नक्सलियों 
का बड़ा डंप किया बरामद 

चेतन मेहता | नाभा
समर न्यूज

 
इलाके में बीती रात से हो रही भारी 
बारिश ने एक बार फिर नाभा की 
मुख्य अनाज मंडी को तालाब में 
बदल दिया है। मंडी में सही इंतज़ाम 
न होने और पानी निकलने की खराब 
हालत की वजह से चारों तरफ 
जलभराव हो गया है। इस बेमौसम 
और भारी बारिश ने मंडी में बिकने 
आई मक्के की फसल को बुरी 
तरह बर्बाद कर दिया है। शेड की 
कमी की वजह से खुले आसमान 
के नीचे पड़े मक्के के ढेर पानी में 
तैरते दिखे, जिससे किसानों की 
महीनों की मेहनत पल भर में धूल 
में मिल गई। अपनी फसल लेकर 
मंडी पहुंचे किसानों का कहना है कि 
अगर प्रशासन ने समय पर तिरपाल 

और शेड का इंतज़ाम किया होता तो 
उन्हें यह दिन नहीं देखना पड़ता। 
बारिश की वजह से मक्के में नमी 
बहुत बढ़ गई है, जिसकी वजह से 
अब खरीदार फसल लेने से मना 
कर रहे हैं। जानकारों के मुताबिक, 
इस नुकसान से किसानों को लाखों 
रुपये का आर्थिक नुकसान हुआ है। 
‘मेरी छह महीने की कमाई पानी में 
चली गई’ - पीड़ित किसानों की बातें 
नाभा मंडी का दौरा करने पर हालात 
बहुत चिंताजनक दिखे। मेन मार्केट 

में घुटनों तक पानी भरा हुआ था। 
दौलतपुर गांव के किसान जगतार 
सिंह ने रोते हुए कहा, “मैंने परसों 
अपनी 5 एकड़ मक्के की फसल 
काटकर मंडी में लाई थी। सूखने 
के बाद आज नीलामी होनी थी, 
लेकिन रात की बारिश ने सब कुछ 
बर्बाद कर दिया। अब कोई कौड़ी 
के भाव भी खरीदने को तैयार नहीं 
है।” मार्केट कमेटी की सुस्ती पर 
सवाल किसानों का आरोप है कि 
मार्केट फीस के नाम पर हर साल 

करोड़ों रुपये वसूले जाते हैं, लेकिन 
जब सुविधाएं देने की बात आती है 
तो मंडी बोर्ड हाथ खड़े कर देता है। 
मंडी में बने शेड पहले से ही दूसरी 
फसलों या बोरियों से भरे पड़े हैं, 
जिसके कारण मक्का उत्पादकों को 
फसल खुले बाजारों में फेंकनी पड़ी। 
पत्रकारों से बात करते हुए नाभा 
आढ़ती एसोसिएशन के अध्यक्ष ने 
कहा कि इस नुकसान के लिए न 
केवल प्रकृति बल्कि प्रशासनिक 
नाकामी भी बराबर की जिम्मेदार 

है। उन्होंने कहा कि जो मक्का पहले 
खरीदा गया था, उसे समय पर नहीं 
उठाया गया। बोरियां मंडी में ही रह 
गईं और नीचे से पानी रिसने के 
कारण बोरियों के अंदर का मक्का 
भी खराब हो गया है। व्यापारियों 
का कहना है कि गीले मक्के को 
बिना ड्रायर के स्टोर नहीं किया जा 
सकता। अगर इसे ऐसे ही रखा गया 
तो यह पोल्ट्री फीड के लिए भी सही 
नहीं रहेगा। व्यापारियों ने मांग की है 
कि नमी की शर्तों में ढील दी जाए 
ताकि किसानों की फसल खरीदी 
जा सके। नाभा मार्केट कमेटी के 
सेक्रेटरी ने कहा, “बारिश उम्मीद से 
कहीं ज़्यादा हुई है। हमारी टीम सुबह 
से ही पंपों के ज़रिए पानी निकालने 
में लगी हुई है। किसानों को तिरपाल 
बांटे गए थे, लेकिन तेज़ हवाओं के 
कारण उसे बचाया नहीं जा सका।”

नाभा मंडी में कुदरत की मार: भारी बारिश से जलभराव 
शेड की कमी से किसानों की मक्के की फसल बर्बाद

समर न्यूज | मोगा

मोगा पुलिस ने नशा तस्करों के 
खिलाफ चलाए जा रहे विशेष 
अभियान के तहत बड़ी कार्रवाई 
की है। जिले के अलग-अलग 
थाना क्षेत्रों में 10 जुलाई को सात 
एनडीपीएस मामले दर्ज किए 
गए। इन मामलों में पुलिस ने 10 
आरोपियों को गिरफ्तार कर उनके 
कब्जे से कुल 150 ग्राम हेरोइन 
और 110 नशीली गोलियां बरामद 
की हैं।
जानकारी के अनुसार, थाना 
फतेहगढ़ पंजतूर पुलिस ने गश्त के 
दौरान गांव चीमा निवासी गगनदीप 
सिंह उर्फ गगन को 22 ग्राम हेरोइन 
के साथ गिरफ्तार किया। वहीं थाना 
बधनी कलां पुलिस ने गांव रामा 
निवासी जगदीप सिंह को 20 ग्राम 
हेरोइन सहित काबू किया। थाना 

महिणा पुलिस ने गांव डाला निवासी 
जसवीर सिंह उर्फ जस्सा को 23 
ग्राम हेरोइन के साथ गिरफ्तार किया।
इसके अलावा थाना निहाल सिंह 
वाला पुलिस ने गांव माछीके 
निवासी कुलविदर सिंह उर्फ किंदा 
को 25 ग्राम हेरोइन के साथ दबोचा। 
थाना सिटी मोगा पुलिस ने टिब्बा 
बस्ती मोगा निवासी गगनदीप सिंह 
उर्फ गग्गू को 10 ग्राम हेरोइन सहित 
गिरफ्तार किया। थाना अजीतवाल 
पुलिस ने जगमोहन सिंह उर्फ मोहनी 
को 20 ग्राम हेरोइन के साथ पकड़ा।
पुलिस पूछताछ के आधार पर 

गुरजंट सिंह उर्फ काला को भी 
मामले में नामजद कर गिरफ्तार 
किया गया। वहीं थाना सिटी साउथ 
मोगा पुलिस ने आकाशदीप सिंह 
और रजनी को गिरफ्तार कर उनके 
कब्जे से 30 ग्राम हेरोइन बरामद 
की।
नशीली गोलियों की बरामदगी के 
मामले में थाना धर्मकोट पुलिस 
ने मनदीप सिंह उर्फ अमना को 
गिरफ्तार किया। उसके पास से 110 
नशीली गोलियां बरामद की गईं।
पुलिस ने सभी आरोपियों के 
खिलाफ एनडीपीएस एक्ट के तहत 
अलग-अलग मामले दर्ज कर आगे 
की जांच शुरू कर दी है। पुलिस 
अधिकारियों ने कहा कि जिले में 
नशा तस्करी के खिलाफ अभियान 
लगातार जारी रहेगा और ऐसे तत्वों 
के खिलाफ सख्त कार्रवाई की 
जाएगी।

मोगा पुलिस की नशा तस्करों पर बड़ी 
कार्रवाई, 10 आरोपी गिरफ्तार 

सात एनडीपीएस मामलों में हेरोइन एवं नशीली गोलियां बरामद 
समर न्यूज | घनौर

पटियाला जिले के घनौर क्षेत्र 
से गुजरने वाली घग्गर नदी का 
जलस्तर लगातार कम होने से 
आसपास के गांवों के लोगों ने 
राहत की सांस ली है। रविवार 
दोपहर तक नदी का पानी चार 
फीट से भी नीचे पहुंच गया, 
जबकि खतरे का निशान 16 
फीट है। पहाड़ी और ऊपरी क्षेत्रों 
में बारिश रुकने से नदी में पीछे 
से आने वाले पानी की मात्रा कम 
हुई है। पिछले तीन दिनों में घग्गर 
का पानी कई खेतों तक पहुंच गया 
था, जिससे धान की फसलें डूब 
गई थीं और किसानों की चिंता बढ़ 
गई थी।
फिलहाल जलस्तर कम होने से 
राहत है, लेकिन मौसम विभाग 
ने हिमाचल प्रदेश और पंजाब में 
बारिश की चेतावनी दी है। ऐसे में 
लोग अभी भी घग्गर के जलस्तर 
पर नजर बनाए हुए हैं।

घग्गर नदी का जलस्तर 
घटा, घनौर क्षेत्र के 

गांवों को मिली राहत



{भारतीय महानगरों को बुनियादी ढांचे, 
प्रदूषण और यातायात जैसी चुनौतियों 
का असर

एजेंसी। नई दिल्ली

दुनिया के सबसे रहने लायक शहरों 
की नई वैश्विक रैंकिंग जारी हो गई 
है। इकोनॉमिस्ट इंटेलिजेंस यूनिट 
के ग्लोबल लाइवेबिलिटी इंडेक्स 
2026 में भारत की राजधानी नई 
दिल्ली 120वें और मुंबई 121वें 
स्थान पर रही हैं। 
सूची में कुल 173 शहरों का 
मूल्यांकन किया गया है। इस बार 
डेनमार्क की राजधानी कोपेनहेगन 
ने पहला स्थान हासिल किया है, 
जबकि पिछले वर्षों में शीर्ष पर रहने 
वाला वियना दूसरे स्थान पर पहुंच 
गया।
रिपोर्ट में शहरों का आकलन 
स्थिरता, स्वास्थ्य सेवाएं, शिक्षा, 
बुनियादी ढांचा तथा संस्कृति एवं 
पर्यावरण जैसे पांच प्रमुख मानकों 
पर किया गया। भारतीय शहरों ने 

स्वास्थ्य सेवाओं और शिक्षा के 
क्षेत्र में अपेक्षाकृत बेहतर प्रदर्शन 
किया, लेकिन प्रदूषण, ट्रैफिक जाम, 
सार्वजनिक परिवहन पर बढ़ते दबाव 
और शहरी बुनियादी ढांचे से जुड़ी 
चुनौतियों के कारण उनकी रैंकिंग 
प्रभावित हुई।

रिपोर्ट में दिल्ली और मुंबई के 
अलावा चेन्नई तथा बेंगलुरु को भी 
शामिल किया गया है। हालांकि कोई 
भी भारतीय शहर शीर्ष 100 में जगह 
नहीं बना सका। 
विशेषज्ञों का मानना है कि तेजी 
से बढ़ती आबादी, सीमित शहरी 

संसाधन और पर्यावरणीय समस्याएं 
भारतीय महानगरों के लिए बड़ी 
चुनौती बनी हुई हैं। वहीं मेट्रो नेटवर्क 
के विस्तार, डिजिटल सेवाओं और 
स्वास्थ्य सुविधाओं में सुधार जैसे 
प्रयास भविष्य में रैंकिंग बेहतर करने 
में मदद कर सकते हैं।

रहने लायक शहरों की सूची में दिल्ली 120, मुंबई 121वें स्थान पर
ग्लोबल लाइवेबिलिटी इंडेक्स 2026 में रहने वाले स्थानों में कोपेनहेगन शीर्ष परपेज 3 एंकर स्टोरी 

पश्चिमी यूरोप के शहर अब 
भी सबसे बेहतर

रिपोर्ट के अनुसार पश्चिमी यूरोप 
के शहर अब भी रहने के लिहाज 
से दुनिया के सबसे बेहतर क्षेत्रों में 
शामिल हैं। कोपेनहेगन के अलावा 
ज्यूरिख, मेलबर्न, जिनेवा और सिडनी 
जैसे शहर भी शीर्ष स्थानों पर रहे। 
इन शहरों को बेहतर सार्वजनिक 
परिवहन, गुणवत्तापूर्ण स्वास्थ्य 
सेवाओं, सुरक्षित वातावरण और 
मजबूत नागरिक सुविधाओं का लाभ 
मिला है। विशेषज्ञों का कहना है कि 
भारत में स्मार्ट सिटी परियोजनाएं, 
हरित परिवहन, प्रदूषण नियंत्रण 
और शहरी नियोजन पर लगातार 
निवेश किया जा रहा है। यदि इन 
क्षेत्रों में सुधार की गति बनी रहती है 
तो आने वाले वर्षों में भारतीय शहरों 
की वैश्विक लाइवेबिलिटी रैंकिंग में 
सुधार की संभावना है। फिलहाल यह 
रिपोर्ट शहरी विकास और नागरिक 
सुविधाओं को और मजबूत बनाने की 
आवश्यकता की ओर संकेत करती 
है।

एजेंसी। नई दिल्ली

रेल मंत्रालय ने उत्तर रेलवे (नॉर्दर्न 
रेलवे) में रेल सुरक्षा को और 
मजबूत करने की दिशा में बड़ा कदम 
उठाते हुए करीब 680 किलोमीटर 
रेल मार्ग पर स्वदेशी ट्रेन सुरक्षा 
प्रणाली ‘कवच’ स्थापित करने के 
लिए लगभग 206 करोड़ रुपये की 
मंजूरी दी है। यह परियोजना उन 
व्यस्त रेल मार्गों पर लागू की जाएगी 
जहां प्रतिदिन बड़ी संख्या में यात्री 
और मालगाड़ियां संचालित होती हैं। 
मंत्रालय का उद्देश्य दुर्घटनाओं की 
संभावना को कम करना और ट्रेनों 
का संचालन अधिक सुरक्षित एवं 
दक्ष बनाना है।
‘कवच’ भारतीय रेलवे द्वारा 
विकसित एक स्वचालित ट्रेन सुरक्षा 
प्रणाली है। यदि किसी कारण से 
लोको पायलट लाल सिग्नल पार 
करने का प्रयास करता है या निर्धारित 
गति सीमा से अधिक गति हो जाती 
है तो यह प्रणाली स्वतः ट्रेन की 
गति नियंत्रित कर सकती है और 
आवश्यकता पड़ने पर ब्रेक भी लगा 
देती है। इससे आमने-सामने की 
टक्कर, पीछे से होने वाली दुर्घटनाएं 
और सिग्नल पास्ड एट डेंजर  जैसी 

घटनाओं की आशंका काफी कम हो 
जाती है।
रेल मंत्रालय के अनुसार, यह 
परियोजना नॉर्दर्न रेलवे के महत्वपूर्ण 
रूटों पर चरणबद्ध तरीके से लागू 
की जाएगी। इसमें ट्रैक पर आवश्यक 
उपकरण, स्टेशनों पर इलेक्ट्रॉनिक 
सिस्टम, रेडियो संचार नेटवर्क तथा 

इंजनों में ऑनबोर्ड उपकरण लगाए 
जाएंगे। साथ ही संबंधित रेलकर्मियों 
को नई प्रणाली के संचालन का 
प्रशिक्षण भी दिया जाएगा।
3,100 से अधिक रूट 
किलोमीटर पर ‘कवच’ प्रणाली 
लागू
भारतीय रेलवे पिछले कुछ वर्षों से 

‘कवच’ के विस्तार पर विशेष जोर 
दे रहा है। मंत्रालय के अनुसार, देश 
में पहले ही 3,100 से अधिक रूट 
किलोमीटर पर ‘कवच’ प्रणाली लागू 
की जा चुकी है और कई प्रमुख रेल 
कॉरिडोर पर इसका विस्तार जारी 
है। सरकार का लक्ष्य उच्च घनत्व 
वाले और अत्यधिक व्यस्त मार्गों 

पर प्राथमिकता के आधार पर इस 
तकनीक को लागू करना है। उत्तर 
रेलवे में इससे पहले नई दिल्ली–
मुंबई कॉरिडोर के कई हिस्सों पर 
‘कवच 4.0’ का सफल संचालन 
किया जा चुका है। हाल ही में 
दिल्ली–पलवल खंड पर भी इसका 
विस्तार किया गया, जहां स्टेशनों 

और ट्रैक पर आवश्यक उपकरण 
स्थापित किए गए तथा हजारों 
आरएफआईडी टैग लगाए गए, 
जिससे ट्रेनों की वास्तविक समय 
में सटीक लोकेशन का पता लगाया 
जा सके।
यात्रियों का भरोसा बढ़ेगा
रेल विशेषज्ञों का मानना है कि 680 
किलोमीटर के अतिरिक्त नेटवर्क पर 
‘कवच’ लागू होने से उत्तर रेलवे में 
सुरक्षा का स्तर और मजबूत होगा। 
यह प्रणाली मानवीय भूल के कारण 
होने वाली दुर्घटनाओं को कम करने 
के साथ-साथ ट्रेनों के समयबद्ध 
संचालन में भी मदद करेगी। इससे 
यात्रियों का भरोसा बढ़ेगा और 
रेलवे के आधुनिकीकरण अभियान 
को गति मिलेगी। हालांकि विशेषज्ञ 
यह भी कहते हैं कि केवल तकनीक 
पर्याप्त नहीं है। ‘कवच’ के साथ 
नियमित ट्रैक रखरखाव, आधुनिक 
सिग्नलिंग, प्रशिक्षित मानव संसाधन 
और समय-समय पर सुरक्षा ऑडिट 
भी उतने ही आवश्यक हैं। रेलवे 
मंत्रालय का कहना है कि इन सभी 
पहलुओं पर समानांतर रूप से काम 
किया जा रहा है ताकि देश का रेल 
नेटवर्क अधिक सुरक्षित, आधुनिक 
और विश्वसनीय बनाया जा सके।

मोबाइल रिचार्ज को लेकर करोड़ों 
उपभोक्ताओं के लिए राहत भरी खबर 
है। भारतीय दूरसंचार विनियामक 
प्राधिकरण (ट्राई) ने ऐसा मसौदा 
जारी किया है, जिसके लागू होने पर 
बिना डेटा वाले केवल वॉयस कॉल 
और एसएमएस रिचार्ज प्लान मौजूदा 
पैकेजों की तुलना में काफी सस्ते 
हो सकते हैं। विभिन्न मीडिया रिपोर्टों 
में अनुमान जताया गया है कि ऐसे 
प्लान की कीमतों में 70 प्रतिशत तक 
कमी आ सकती है। ट्राई ने मसौदे पर 
दूरसंचार कंपनियों, उपभोक्ता संगठनों 
और आम लोगों से सुझाव भी मांगे 
हैं। प्रस्ताव के अनुसार, यदि कोई 
कंपनी 28, 56, 84 या 365 दिन की 
वैधता वाला कॉल, एसएमएस और 
डेटा पैक देती है, तो उसे उसी अवधि 
के लिए सिर्फ वॉयस और एसएमएस 
वाला विकल्प भी उपलब्ध कराना 
होगा। ऐसे प्लान की कीमत डेटा 
हटने के अनुपात में कम रखनी होगी। 
इसका सबसे अधिक लाभ बुजुर्गों, 
फीचर फोन उपयोगकर्ताओं, ग्रामीण 
क्षेत्रों के उपभोक्ताओं और उन लोगों को मिलेगा, जिन्हें इंटरनेट की जरूरत नहीं होती।

{वेतनभोगी करदाता घबराएं नहीं, 
एआईएस, फॉर्म-26एएस और सैलरी 
स्लिप समेत अन्य रिकॉर्ड के आधार पर 
भी दाखिल किया जा सकता है रिटर्न

आयकर रिटर्न (आईटीआर) 
दाखिल करने का समय चल रहा 
है। ऐसे में कई वेतनभोगी कर्मचारी 
अभी भी अपने नियोक्ता से फॉर्म-
16 मिलने का इंतजार कर रहे हैं। 
हालांकि, कर विशेषज्ञों और आयकर 
विभाग के दिशा-निर्देशों के अनुसार, 
फॉर्म-16 न मिलने की स्थिति में भी 
आईटीआर दाखिल किया जा सकता 
है, बशर्ते करदाता के पास आवश्यक 
वित्तीय दस्तावेज उपलब्ध हों। 
विशेषज्ञों का कहना है कि रिटर्न 
दाखिल करते समय सभी दस्तावेजों 
का आपस में मिलान करना जरूरी 
है, ताकि आय, कर कटौती और 
निवेश संबंधी जानकारी में कोई 
अंतर न रहे।
फॉर्म-16 न होने पर करदाता को 
अपनी मासिक सैलरी स्लिप, फॉर्म-
26एएस, वार्षिक सूचना विवरण 
(एआईएस), टैक्सपेयर सूचना 
सारांश (टीआईएस), बैंक स्टेटमेंट, 
निवेश प्रमाणपत्र, ब्याज आय 

का विवरण, गृह ऋण प्रमाणपत्र 
(यदि लागू हो), अन्य आय से 
जुड़े दस्तावेज और पैन-आधार 
से जुड़ी व्यक्तिगत जानकारी तैयार 
रखनी चाहिए। इन दस्तावेजों के 

आधार पर कुल आय, कर योग्य 
आय और पहले से कटे स्रोत पर 
कर (टीडीएस) का सही आकलन 
किया जा सकता है।
कर विशेषज्ञों का कहना है कि रिटर्न 
भरने से पहले फॉर्म-26एएस और 
एआईएस में दर्ज विवरण का बैंक 
खाते, वेतन रिकॉर्ड और अन्य आय 
के स्रोतों से मिलान अवश्य करें। 
यदि किसी आय का उल्लेख छूट 
जाता है या टीडीएस का विवरण मेल 
नहीं खाता, तो भविष्य में आयकर 
विभाग की ओर से नोटिस मिलने की 
संभावना बढ़ सकती है।

नॉर्दर्न रेलवे के 680 किमी रूट पर लगेगा ‘कवच’, 
रेलवे मंत्रालय ने 206 करोड़ रुपये की मंजूरी दी

बिना डेटा वाले मोबाइल रिचार्ज हो सकते हैं 
सस्ते, ट्राई ने मसौदा जारी कर मांगे सुझाव

फॉर्म-16 के बिना भी भर सकते हैं आयकर 
रिटर्न, इन 10 दस्तावेजों से पूरा होगा काम

रेल सुरक्षा को मिलेगा बड़ा बल, टक्कर रोकने वाली स्वदेशी तकनीक का तेजी से हो रहा विस्तार

सिर्फ कॉल और एसएमएस इस्तेमाल करने वाले उपभोक्ताओं को मिल सकती है राहत

एजेंसी। बीजिंग

दक्षिणी चीन में आई भीषण बाढ़ के 
बीच एक नई चुनौती सामने आई है। 
गुआंग्शी क्षेत्र के हेंगझोउ में बाढ़ के 
कारण एक सर्प पालन केंद्र क्षतिग्रस्त 
होने से करीब 800 से 900 सांप 
खुले में निकल आए। इनमें कुछ 
जहरीली प्रजातियों के सांप भी 
शामिल बताए गए हैं। सोशल 
मीडिया पर वायरल वीडियो में बाढ़ 
के पानी और सड़कों पर सांप तैरते 
दिखाई देने के बाद स्थानीय लोगों में 
दहशत फैल गई है। 
स्थानीय प्रशासन के अनुसार, 
लगातार बारिश और जलाशयों के 
क्षतिग्रस्त होने से कई गांव जलमग्न 
हो गए, जिससे सर्प पालन केंद्रों 
को नुकसान पहुंचा। अधिकारियों ने 
लोगों से बाढ़ के पानी में अनावश्यक 
रूप से न उतरने और किसी भी सांप 
को देखकर उससे दूरी बनाए रखने 
की अपील की है। सांप पकड़ने 
वाली विशेष टीमें प्रभावित इलाकों 
में तैनात की गई हैं।

{120 मिनट में लिखे 120 मौलिक 
हस्तलिखित पन्ने, ‘बुक ऑफ वर्ल्ड 
रिकॉर्ड’ ने उपलब्धि को दी मान्यता

एजेंसी। रांची

झारखंड की राजधानी रांची की 
हिंदी लेखिका डॉ. मेघा रानी ने 
सबसे तेज हिंदी हस्तलेखन का 
विश्व रिकॉर्ड बनाकर राज्य का 
नाम रोशन किया है। उन्होंने 120 
मिनट में 120 मौलिक हस्तलिखित 
पन्ने लिखने का अनूठा कारनामा 
किया। उनकी इस उपलब्धि को 
‘बुक ऑफ वर्ल्ड रिकॉर्ड’ ने 
आधिकारिक मान्यता दी है। यह 
रिकॉर्ड 2 जुलाई को प्रमाणित 
किया गया, जबकि हाल के दिनों 
में इसकी व्यापक चर्चा हो रही है।

डॉ. मेघा रानी ने बताया कि यह 
उपलब्धि उन्होंने हिंदी भाषा और 
झारखंड को समर्पित की है। उनके 
द्वारा लिखी गई पांडुलिपि ‘अपन 
झारखंड’ शीर्षक से पुस्तक के रूप 
में प्रकाशित की जाएगी। उन्होंने 
कहा कि उनका उद्देश्य युवाओं, 
विशेषकर बेटियों को अपनी 
मातृभाषा और लेखन के प्रति 
प्रेरित करना है। साहित्य और शिक्षा 
जगत के लोगों ने डॉ. मेघा रानी की 
उपलब्धि को हिंदी भाषा के लिए 
गौरवपूर्ण बताया है। विशेषज्ञों का 
मानना है कि यह रिकॉर्ड न केवल 
तेज हस्तलेखन का उदाहरण 
है, बल्कि हिंदी लेखन और 
सृजनात्मकता को वैश्विक स्तर पर 
नई पहचान दिलाने वाला भी है।

{दर्द कम करने की दवा और गहरी 
नींद के बीच हुई दुर्लभ घटना, डॉक्टरों ने 
बताया बेहद असामान्य मामला

एजेंसी। ओटावा

कनाडा में प्रसव से जुड़ा एक बेहद 
दुर्लभ मामला सामने आया है। 27 
वर्षीय महिला ने अस्पताल में इलाज 
के दौरान नींद में ही बच्चे को जन्म 
दे दिया। महिला को जब होश आया 
तो उसने अपने बिस्तर पर नवजात 
को देखा। यह घटना सोशल मीडिया 
पर वायरल होने के बाद अंतरराष्ट्रीय 
स्तर पर चर्चा का विषय बन गई।
मीडिया रिपोर्टों के अनुसार, महिला 
को गर्भावस्था के दौरान ग्रुप-बी 
स्ट्रेप्टोकोकस (जीबीएस) संक्रमण 
के कारण चिकित्सकीय निगरानी में 
प्रसव के लिए अस्पताल में भर्ती 
कराया गया था। प्रसव पीड़ा बढ़ने पर 
उसे एंटीबायोटिक और एपिड्यूरल 
दर्द निवारक दवा दी गई। दवा का 
असर होने के बाद वह गहरी नींद में 
चली गई। इसी दौरान सामान्य प्रसव 
हो गया, लेकिन उसे इसका बिल्कुल 

एहसास नहीं हुआ।
कुछ देर बाद जब नर्सों को मॉनिटर 
पर शिशु की धड़कन स्पष्ट नहीं 
मिली तो उन्होंने जांच की। तब पता 
चला कि नवजात बिस्तर पर चादर 
के बीच पड़ा है। नर्स ने तुरंत बच्चे 
को संभाला, जिसके बाद उसने 
सामान्य रूप से सांस लेना शुरू कर 
दिया। अस्पताल के अनुसार, मां 
और बच्चा दोनों पूरी तरह स्वस्थ हैं।

चीन में बाढ़ के बीच सड़कों पर दिखाई 
दिये सैकड़ों सांप, लोगों में दहशत

झारखंड की डॉ. मेघा रानी ने बनाया सबसे 
तेज हिंदी हस्तलेखन का विश्व रिकॉर्ड

कनाडा में महिला ने नींद में 
दिया बच्चे को जन्म, जागने 
पर बिस्तर पर मिला नवजात

डॉक्टरों ने बताया बेहद दुर्लभ 
मामला 

प्रसूति विशेषज्ञों का कहना है कि 
इस तरह का प्रसव अत्यंत दुर्लभ 
होता है। सामान्य परिस्थितियों में 
प्रसव के दौरान महिला को संकुचन 
और बच्चे के जन्म का एहसास होता 
है। विशेषज्ञों के अनुसार, तेज प्रसव, 
अत्यधिक थकान और एपिड्यूरल 
दवा के संयुक्त प्रभाव के कारण 
कुछ असाधारण मामलों में ऐसी स्थिति 
बन सकती है। हालांकि इसे सामान्य 
घटना नहीं माना जा सकता और प्रसव 
के दौरान लगातार चिकित्सकीय 
निगरानी आवश्यक रहती है।

फॉर्म-16 सुविधा देता है, 
अनिवार्य नहीं

विशेषज्ञों के अनुसार, फॉर्म-16 
वेतनभोगी कर्मचारियों के लिए 
एक महत्वपूर्ण दस्तावेज जरूर 
है, क्योंकि इसमें वेतन, टीडीएस 
और कर गणना का पूरा विवरण 
होता है। लेकिन यह आईटीआर 
दाखिल करने की कानूनी 
अनिवार्यता नहीं है। यदि अन्य 
सभी आवश्यक दस्तावेज उपलब्ध 
हैं और उनमें दर्ज जानकारी का 
सही मिलान कर लिया गया है, 
तो करदाता बिना फॉर्म-16 के 
भी सुरक्षित और सटीक तरीके 
से आयकर रिटर्न दाखिल कर 
सकते हैं।

इन बातों का रखें विशेष 
ध्यान

आयकर विभाग ने भी करदाताओं 
को सही आईटीआर फॉर्म चुनने, 
उपयुक्त कर व्यवस्था (पुरानी या 
नई) का चयन करने, सभी आय 
स्रोतों का सही खुलासा करने 
और समय सीमा के भीतर रिटर्न 
दाखिल करने की सलाह दी है। 
रिटर्न जमा करने के बाद उसका 
ई-सत्यापन (ई-वेरिफिकेशन) 
करना भी अनिवार्य है, अन्यथा 
रिटर्न अधूरा माना जाएगा।

उपभोक्ताओं को मिलेंगे अधिक विकल्प
ट्राई का कहना है कि वर्तमान में केवल वॉयस और एसएमएस वाले प्लान 
बहुत सीमित अवधि और कम विकल्पों के साथ उपलब्ध हैं। कई उपभोक्ताओं 
को मजबूरी में डेटा वाले महंगे रिचार्ज कराने पड़ते हैं, जबकि वे इंटरनेट 
का उपयोग नहीं करते। नए नियम लागू होने पर ऐसे उपभोक्ताओं को अपनी 
आवश्यकता के अनुसार सस्ता विकल्प चुनने की सुविधा मिल सकेगी।

कंपनियों ने जताई आपत्ति
हालांकि, प्रमुख दूरसंचार कंपनियों ने इस प्रस्ताव पर आपत्ति जताई है। 
उनका कहना है कि मौजूदा 4जी और 5जी नेटवर्क की तकनीकी संरचना 
तथा संचालन लागत को देखते हुए केवल वॉयस और एसएमएस वाले प्लान 
को बड़े पैमाने पर लागू करना व्यावहारिक नहीं है। कुछ कंपनियों ने साइबर 
धोखाधड़ी और नेटवर्क प्रबंधन से जुड़ी चिंताएं भी सामने रखी हैं। अब अंतिम 
निर्णय ट्राई को प्राप्त सुझावों और परामर्श प्रक्रिया के बाद लिया जाएगा।

बचाव अभियान तेज, 
लोगों को सतर्क रहने की 

सलाह
स्वास्थ्य विभाग ने संभावित सर्पदंश 
के मामलों को देखते हुए अस्पतालों 
में एंटी-वेनम की उपलब्धता बढ़ा दी 
है और आपातकालीन चिकित्सा दलों 
को अलर्ट पर रखा है। प्रशासन का 
कहना है कि बाढ़ प्रभावित क्षेत्रों में 
राहत एवं बचाव कार्य लगातार जारी है 
और स्थिति पर नजर रखी जा रही है। 
विशेषज्ञों ने कहा है कि बाढ़ के दौरान 
सांप अक्सर सुरक्षित स्थानों की तलाश 
में आबादी वाले क्षेत्रों की ओर आ जाते 
हैं, इसलिए लोगों को विशेष सावधानी 
बरतनी चाहिए।

Good
DAY

समर न्यूज | लुधियाना

नई सुबह आपके जीवन में 
नई उम्मीद, ताजगी भरी ऊर्जा 
और सफलता की राह में बेहतर 
अवसर लेकर आए। अच्छे 
विचारों, मजबूत आत्मविश्वास 
और निरंतर प्रयासों के साथ 
आगे बढ़ते रहें, क्योंकि आपकी 
मेहनत ही आपकी असली 
ताकत है। ईश्वर से प्रार्थना 
है कि आपका दिन खुशियों, 
सुकून, समृद्धि और शुभ पलों 
से परिपूर्ण रहे।

मेघा श्री 
मेकअप आर्टिस्ट फ़ैशन 

डिजाइनर

समर न्यूज | रोहतक

हरियाणा के रोहतक जिले के 
बहुअकबरपुर गांव में खेतों में सिंचाई 
के पानी को लेकर शुरू हुआ विवाद 
हिंसक झड़प में बदल गया। आरोप है 
कि कुछ लोगों ने ट्रैक्टर से पिता-पुत्र 
को कुचलने का प्रयास किया। दोनों 
ने नाले में छलांग लगाकर अपनी 
जान बचाई। इसके बाद आरोपियों ने 
कथित रूप से डंडों से हमला किया 
और जान से मारने की धमकी भी 
दी। घटना में घायल पिता-पुत्र का 
उपचार चल रहा है, जबकि पुलिस 
ने शिकायत के आधार पर जांच शुरू 
कर दी है। घायल जगबीर ने बताया 
कि उन्होंने तीन एकड़ जमीन बटाई 
पर ली हुई है।  रात उनके खेत में 
पानी लगाने की बारी थी, लेकिन 

पानी विवाद में पिता-पुत्र 
को कुचलने का प्रयास

समर न्यूज | सोनीपत

हरियाणा के सोनीपत जिले की 
सेक्टर-15 हाउसिंग बोर्ड मार्केट में 
चोरी के शक में 13 वर्षीय किशोर 
के साथ कथित रूप से अमानवीय 
व्यवहार किए जाने का मामला 
सामने आया है। आरोप है कि एक 
इलेक्ट्रॉनिक सामान की दुकान के 
संचालक और उसके बेटे ने किशोर 
के साथ बेरहमी से मारपीट की। 
घटना का वीडियो सामने आने के 
बाद पुलिस मौके पर पहुंची और 
दोनों पक्षों बुला,मामले की जांच की।

चोरी के शक में किशोर से मारपीट

समर न्यूज | भिवानी

हरियाणा के भिवानी जिले स्थित 
देवराला के जवाहर नवोदय विद्यालय 
के छात्रावास में 10वीं कक्षा के एक 
छात्र की संदिग्ध परिस्थितियों में मौत 
का मामला सामने आया है। छात्र 
का शव  देर रात हॉस्टल परिसर में 
फंदे से लटका मिला। घटना के बाद 
विद्यालय परिसर और परिजनों में 
शोक का माहौल है, जबकि पुलिस 
ने मामले की जांच शुरू कर दी है।
मृतक की पहचान गांव धनाना 
निवासी दीपांशु के रूप में हुई है। 
घटना की जानकारी मिलते ही 
विद्यालय प्रशासन ने छात्र को 
तत्काल सामुदायिक स्वास्थ्य केंद्र 
कैरू पहुंचाया, जहां से उसकी गंभीर 
हालत को देखते हुए जिला नागरिक 
अस्पताल भिवानी रेफर किया गया। 
अस्पताल में चिकित्सकों ने जांच 
के बाद उसे मृत घोषित कर दिया। 
पुलिस ने शव को पोस्टमार्टम के 
लिए जिला नागरिक अस्पताल की 

नवोदय विद्यालय हॉस्टल 
में 10वीं के छात्र की 

संदिग्ध मौत, जांच शुरू

समर न्यूज | हिसार

हरियाणा के हिसार शहर में नागोरी 
गेट स्थित एक मिठाई की दुकान में 
लिफ्ट हादसे में 31 वर्षीय युवक की 
दर्दनाक मौत हो गई। घटना के बाद 
इलाके में सनसनी फैल गई। मृतक 
की पहचान कुंभा खेड़ा गांव निवासी 
जयवीर के रूप में हुई है। सूचना 
मिलने पर पुलिस मौके पर पहुंची, 
शव को कब्जे में लेकर पोस्टमार्टम 
के लिए भेज दिया और मामले 
की जांच शुरू कर दी। प्रारंभिक 
जानकारी के अनुसार जयवीर नागोरी 
गेट स्थित कल्पना स्वीट्स में लिफ्ट 
से संबंधित कार्य कर रहा था। इसी 
दौरान उसकी गर्दन लिफ्ट में फंस 
गई, जिससे उसकी मौके पर ही मौत 
हो गई। हादसे की सूचना मिलते ही 
पुलिस और स्थानीय लोग मौके पर 
पहुंचे। हालांकि मृतक के परिजनों ने 
इस घटना को महज हादसा मानने से 
इनकार किया है। जयवीर के चाचा 
मनदीप ने मौत को संदिग्ध बताते 
हुए हत्या की आशंका जताई है। 
उनका कहना है कि जयवीर की मौत 
सामान्य दुर्घटना नहीं हो सकती और 

पूरे मामले की निष्पक्ष एवं गहन जांच 
की जानी चाहिए। पुलिस ने परिजनों 
के बयान दर्ज कर लिए हैं और 
मामले के सभी पहलुओं की जांच 
शुरू कर दी है। पुलिस अधिकारियों 
के अनुसार दुकान के कर्मचारियों 
से पूछताछ की जा रही है। साथ ही 
लिफ्ट की तकनीकी स्थिति, उसके 
रखरखाव और सुरक्षा मानकों की भी 
जांच कराई जा रही है। अधिकारियों 
का कहना है कि पोस्टमार्टम रिपोर्ट 
और जांच के बाद ही मौत के 
वास्तविक कारणों का खुलासा 
हो सकेगा। फिलहाल मामले में 
आवश्यक कानूनी कार्रवाई जारी है।
गौरतलब है कि हिसार में लिफ्ट 
हादसों के कारण जान जाने का 
यह पहला मामला नहीं है। इससे 
पहले भी जिले में दो अलग-अलग 
घटनाओं में लोगों की मौत हो चुकी 
है। वर्ष 2019 में अग्रोहा मेडिकल 
कॉलेज में लिफ्ट शाफ्ट में गिरने से 
एक युवक की जान चली गई थी, 
जबकि करीब सात वर्ष पहले पड़ाव 
क्षेत्र की एक थोक दुकान में खुली 
लिफ्ट में हादसे के दौरान एक बुजुर्ग 
की मौत हो गई थी। 

लिफ्ट ने लील ली युवक की जिंदगी

समर न्यूज | फतेहाबाद

हरियाणा के फतेहाबाद जिले में 
धांगड़ गांव के पास हुए दर्दनाक 
सड़क हादसे में महिला की मौत 
के मामले में सदर थाना पुलिस ने 
हरियाणा रोडवेज बस चालक के 
खिलाफ मामला दर्ज कर जांच शुरू 
कर दी है। यह कार्रवाई मृतका के 
पति बलवान सिंह की शिकायत के 
आधार पर की गई है।
पुलिस के अनुसार, भोडियाखेड़ा 
गांव निवासी एक परिवार किरमारा 

धाम में दर्शन कर बाइक से वापस 
लौट रहा था। बाइक पर दलीप सिंह, 
उनकी पत्नी कमला और बहू कविता 
सवार थे। धांगड़ पुल के समीप पीछे 
से आ रही हरियाणा रोडवेज की एक 
बस ने कथित रूप से लापरवाही से 
वाहन चलाते हुए बाइक को टक्कर 
मार दी।
हादसे के बाद बाइक सवार तीनों 
सड़क पर गिर पड़े। शिकायत के 
मुताबिक, बहू कविता सड़क के 
दूसरी ओर जा गिरी, लेकिन बस 
चालक समय रहते वाहन नहीं रोक 

सका और बस उसके ऊपर से गुजर 
गई। इस हादसे में कविता की मौके 
पर ही मौत हो गई, जबकि दलीप 
सिंह और कमला गंभीर रूप से 
घायल हो गए। घायलों को तत्काल 
उपचार के लिए अस्पताल पहुंचाया 
गया। दलीप सिंह की गंभीर हालत 
को देखते हुए उन्हें अग्रोहा मेडिकल 
कॉलेज रेफर किया गया, जबकि 
अन्य घायल का भी उपचार जारी है। 
हादसे के बाद लोगों ने बस का नंबर 
नोट कर लिया था, जिसके आधार 
पर पुलिस ने वाहन की पहचान की। 

हरियाणा रोडवेज बस की टक्कर से महिला की मौत
समर न्यूज | अंबाला

हरियाणा के अंबाला कैंट स्थित महेश 
नगर थाना क्षेत्र में रिश्तों को झकझोर 
देने वाली घटना सामने आई है। यहां 
मामूली कहासुनी ने इतना भयावह 
रूप ले लिया कि एक बेटे ने अपने 
ही पिता की ईंट से हमला कर हत्या 
कर दी। घटना के बाद इलाके में 
सनसनी फैल गई, जबकि पुलिस ने 
त्वरित कार्रवाई करते हुए आरोपी बेटे 
को गिरफ्तार कर लिया है। पुलिस 
मामले के सभी पहलुओं की गंभीरता 

से जांच कर रही है।
प्रारंभिक जानकारी के अनुसार, 
शनिवार और रविवार की दरम्यानी 
रात हरविंदर सिंह और उनके बेटे 
गगन के बीच किसी घरेलू बात को 
लेकर विवाद हो गया। दोनों के बीच 
कहासुनी बढ़ने पर हरविंदर सिंह 
घर से बाहर निकल गए। परिवार 
के लोगों को लगा कि कुछ देर बाद 
मामला शांत हो जाएगा, लेकिन 
घटनाक्रम ने दुखद मोड़ ले लिया।
बताया जा रहा है कि करीब 45 
मिनट बाद गगन भी अपने पिता की 

तलाश में घर से निकला। कुछ दूरी 
पर दोनों का आमना-सामना हुआ, 
जहां एक बार फिर विवाद शुरू हो 
गया। आरोप है कि गुस्से में आकर 
गगन ने पास में पड़ी ईंट उठाई और 
अपने पिता के सिर पर जोरदार वार 
कर दिया। हमले में हरविंदर सिंह 
गंभीर रूप से घायल होकर जमीन 
पर गिर पड़े। आसपास के लोगों 
ने उन्हें संभालने का प्रयास किया, 
लेकिन गंभीर चोट लगने के कारण 
उनकी मौके पर ही मौत हो गई।
घटना की सूचना मिलते ही महेश 

नगर थाना पुलिस मौके पर पहुंची। 
पुलिस ने घटनास्थल का निरीक्षण 
कर आवश्यक साक्ष्य जुटाए और 
शव को कब्जे में लेकर पोस्टमार्टम 
के लिए भेज दिया। इसके बाद 
आरोपी गगन को हिरासत में लेकर 
पूछताछ की गई और बाद में उसे 
गिरफ्तार कर लिया गया।
पुलिस अधिकारियों का कहना 
है कि शुरुआती जांच में हत्या के 
पीछे घरेलू विवाद सामने आया है, 
हालांकि पूरे घटनाक्रम की विस्तृत 
जांच की जा रही है। 

मामूली विवाद बना खूनी संघर्ष, बेटे ने ईंट से वार कर पिता की हत्या

समर न्यूज | रोहतक

हरियाणा के रोहतक जिले में जेएलएन 
(जवाहरलाल नेहरू) नहर में नहाने 
के दौरान दो सगे भाई तेज बहाव 
की चपेट में आकर डूब गए। हादसे 
की सूचना मिलते ही आईएमटी थाना 
पुलिस और राज्य आपदा प्रतिक्रिया 
बल (एसडीआरएफ) की टीम मौके 
पर पहुंची और संयुक्त रूप से रेस्क्यू 
अभियान शुरू किया। करीब 20 घंटे 
की मशक्कत के बाद एक बच्चे का 
शव बरामद कर लिया गया, जबकि 
दूसरे की तलाश लगातार जारी है।
पुलिस के अनुसार, हादसे में डूबने 
वाले बच्चों की पहचान 12 वर्षीय 
कुलदीप और 9 वर्षीय प्रदीप के रूप 

में हुई है। दोनों दलीप सिंह के बेटे 
थे। परिवार मूल रूप से बिहार का 
रहने वाला है और वर्तमान में रोहतक 
के गांव बोहर में किराए के मकान में 
रह रहा है। जानकारी के मुताबिक, 
दोपहर दोनों भाई गर्मी से राहत पाने 
के लिए पास स्थित जेएलएन नहर 
पर नहाने गए थे। बताया जा रहा है 
कि दोनों नहर के घाट की सीढ़ियों 
पर बैठकर स्नान कर रहे थे। इसी 
दौरान छोटे भाई प्रदीप का अचानक 
पैर फिसल गया और वह गहरे पानी 

में बहने लगा।
छोटे भाई को डूबता देख बड़ा भाई 
कुलदीप उसे बचाने के लिए तुरंत 
नहर में कूद पड़ा। लेकिन नहर का 
तेज बहाव दोनों पर भारी पड़ गया 
और कुछ ही पलों में दोनों पानी की 
धार के साथ बह गए।
घटना को देख आसपास मौजूद 
लोगों ने तुरंत पुलिस और प्रशासन 
को सूचना दी। सूचना मिलते 
ही आईएमटी थाना पुलिस, 
एसडीआरएफ और गोताखोरों 
की टीम मौके पर पहुंची। बचाव 
अभियान के दौरान गोताखोरों ने क्रेन 
और अन्य आवश्यक उपकरणों की 
मदद से नहर में कई घंटों तक तलाश 
की।

रोहतक में जेएलएन नहर में डूबे दो सगे भाई, 
एक का शव बरामद, दूसरे की तलाश जारी

समर न्यूज | फतेहाबाद

तेहाबाद पुलिस ने रुपावाली और 
खासवा गांव के शराब ठेकों पर एक 
ही रात हुई दो लूट की वारदातों का 
सफल खुलासा करते हुए हत्या के 
मामले में वांछित 5 हजार रुपये के 
इनामी बदमाश समेत तीन आरोपियों 
को गिरफ्तार किया है। पुलिस ने 
आरोपियों के कब्जे से वारदात में 
इस्तेमाल की गई मोटरसाइकिल, 
अवैध हथियार और अन्य सामान भी 
बरामद किया है। पुलिस का कहना है 
कि आरोपियों से पूछताछ के दौरान 
कई अहम जानकारियां सामने आई 
हैं और उनके आपराधिक रिकॉर्ड की 
भी जांच की जा रही है। अतिरिक्त 
पुलिस अधीक्षक दिव्याशी सिंगला 
ने बताया कि गिरफ्तार आरोपियों 
की पहचान सिकंदर पुत्र रूपा सिंह 
निवासी रत्ताथेह (जाखल), विजय 
उर्फ चांदी पुत्र लक्ष्मण सिंह निवासी 
कुलरिया (जिला मानसा) और 

जश्न सिंह उर्फ राठा पुत्र सोनी सिंह 
निवासी कुलरिया (जिला मानसा) 
के रूप में हुई है। इनमें सिकंदर 
हत्या के एक मामले में लंबे समय 
से फरार चल रहा था और उसकी 
गिरफ्तारी पर 5 हजार रुपये का 
इनाम घोषित किया गया था। पुलिस 
के अनुसार  आरोपियों ने सबसे 
पहले गांव रुपावाली स्थित शराब 
ठेके पर धावा बोला। यहां सेल्समैन 
के साथ मारपीट कर करीब 14 
हजार रुपये की नकदी और शराब 
लूट ली गई। इसके कुछ समय बाद 
इसी गिरोह ने गांव खासवा स्थित 
दूसरे शराब ठेके को निशाना बनाया, 
जहां सेल्समैन के साथ मारपीट कर 
करीब 30 हजार रुपये की नकदी 
लूटकर फरार हो गए। 

हत्या के इनामी बदमाश समेत 
तीन आरोपी गिरफ्तार

सुंदर कुंडू | पलवल
समर न्यूज 

पलवल जिले के होडल विधानसभा 
क्षेत्र के गांव पिंगोड में रविवार को 
विकास कार्यों को नई गति मिली। 
केंद्रीय सहकारिता राज्य मंत्री 
कृष्णपाल गुर्जर ने हरियाणा ग्रामीण 
विकास निधि (HRDF) योजना के 
तहत 2 करोड़ 63 लाख 60 हजार 
रुपये की लागत से विभिन्न विकास 
परियोजनाओं का शिलान्यास एवं 
उद्घाटन किया। इस अवसर पर 
होडल विधायक हरेंद्र सिंह, पूर्व 
मंत्री हर्ष कुमार, पूर्व जिला अध्यक्ष 
जवाहर सिंह, मार्केट कमेटी हसनपुर 
के चेयरमैन राजपाल सीहा, सरपंच 
बबीता, एक्सईएन परबीन गोठवाल, 
एसडीओ संजय करहाना सहित बड़ी 

संख्या में ग्रामीण मौजूद रहे।
केंद्रीय राज्य मंत्री कृष्णपाल गुर्जर 
ने बताया कि गांव की फिरनी को 
पक्का करने के लिए 62 लाख रुपये 
खर्च किए जाएंगे। इसके अलावा 25 
लाख रुपये की लागत से सामुदायिक 
भवन और 15 लाख रुपये की लागत 
से रविदास भवन का निर्माण कराया 
जाएगा। साथ ही पहले से पूर्ण हो 

चुके कई विकास कार्यों का भी 
उद्घाटन किया गया।
उन्होंने कहा कि प्रधानमंत्री नरेंद्र 
मोदी के “सबका साथ, सबका 
विकास” के संकल्प के अनुरूप 
भाजपा सरकार बिना किसी भेदभाव 
के गांव-गांव तक विकास पहुंचा रही 
है। ग्रामीण क्षेत्रों में हर वर्ग के लिए 
चौपालों का निर्माण, सड़कें, भवन 

और अन्य बुनियादी सुविधाओं को 
मजबूत किया जा रहा है। उन्होंने 
कहा कि हरियाणा के विकास के 
लिए केंद्र सरकार पूरी तरह प्रतिबद्ध 
है और गांवों के विकास के लिए धन 
की कोई कमी नहीं आने दी जाएगी।
होडल विधायक हरेंद्र सिंह ने कहा कि 
गांव पिंगोड समेत आसपास के कई 
गांवों में बिजली आपूर्ति व्यवस्था को 
बेहतर बनाने के लिए फीडर बदलने 
का कार्य लगभग पूरा हो चुका है। 
उन्होंने बताया कि अगले एक महीने 
के भीतर गांव के लोगों को पर्याप्त 
और निर्बाध बिजली आपूर्ति मिलने 
लगेगी। विधायक ने कहा कि क्षेत्र में 
करोड़ों रुपये की लागत से विकास 
कार्य कराए जा चुके हैं और आने 
वाले समय में भी विकास की रफ्तार 
जारी रहेगी।

पिंगोड गांव में ₹2.63 करोड़ के विकास कार्यों का शिलान्यास

समर न्यूज | पंचकूला।

राष्ट्रीय जांच एजेंसी (एनआईए) 
ने जनवरी 2026 में अंबाला के 
बलदेव नगर पुलिस स्टेशन परिसर 
में हुए आईईडी कार बम धमाका 
मामले में जांच पूरी करते हुए  
पंचकूला स्थित विशेष एनआईए 
अदालत में आठ आरोपियों के 
खिलाफ चार्जशीट दाखिल कर दी। 
एजेंसी ने इस आतंकी साजिश का 
मुख्य मास्टरमाइंड पाकिस्तान के 
गैंगस्टर से आतंकी बने शहजाद 
भट्टी को बताया है।
चार्जशीट में शहजाद भट्टी के 
अलावा करमजीत सिंह उर्फ टोनी, 
आकाश, सौरभ उर्फ सोबी, रमन 
कुमार, सत्यम, सुखदेव सिंह उर्फ 
सुखा और अमरजीत सिंह उर्फ 
अंबी को आरोपी बनाया गया है। 
एनआईए के अनुसार, इन सभी ने 
मिलकर पुलिस प्रतिष्ठान को निशाना 
बनाने की साजिश रची थी। जांच 

एजेंसी के मुताबिक, पाकिस्तान में 
बैठे शहजाद भट्टी ने भारत में अपना 
आतंकी नेटवर्क तैयार किया और 
स्थानीय सहयोगियों को विस्फोटक 
सामग्री जुटाने, रेकी करने तथा हमले 
को अंजाम देने की जिम्मेदारी सौंपी। 
एजेंसी का दावा है कि अंबाला के 
बलदेव नगर पुलिस स्टेशन को 
लोगों में दहशत फैलाने और सुरक्षा 
व्यवस्था को चुनौती देने के उद्देश्य 
से निशाना बनाया गया था।
एनआईए की जांच में सामने आया 
कि आकाश भारत में शहजाद 
भट्टी का प्रमुख सहयोगी था। उसने 
अन्य आरोपियों के साथ मिलकर 
पूरी साजिश का समन्वय किया। 
आरोपियों ने पहले संभावित स्थानों 
की रेकी की और बाद में गैस 

सिलेंडरों तथा विस्फोटक सामग्री से 
भरी कार पुलिस स्टेशन की पार्किंग 
में खड़ी कर दी। घटना का वीडियो 
भी तैयार किया गया, ताकि उसे 
सोशल मीडिया के जरिए प्रचारित 
किया जा सके। 
जांच में यह भी खुलासा हुआ है कि 
शहजाद भट्टी ने सोशल मीडिया और 
एन्क्रिप्टेड कम्युनिकेशन प्लेटफॉर्म 
के माध्यम से आरोपियों की भर्ती की 
और उनका कट्टरपंथीकरण किया। 
डिजिटल, इलेक्ट्रॉनिक, दस्तावेजी 
और फॉरेंसिक साक्ष्यों से यह पुष्टि 
हुई है कि हमले की योजना से लेकर 
उसके क्रियान्वयन तक सभी आरोपी 
लगातार अपने पाकिस्तानी हैंडलर के 
संपर्क में थे। 
एनआईए के अनुसार, जांच के 
दौरान भर्ती, फंडिंग, लॉजिस्टिक 
सपोर्ट, विस्फोटक सामग्री की 
खरीद, हमले की योजना और उसे 
अंजाम देने से जुड़े कई अहम साक्ष्य 
जुटाए गए हैं। 

अंबाला में आईईडी ब्लास्ट मामले में एनआईए 
ने पेश की चार्जशीट, आठ आरोपी नामजद  

समर न्यूज | बहादुरगढ़

इस बार मानसून ने बहादुरगढ़ में 
शुरुआत से ही जोरदार दस्तक दी 
है। जुलाई के पहले 10 दिनों में 119 
मिलीमीटर से अधिक बारिश दर्ज 
की गई है, जो पिछले 11 वर्षों में 
शुरुआती 10 दिनों के दौरान दूसरी 
सबसे अधिक बारिश मानी जा रही 
है। मौसम विभाग ने रविवार को भी 
बारिश की संभावना जताई है। ऐसे 
में कुछ दिन पहले जलभराव की 
समस्या झेल चुके शहरवासियों की 

चिंता एक बार फिर बढ़ गई है।
तीन दिन पहले हुई 78.6 मिलीमीटर 
बारिश ने शहर की जल निकासी 
व्यवस्था की पोल खोल दी थी। 
तेज बारिश के बाद शहर की कई 
प्रमुख सड़कें, बाजार और रिहायशी 
कॉलोनियां घंटों तक पानी में डूबी 
रहीं। कई स्थानों पर बारिश थमने 
के लगभग 24 घंटे बाद भी 
जलभराव बना रहा, जिससे लोगों 
को आवागमन में भारी परेशानी का 
सामना करना पड़ा।
शहर में जल निकासी व्यवस्था पहले 

से ही सवालों के घेरे में है। स्थानीय 
लोगों का कहना है कि बरसात से 
पहले नालों की सफाई और सीवर 
सिस्टम दुरुस्त करने के दावे हर 
साल किए जाते हैं, लेकिन पहली 
तेज बारिश में ही पूरी व्यवस्था 
चरमरा जाती है। नालों की समय पर 
सफाई नहीं होने और सीवर लाइनों 
की क्षमता कम होने के कारण बारिश 
का पानी तेजी से नहीं निकल पाता।
मौसम विभाग की ओर से फिर 
बारिश की संभावना जताए जाने के 
बाद प्रशासन की तैयारियों पर भी 

निगाहें टिकी हैं। यदि अगले कुछ 
दिनों में अच्छी बारिश होती है तो 
शहर के निचले इलाकों, मुख्य 
सड़कों और बाजारों में दोबारा 
जलभराव की स्थिति बनने की 
आशंका है। इससे यातायात प्रभावित 
हो सकता है और लोगों को दैनिक 
कार्यों में दिक्कतों का सामना करना 
पड़ सकता है। 
बारिश के आंकड़ों पर नजर डालें 
तो वर्ष 2026 में जुलाई के पहले 
10 दिनों में 119 मिमी से अधिक 
वर्षा दर्ज की गई है। इससे पहले 

2024 में इसी अवधि के दौरान 
203.5 मिमी बारिश रिकॉर्ड की गई 
थी। वहीं 2025 में 98.7 मिमी, 
2023 में 35 मिमी, 2022 में 75 
मिमी, 2021 में 3.3 मिमी, 2020 
में 94.8 मिमी, 2019 में 64 मिमी, 
2018 में 11.8 मिमी, 2017 में 
99.4 मिमी और 2016 में 40.7 
मिमी बारिश दर्ज हुई थी।
कृषि विभाग के अधिकारियों का 
कहना है कि मानसून की शुरुआती 
अच्छी बारिश धान की खेती के लिए 
लाभदायक साबित हो रही है। कृषि 

विभाग के अधिकारी सुनील राणा 
के अनुसार, समय पर हुई वर्षा से 
धान उत्पादक किसानों को सिंचाई 
में राहत मिलेगी और फसल की 
शुरुआती बढ़वार बेहतर होगी।
विशेषज्ञों का मानना है कि सक्रिय 
मानसून को देखते हुए लोगों को 
सतर्क रहने की आवश्यकता है। वहीं 
प्रशासन को जल निकासी व्यवस्था 
मजबूत करने और संवेदनशील क्षेत्रों 
पर विशेष निगरानी रखने की जरूरत 
है, ताकि बारिश के दौरान जनजीवन 
पर कम से कम असर पड़े।

जुलाई के पहले 10 दिनों में 119 मिमी बारिश, बहादुरगढ़ में फिर जलभराव का खतरा बढ़ा

समर न्यूज। कैथल

कैथल जिले के सजूमा गांव में दूषित 
पेयजल की समस्या गंभीर स्वास्थ्य 
संकट का रूप लेती जा रही है। 
ग्रामीणों का दावा है कि पिछले 15 
दिनों के दौरान हेपेटाइटिस-ए और 
पोलियो जैसे संक्रमण की चपेट में 
आने से 70 से अधिक बच्चे बीमार 
हो चुके हैं। वहीं, 11 वर्षीय रितिका 
की पीजीआई चंडीगढ़ में उपचार के 
दौरान मौत हो गई, जिससे पूरे गांव 
में शोक और चिंता का माहौल है। 
ग्रामीणों का कहना है कि लगभग हर 
गली में बच्चे बीमार हैं और लोग भय 
के साये में जीवन बिता रहे हैं।
मामले की जानकारी मिलने पर 
कैथल के कांग्रेस विधायक आदित्य 
सुरजेवाला सजूमा गांव पहुंचे। 
उन्होंने प्रभावित परिवारों से मुलाकात 

कर बीमार बच्चों का हालचाल 
जाना और रितिका के परिजनों को 
सांत्वना दी। इस दौरान उन्होंने राज्य 
सरकार पर निशाना साधते हुए कहा 
कि यदि लोगों को स्वच्छ पेयजल 
जैसी बुनियादी सुविधा भी उपलब्ध 
नहीं कराई जा सकती, तो यह गंभीर 
प्रशासनिक विफलता है।
ग्रामीणों ने विधायक को बताया कि 
गांव की पेयजल पाइपलाइन लंबे 
समय से क्षतिग्रस्त है। उनका आरोप 
है कि नालियों का गंदा पानी पेयजल 

लाइन में मिल रहा है, जिससे दूषित 
पानी घरों तक पहुंच रहा है। कई बार 
शिकायत करने के बावजूद न तो 
जलापूर्ति व्यवस्था में सुधार किया 
गया और न ही स्वास्थ्य विभाग की 
ओर से समय रहते प्रभावी कदम 
उठाए गए, जिसके कारण संक्रमण 
तेजी से फैल गया।
आदित्य सुरजेवाला ने सरकार से 
मृतक बच्ची रितिका के परिवार 
को तत्काल उचित मुआवजा देने, 
सभी बीमार बच्चों का बेहतर इलाज 

सुनिश्चित करने और प्रभावित 
परिवारों को आर्थिक सहायता 
उपलब्ध कराने की मांग की। 
उन्होंने कहा कि मामले की निष्पक्ष 
जांच कर लापरवाही बरतने वाले 
अधिकारियों के खिलाफ सख्त 
कार्रवाई की जानी चाहिए। साथ ही 
गांव में स्वच्छ पेयजल की स्थायी 
व्यवस्था सुनिश्चित करने की भी 
मांग उठाई। उन्होंने कहा कि इस पूरे 
मुद्दे को विधानसभा में प्रमुखता से 
उठाया जाएगा।

सजूमा गांव में दूषित पानी से 70 से 
ज्यादा बच्चे बीमार, एक की मौत

खेल मंत्री गौरव गौतम की माता रतन देवी ने दिखाई हरी झंडीहरी झंडी

सुन्दर कुंडू | पलवल
समर न्यूज 

एकादशी के पावन अवसर पर 
पलवल से अयोध्या धाम जाने वाले 
श्रद्धालुओं के लिए विशेष बस को 
हरियाणा सरकार के खेल मंत्री गौरव 
गौतम की माता रतन देवी ने हरी झंडी 
दिखाकर रवाना किया। इस दौरान 
श्रद्धालुओं में धार्मिक उत्साह देखने 
को मिला और भगवान श्रीराम के 
जयघोष के साथ यात्रा का शुभारंभ 
किया गया।

इस मौके पर रतन देवी ने सभी 
श्रद्धालुओं की सुखद, सुरक्षित और 
मंगलमय यात्रा की कामना करते हुए 
कहा कि प्रभु श्रीराम की जन्मभूमि 
अयोध्या की यात्रा प्रत्येक श्रद्धालु 
के लिए आस्था, आध्यात्मिक ऊर्जा 
और भारतीय संस्कारों से जुड़ने का 
महत्वपूर्ण अवसर है। 
उन्होंने यात्रियों से पूरी यात्रा के दौरान 
अनुशासन बनाए रखने, आपसी 
भाईचारे की भावना के साथ यात्रा 
करने और धार्मिक मर्यादाओं का 
पालन करने की अपील की।

उन्होंने कहा कि भारतीय सनातन 
परंपरा में एकादशी का विशेष  
महत्व है। 
यह पर्व भक्ति, संयम और 
आध्यात्मिक साधना का प्रतीक माना 
जाता है। इस दिन भगवान श्रीहरि 
विष्णु की आराधना, व्रत, भजन-
कीर्तन और सत्संग के माध्यम से 
श्रद्धालु पुण्य लाभ अर्जित करते हैं। 
ऐसे शुभ अवसर पर अयोध्या धाम 
की यात्रा का महत्व और भी बढ़ 
जाता है। बस रवाना होने से पहले 
श्रद्धालुओं ने भगवान श्रीराम के 

जयकारों के साथ धार्मिक वातावरण 
बनाया। यात्रा को लेकर श्रद्धालुओं 
में विशेष उत्साह और उमंग देखने 
को मिली।
इस अवसर पर पलवल भाजपा 
मंडल अध्यक्ष देवेंद्र अग्रवाल, 
एसपीएस इंटरनेशनल स्कूल के 
निदेशक चेतन भारद्वाज, सामाजिक 
कार्यकर्ता, गणमान्य नागरिक और 
बड़ी संख्या में श्रद्धालु उपस्थित रहे। 
सभी ने यात्रियों को शुभकामनाएं देते 
हुए उनकी सुरक्षित और सफल यात्रा 
की कामना की।

अयोध्या धाम के लिए श्रद्धालुओं की बस हुई रवाना



{यहां प्रस्तावित है 125 करोड़ का 
वायर डक्ट ब्रिज, केंद्र से स्वीकृति 
मिलने का है इंतजार
{जब तक ब्रिज नहीं बनता तब तक 
मौजूदा हाईवे को ही यातायात के लिए 
बनाया जाएगा बेहतर

धर्मवीर | मंडी
समर न्यूज

चंडीगढ़-मनाली निर्माणाधीन 
फोरलेन पर मंडी से पंडोह के 
बीच नौ मील के डेंजर स्पॉट को 
एनएचएआई ने सुरक्षित बनाने का 
कार्य शुरू कर दिया है। यहां 39 
करोड़ रुपये की लागत से 160 मीटर 
लंबी थ्री-लेयर सुरक्षा दीवार बनाई 

जा रही है। इस सुरक्षा दीवार के 
लगने से मौजूदा हाईवे की चौड़ाई भी 
बढ़ जाएगी। अभी यहां हाईवे 5-6 
मीटर चौड़ा है जबकि सुरक्षा दीवार 
लगने के बाद यह 9-10 मीटर चौड़ा 

हो जाएगा। हालांकि यहां 125 करोड़ 
रुपये की लागत से वायर डक्ट ब्रिज 
बनाने का प्रस्ताव केंद्र सरकार को 
भेजा गया है जिसकी मंजूरी का 
इंतजार है। 

एनएचएआई के प्रोजेक्ट डायरेक्टर 
वरूण चारी ने बताया कि योजना 
के तहत बनने वाली थ्री-लेयर सुरक्षा 
दीवार पहाड़ी को मजबूती प्रदान 
करेगी और ढीली चट्टानों व मलबे 
को सड़क तक पहुंचने से रोकेगी। 
इसके साथ सड़क की चौड़ाई 
बढ़ने से वाहनों की आवाजाही भी 
अधिक सुरक्षित होगी। दीर्घकालिक 
समाधान के रूप में प्रस्तावित वायर 
डक्ट ब्रिज से पूरे हिस्से की तस्वीर 
ही बदल जाएगी। इससे बारिश के 
दौरान बार-बार हाईवे के बंद होने 
की समस्या काफी हद तक समाप्त 
होने की उम्मीद है। उन्होंने कहा कि 
एनएचएआई संवेदनशील भागों पर 

स्थायी सुरक्षा परियोजनाओं पर तेजी 
से काम कर रहा है। ताकि प्राकृतिक 
आपदाओं के दौरान यातायात 
प्रभावित न हो।
बता दें कि नौ मील क्षेत्र हर मानसून 
में सबसे अधिक प्रभावित रहता है। 
बारिश के दौरान पहाड़ी से लगातार 
पत्थर और मलबा गिरने के कारण 
कई बार नेशनल हाईवे घंटों तक 
बंद करना पड़ता है। सुरक्षा कारणों 
से वाहनों को रूक-रूक कर छोड़ा 
जाता है और कई बार लंबा जाम 
लग जाता है। बीते वर्षों में इस स्थान 
पर कई बार बड़े भूस्खलन होने से 
यात्रियों को भारी परेशानी का सामना 
करना पड़ा है।

मंजूर पठान | चम्बा
समर न्यूज

चम्बा जिले में भूस्खलन की घटनाएं 
लगातार बढ़ रही हैं। इसी कड़ी में 
डलहौजी विधानसभा क्षेत्र के तहत चमेरा 
बांध-एक से ब्रांगाल जाने वाले मार्ग पर 
ब्रांगाल के समीप देर रात भारी भूस्खलन 
होने से सड़क पूरी तरह बंद हो गई। पहाड़ी 
से बड़े-बड़े पत्थर और मलबा सड़क पर 
आ गिरने के कारण दोनों ओर वाहनों की 
लंबी कतारें लग गईं और लोगों को घंटों 
तक इंतजार करना पड़ा। स्थानीय लोगों 
के अनुसार, मार्ग पर गिरे विशाल पत्थरों 
और भारी मलबे के कारण सड़क को 
तुरंत बहाल करना संभव नहीं हो सका। 
कई घंटों तक सड़क बंद रहने से यात्रियों 
में नाराजगी देखने को मिली। स्थिति में 
सुधार न होने पर कई वाहन चालकों को 
लंबा चक्कर लगाते हुए चम्बा और कोटी 
के रास्ते अपने गंतव्य तक पहुंचना पड़ा।

भारी भूस्खलन से 
ब्रांगाल मार्ग ठप 

राकेश | ऊना
समर न्यूज

उपमंडल गगरेट के जोह बह क्षेत्र के 
डंगोह खुर्द गांव में अवैध शराब के 
कारोबार की जानकारी जुटाने पहुंचे एक 
शराब कारोारी के कारिंदे को गोली लगने 
से वह गंभीर रूप से घायल हो गया। 
घायल को पहले सामुदायिक स्वास्थ्य 
केंद्र दौलतपुर चौक ले जाया गया, जहां 
प्राथमिक उपचार के बाद उसकी गंभीर 
हालत को देखते हुए डॉ. राजेंद्र प्रसाद 
मेडिकल कॉलेज एवं अस्पताल, टांडा 
रेफर कर दिया गया। प्राप्त जानकारी के 
अनुसार, दौलतपुर चौक के एक शराब 
कारोबारी के कुछ कारिंदे निजी वाहन 
में सवार होकर जोह बह क्षेत्र में कथित 
अवैध शराब के कारोबार की टोह लेने 
पहुंचे थे। इसी दौरान उनकी मुलाकात 
डंगोह खुर्द निवासी मोहिंदर सिंह उर्फ 
कोको से हुई। 

अवैध शराब की सूचना पर 
पहुंचे कारिंदे को लगी गोली

अरविंद | हमीरपुर
समर न्यूज 

उत्तर भारत के प्रसिद्ध सिद्धपीठ बाबा 
बालक नाथ मंदिर, दियोटसिद्ध से जुड़े 
श्रद्धालुओं के लिए एक बड़ी सुविधा 
शुरू की गई है। अब देश और विदेश 
में रहने वाले भक्त मंदिर आए बिना 
भी बाबा का विशेष प्रसाद अपने घर 
मंगवा सकेंगे। मंदिर ट्रस्ट ने श्रद्धालुओं 
की सुविधा को ध्यान में रखते हुए 
इंडिया पोस्ट के सहयोग से ऑनलाइन 
प्रसाद वितरण सेवा शुरू की है। मंदिर 
की प्रबंधक एवं उपायुक्त गंधर्व राठौर 
ने बताया कि श्रद्धालु मंदिर ट्रस्ट की 
आधिकारिक वेबसाइट के माध्यम से 
विशेष प्रसाद पैकेज की ऑनलाइन 
बुकिंग कर सकते हैं। बुकिंग के बाद 
इंडिया पोस्ट के जरिए प्रसाद सीधे 
उनके घर पहुंचाया जाएगा। इस पहल 
का उद्देश्य उन भक्तों तक भी बाबा का 
आशीर्वाद पहुंचाना है।

घर बैठे मिलेगा बाबा 
बालक नाथ मंदिर का 

विशेष प्रसाद 
समर न्यूज | कुल्लू

एसटीएफ कुल्लू की टीम ने शनिवार 
देर रात गश्त के दौरान मनाली-हरिद्वार 
रूट पर चल रही एक वोल्वो बस से 
भारी मात्रा में चरस बरामद की है। 
चरस तस्करी का मामला उस दौरान 
सामने आया जब स्पेशल टास्क फोर्स 
की टीम देर रात नियमित गश्त और 
वाहनों की निगरानी पर थी। इसी दौरान 
टीम ने मनाली से हरिद्वार जा रही एक 
वोल्वो बस को चेकिंग के लिए रोका। 
बस की तलाशी लेने पर उसमें सवार 
हरियाणा के एक युवक के कब्जे से 
2.006 किलोग्राम चरस बरामद की 
गई। एसटीएफ ने त्वरित कार्रवाई 
करते हुए आरोपी को मौके पर ही 
गिरफ्तार कर लिया। एसटीएफ कुल्लू 
डीएसपी हेमराज वर्मा ने बताया कि 
आरोपी की पहचान रिंकू ठाकुर (26) 
निवासी मकान नंबर 629, राम चौक, 

हरी नगर, तहसील व थाना मॉडल 
टाउन, जिला पानीपत, हरियाणा के 
रूप में हुई है। एसटीएफ कुल्लू के 
डीएसपी हेम राज वर्मा ने बताया कि 
इस संबंध में स्पेशल टास्क फोर्स 
के नवस्थापित पुलिस थाना, मंडी में 
मामला (अभियोग) दर्ज कर लिया 
गया है। वर्मा ने बताया कि एसटीएफ 
इस पूरे मामले की गहनता से तफ्तीश 
कर रही है। पुलिस अब इस बात का 
पता लगा रही है कि यह नशा कहाँ से 
लाया गया था और इसकी डिलीवरी 
कहाँ की जानी थी। इस अवैध कारोबार 
में ड्रग मनी का लेन-देन किस माध्यम 
से हुआ।
डीएसपी हेम राज वर्मा ने कहा कि 
नशा तस्करों के पूरे सिंडिकेट को 
ध्वस्त करने के लिए हर पहलू की 
बारीकी से जांच की जा रही है और 
जल्द ही इस नेटवर्क से जुड़े अन्य 
चेहरों को भी बेनकाब किया जाएगा।

बस में 2 किलो चरस ले जा रहा 
हरियाणा का युवक गिरफ्तार

अरविंद | हमीरपुर
समर न्यूज 

मानसून के आगमन के साथ ही 
जिला प्रशासन ने लोगों की सुरक्षा 
को ध्यान में रखते हुए खतरनाक और 
जर्जर पेड़ों की पहचान कर उनकी 
कटाई की प्रक्रिया शुरू कर दी है। ऐसे 
पेड़, जो घरों, सार्वजनिक भवनों या 
सड़कों के किनारे खड़े होकर लोगों 
और वाहनों के लिए खतरा बन चुके 
हैं, उन्हें नियमानुसार हटाया जाएगा।
प्रशासन ने इस कार्य के लिए एक 
विशेष समिति का गठन किया है, 
जिसमें नायब तहसीलदार, वन 
विभाग के रेंज अधिकारी तथा अन्य 
संबंधित अधिकारी शामिल हैं। यदि 
किसी क्षेत्र में कोई पेड़ दुर्घटना का 
कारण बन सकता है, तो संबंधित 

व्यक्ति एसडीएम कार्यालय में 
आवेदन देकर उसकी जानकारी दे 
सकता है। आवेदन प्राप्त होने के बाद 
समिति मौके का निरीक्षण करेगी और 
पेड़ की स्थिति का आकलन करेगी। 
यदि जांच में पेड़ वास्तव में खतरे 
की श्रेणी में पाया जाता है, तो समिति 
की रिपोर्ट के आधार पर उसकी 
कटाई की अनुमति प्रदान की जाएगी। 
प्रशासन ने स्पष्ट किया है कि बिना 
अनुमति किसी भी पेड़ की कटाई नहीं 
की जा सकती, इसलिए सभी लोगों 
से निर्धारित प्रक्रिया का पालन करने 
की अपील की गई है। 

बरसात में जोखिम वाले पेड़ों की 
कटाई के लिए प्रशासन सक्रिय

समर न्यूज | कांगड़ा

हिमाचल प्रदेश के कांगड़ा जिले 
के डमटाल क्षेत्र में देर रात एक 
निजी ट्रैवल कंपनी की लग्जरी बस 
दुर्घटनाग्रस्त हो गई। यह बस जम्मू 
से हरिद्वार जा रही थी। हादसे में 
16 यात्री घायल हो गए, जिनमें से 
दो की हालत गंभीर बताई जा रही 
है। बस में कुल 57 यात्री सवार 
थे। जानकारी के अनुसार, लक्ष्मी 
हॉलिडेज की बस जम्मू-जालंधर 
वाया पठानकोट राष्ट्रीय राजमार्ग पर 
डमटाल स्थित नरुला पेट्रोल पंप के 
समीप अनियंत्रित हो गई। बस मुख्य 
मार्ग से सर्विस लेन की ओर पलट 
गई। हादसे के बाद यात्रियों में चीख-
पुकार मच गई। स्थानीय लोगों और 
पुलिस की मदद से सभी यात्रियों को 
सुरक्षित बाहर निकाला गया। घायल 

हुए 16 यात्रियों को 108 एंबुलेंस 
सेवा के माध्यम से प्राथमिक उपचार 
के बाद सिविल अस्पताल इंदौरा 
पहुंचाया गया।  डॉक्टरों के अनुसार, 
दो घायलों की हालत गंभीर बनी 
हुई है, जबकि अन्य का उपचार 
जारी है। घटना की सूचना मिलते 
ही एसडीपीओ इंदौरा संजीव कुमार 
यादव और थाना प्रभारी विशाल 
राठौर अपनी टीम के साथ मौके पर 
पहुंचे। पुलिस ने राहत एवं बचाव 
कार्य में सहयोग किया और यात्रियों 
को सुरक्षित स्थानों पर पहुंचाया। 
दुर्घटना के कारणों का अभी स्पष्ट 
पता नहीं चल पाया है। पुलिस सभी 
पहलुओं को ध्यान में रखकर जांच 
कर रही है। आशंका जताई जा रही 
है कि हादसा तकनीकी खराबी, तेज 
रफ्तार या किसी अन्य वजह से हुआ 
हो सकता है।

कांगड़ा में जम्मू से हरिद्वार 
जा रही लग्जरी बस पलटी

धर्मवीर | मंडी
समर न्यूज 

मंडी जिले के बल्ह उपमंडल का 
तमरोह क्लस्टर अब आधुनिक 
बागवानी के क्षेत्र में तेजी से अपनी 
अलग पहचान बना रहा है। हिमाचल 
प्रदेश सरकार की महत्वाकांक्षी एचपी 
शिवा (हिमाचल प्रदेश उपोष्ण 
कटिबंधीय बागवानी, सिंचाई एवं 
मूल्यवर्धन) परियोजना के तहत यहां 
पहली बार बड़े पैमाने पर जापानी फल 
(पर्सिमन) की व्यावसायिक खेती 
विकसित की जा रही है। इस पहल 
का उद्देश्य किसानों को पारंपरिक खेती 
से जोड़ते हुए उन्हें अधिक लाभकारी 
बागवानी की ओर प्रेरित करना है, 
जिससे उनकी आय में स्थायी बढ़ोतरी 
हो सके।
प्रदेश सरकार किसानों की आर्थिक 
स्थिति मजबूत करने और बागवानी 
क्षेत्र में विविधता लाने के लिए एचपी 
शिवा परियोजना को प्राथमिकता के 

साथ आगे बढ़ा रही है। इसी कड़ी 
में तमरोह क्लस्टर को जापानी फल 
उत्पादन के एक मॉडल के रूप में 
विकसित किया जा रहा है। परियोजना 
के सफल क्रियान्वयन से क्षेत्र में 
रोजगार के नए अवसर पैदा होने के 
साथ-साथ ग्रामीण अर्थव्यवस्था को 
भी मजबूती मिलने की उम्मीद है। 
हाल ही में बागवानी मंत्री जगत सिंह 
नेगी ने तमरोह क्लस्टर का दौरा कर 
परियोजना के कार्यों की समीक्षा की। 
उन्होंने पौधारोपण, सिंचाई व्यवस्था 
और किसानों को दी जा रही तकनीकी 
सुविधाओं का निरीक्षण किया। उन्होंने 
अधिकारियों को निर्देश दिए कि 
परियोजना के सभी कार्य निर्धारित 
समय में पूरे किए जाएं, ताकि किसानों 
को इसका अधिकतम लाभ मिल 
सके।तमरोह क्लस्टर से अब तक 76 
किसान-बागवान जुड़ चुके हैं। इनमें 
अनुसूचित जाति वर्ग के 35 किसान, 
सामान्य वर्ग के 36 किसान तथा पांच 
महिला किसान शामिल हैं। इससे स्पष्ट 

है कि परियोजना सामाजिक समावेश 
और महिला सहभागिता को भी बढ़ावा 
दे रही है। किसानों की सक्रिय भागीदारी 
इस योजना की सफलता का महत्वपूर्ण 
आधार बन रही है।
परियोजना के तहत करीब 25 हेक्टेयर 
भूमि पर जापानी फल की लोकप्रिय 
‘फ्यू’ किस्म के लगभग 15 हजार 
पौधे लगाने का लक्ष्य निर्धारित किया 
गया है। वर्तमान तक 12.5 हेक्टेयर 
क्षेत्र में 7,485 पौधे लगाए जा चुके 
हैं। शेष क्षेत्र में पौधारोपण का कार्य 
आगामी शीतकालीन मौसम में पूरा 
किया जाएगा। विशेषज्ञों का मानना है 
कि पौधों के उत्पादन शुरू होने के बाद 
किसानों की आय में उल्लेखनीय वृद्धि 
होगी और यह क्षेत्र उच्च गुणवत्ता वाले 
जापानी फल उत्पादन के लिए जाना 
जाएगा।सिंचाई व्यवस्था को मजबूत 
बनाने के लिए क्लस्टर में दो लाख 
और तीन लाख लीटर क्षमता के दो 
फेब्रिकेटेड जल भंडारण टैंक स्थापित 
किए गए हैं। 

तमरोह क्लस्टर में जापानी फल की दस्तक

समर न्यूज | हिमाचल

हिमाचल प्रदेश राज्य चयन आयोग 
(एचपीआरसीए) ने प्रदेश के 
स्वास्थ्य संस्थानों में स्वास्थ्य 
सेवाओं को और अधिक सुदृढ़ एवं 
गुणवत्तापूर्ण बनाने के उद्देश्य से 
चिकित्सा क्षेत्र में विभिन्न वर्गों के 
105 अतिरिक्त पदों पर भर्ती के 
लिए आवेदन आमंत्रित किए हैं।
इन पदों में ऑपरेशन थिएटर 
असिस्टेंट के 60 पद, रेडियोग्राफर 
के 30 पद तथा वरिष्ठ प्रयोगशाला 
तकनीशियन/एमएलटी ग्रेड-2 के 
15 पद शामिल हैं। इन सभी पदों 
पर भर्ती जॉब ट्रेनी आधार पर की 
जाएगी। यह 105 पद आयोग द्वारा 
पूर्व में विज्ञापन संख्या 04/2026, 
दिनांक 28 फरवरी, 2026 के 
माध्यम से विज्ञापित 196 पदों के 
अतिरिक्त हैं।
 पहले जारी विज्ञापन में ऑपरेशन 
थिएटर असिस्टेंट (पोस्ट कोड-

26008) के 176 पद, वरिष्ठ 
प्रयोगशाला तकनीशियन/एमएलटी 
ग्रेड-2 (पोस्ट कोड-26012) के 
10 पद तथा रेडियोग्राफर (पोस्ट 
कोड-26009) के 10 पद शामिल 
थे। इसके बाद 30 मार्च, 2026 को 
इस विज्ञापन में विभिन्न श्रेणियों के 
18 अतिरिक्त पद भी जोड़े गए थे।
इन अतिरिक्त पदों को 28 फरवरी, 
2026 के मूल विज्ञापन तथा 30 
मार्च, 2026 को जारी परिशिष्ट के 
साथ सम्मिलित किया जाएगा।
इसी के मद्देनजर आयोग ने तीनों 
पोस्ट कोड के लिए ऑनलाइन 
आवेदन पोर्टल को 11 जुलाई से 
25 जुलाई, 2026 तक पुनः खोल 
दिया है। अभ्यर्थी 25 जुलाई, 2026 
की रात 11.59 बजे तक ऑनलाइन 
आवेदन कर सकते हैं। इच्छुक 
अभ्यर्थी हिमाचल प्रदेश राज्य चयन 
आयोग की आधिकारिक वेबसाइट  
https://hprca.hp.gov.in  पर 
जाकर आवेदन कर सकते हैं।

एचपीआरसीए ने चिकित्सा क्षेत्र में 105 
पदों पर भर्ती के लिए आवेदन मांगे

धर्मवीर | मंडी
समर न्यूज 

हिमाचल किसान यूनियन जिला 
मंडी का जिला स्तरीय अधिवेशन 
शनिवार को जिला अध्यक्ष कर्मू राम 
की अध्यक्षता में आयोजित किया 
गया। अधिवेशन में किसानों से जुड़े 
विभिन्न मुद्दों पर विस्तार से चर्चा की 
गई। यूनियन ने आरोप लगाया कि 
किसानों की समस्याओं के समाधान 
के लिए सरकार को सौंपे गए 16 
सूत्रीय मांग पत्र पर चार माह बीत 
जाने के बावजूद संबंधित विभागों 
की ओर से कोई ठोस कार्रवाई नहीं 
की गई है। संगठन ने चेतावनी दी कि 
यदि जल्द मांगों पर अमल नहीं हुआ 
तो सरकार के खिलाफ आंदोलन 
शुरू किया जाएगा।
जिला अध्यक्ष कर्मू राम ने कहा कि 
मंडी जिले के किसानों की स्थिति 

लगातार चुनौतीपूर्ण होती जा रही 
है। उन्होंने बताया कि किसानों 
की समस्याओं को ध्यान में रखते 
हुए यूनियन ने सरकार को 16 
सूत्रीय मांग पत्र सौंपा था। सरकार 
ने इन मांगों पर सकारात्मक रुख 
अपनाते हुए संबंधित विभागों को 
आवश्यक कार्रवाई के निर्देश दिए 
थे, लेकिन अब तक जमीनी स्तर 
पर कोई बदलाव दिखाई नहीं दे 
रहा है।उन्होंने कहा कि कृषि क्षेत्र 
में सरकारी योजनाओं का लाभ 
वास्तविक जरूरतमंद किसानों 

तक पूरी तरह नहीं पहुंच पा रहा है। 
अधिकारियों से केवल कार्यालयों 
तक सीमित रहने के बजाय गांव-
गांव जाकर किसानों की समस्याओं 
को समझने और उनका समाधान 
करने की आवश्यकता है। कर्मू राम 
ने कहा कि कागजी शिविर और 
औपचारिक बैठकों से किसानों की 
स्थिति में सुधार नहीं आएगा, बल्कि 
योजनाओं का प्रभावी क्रियान्वयन 
सुनिश्चित करना होगा।
अधिवेशन में जंगली जानवरों से 
फसलों को हो रहे नुकसान पर 

चिंता व्यक्त करते हुए फसल सुरक्षा 
के लिए विशेष बजट का प्रावधान 
करने, मंडी में किसान भवन का 
निर्माण, कृषि भूमि संरक्षण के लिए 
ठोस नीति बनाने तथा दुग्ध खरीद 
व्यवस्था में सुधार की मांग उठाई 
गई। यूनियन ने कहा कि दूध खरीद 
की वर्तमान व्यवस्था और भुगतान 
में देरी से दुग्ध उत्पादक किसानों 
को आर्थिक कठिनाइयों का सामना 
करना पड़ रहा है।कर्मू राम ने कहा 
कि यदि किसानों की लंबित मांगों पर 
शीघ्र कार्रवाई नहीं हुई तो यूनियन 
मुख्यमंत्री से मुलाकात कर अपना 
पक्ष रखेगी। इसके बाद भी समाधान 
नहीं निकला तो किसानों के हित 
में व्यापक आंदोलन शुरू किया 
जाएगा। उन्होंने कहा कि यूनियन 
विभागीय कार्यप्रणाली से जुड़े तथ्यों 
और आंकड़ों के साथ अपनी बात 
जनता और सरकार के सामने रखेगी।

मंडी में किसानों की समस्याओं पर किसान यूनियन का मंथन

संजू | शिमला
समर न्यूज 

भारतीय जनता पार्टी जिला शिमला 
की विशेष संगठनात्मक बैठक 
प्रदेश कार्यालय दीपकमल में जिला 
अध्यक्ष केशव चौहान की अध्यक्षता 
में आयोजित की गई। 
बैठक में आगामी राजनीतिक 
कार्यक्रमों, संगठनात्मक गतिविधियों 
और चुनावी तैयारियों को लेकर 
विस्तृत चर्चा की गई। इस अवसर पर 
जिला प्रभारी एवं पूर्व सांसद सुरेश 
चंदेल तथा पूर्व मंत्री सुरेश भारद्वाज 
ने कार्यकर्ताओं का मार्गदर्शन करते 
हुए संगठन को और अधिक सक्रिय 
बनाने का आह्वान किया।
बैठक को संबोधित करते हुए जिला 
अध्यक्ष केशव चौहान ने कहा कि 
संगठन के निर्देशानुसार अब प्रत्येक 
माह जिला स्तर पर बैठक आयोजित 
की जाएगी, जिसमें सभी मंडलों और 
मोर्चों की गतिविधियों की समीक्षा की 
जाएगी। 
उन्होंने बताया कि नियमित बैठकों 
के माध्यम से संगठन को और 
मजबूत बनाया जाएगा तथा आगामी 
कार्यक्रमों की प्रभावी रूपरेखा 
तैयार की जाएगी। उन्होंने जिला 

प्रभारी के समक्ष अब तक किए 
गए संगठनात्मक कार्यों का विस्तृत 
विवरण भी प्रस्तुत किया।जिला 
प्रभारी सुरेश चंदेल ने कहा कि 
आने वाला समय राजनीतिक दृष्टि 
से महत्वपूर्ण है, इसलिए प्रत्येक 
कार्यकर्ता को अपनी जिम्मेदारी 
पूरी निष्ठा और सक्रियता के साथ 
निभानी होगी। उन्होंने कार्यकर्ताओं 
से बूथ स्तर तक संगठन को मजबूत 
करने और जनसंपर्क अभियान को 
गति देने का आह्वान किया।
पूर्व मंत्री सुरेश भारद्वाज ने अपने 
संबोधन में कहा कि पूर्व भाजपा 
सरकार के कार्यकाल में प्रदेश में 
अनेक विकासात्मक परियोजनाएं 
शुरू की गईं, जिनका लाभ आज 
भी जनता को मिल रहा है। उन्होंने 
आरोप लगाया कि वर्तमान कांग्रेस 

सरकार पूर्व सरकार की योजनाओं 
का श्रेय लेने का प्रयास कर रही है 
और अपने चुनावी वादों को पूरा 
करने में असफल रही है। उन्होंने 
कार्यकर्ताओं से केंद्र सरकार और 
पूर्व भाजपा सरकार की उपलब्धियों 
को जन-जन तक पहुंचाने का 
आग्रह किया।बैठक में जिला सह 
प्रभारी नितेन कुमार, प्रदेश भाजपा 
सचिव कुसुम सदरेट, प्रदेश मीडिया 
प्रभारी करण नंदा, किसान मोर्चा 
प्रदेशाध्यक्ष संजीव देश्टा, जिला 
पदाधिकारी, मंडल अध्यक्ष, युवा 
मोर्चा पदाधिकारी तथा बड़ी संख्या 
में भाजपा कार्यकर्ता उपस्थित रहे। 
बैठक के दौरान संगठन को आगामी 
कार्यक्रमों के लिए पूरी तरह सक्रिय 
और संगठित रखने का संकल्प भी 
लिया गया।

चुनावी तैयारी: जिला बैठक में भाजपा ने संगठन 
विस्तार और जनसंपर्क अभियान पर दिया जोर

राज्य अवशेष परीक्षण प्रयोगशाला में प्राकृतिक उत्पादों की होगी गुणवत्ता जांच बागवानी

समर न्यूज | हिमाचल

हिमाचल की माटी पर किसानों की 
समृद्धि की नई ईबारत लिखी जा रही 
है। मुख्यमंत्री ठाकुर सुखविन्द्र सिंह 
सुक्खू ने समृद्धि की इस कहानी की 
रूप रेखा तैयार की है। उनके दूरदर्शी 
नेतृत्व में कल्याणकारी नीतियों और 
योजनाओं से किसानों के जीवन 
में खुशहाली आ रही है। ग्रामीण 
अर्थव्यवस्था को मजबूत बनाने के 
लिए प्रदेश सरकार प्राकृतिक खेती को 
बढ़ावा प्रदान कर रही है।
हिमाचल प्रदेश, देश का पहला राज्य 
है, जिसने प्राकृतिक खेती से तैयार की 
गई फसलों के लिए न्यूनतम समर्थन 
मूल्य प्रदान किया है। वर्ष-दर-वर्ष 
इसमें उल्लेखनीय वृद्धि भी की जा 
रही है। अब प्राकृतिक खेती से तैयार 
किए गए गेहूं की खरीद 80 रुपये 
प्रति किलोग्राम, मक्की 50 रुपये प्रति 
किलोग्राम, कच्ची हल्दी 150 रुपये 

प्रति किलोग्राम, पांगी घाटी की जौ 80 
रुपये प्रति किलोग्राम तथा अदरक की 
30 रुपये प्रति किलोग्राम की दर से 
खरीद की जा रही है।
सरकार के सतत प्रयासों से किसानों 
का प्राकृतिक खेती के प्रति रुझान बढ़ा 
है। वित्त वर्ष 2024-25 में 838 
किसानों से 2123.58 क्विंटल गेहूं 
की खरीद की तुलना में इस रबी के 
सीजन में प्रदेश सरकार ने 1,891 
किसानों से प्राकृतिक पद्धति से 
उत्पादित 2,679.89 क्विंटल गेहूं की 
खरीद सुनिश्चित की है।
मुख्यमंत्री प्रदेश के जनजातीय क्षेत्र 

के गुणवत्तायुक्त एवं पोषण युक्त 
प्राकृतिक खाद्यान्नों को विशेष पहचान 
और बाजार दिलवाने के लिए ठोस 
प्रयास कर रहे हैं। जिला चंबा के 
पांगी उप-मंडल को राज्य का पहला 
प्राकृतिक खेती उप-मंडल घोषित 
किया गया है। इससे क्षेत्र के लोग 
अपनी पारंपरिक कृषि पद्धतियों का 
संरक्षण और खाद्य सुरक्षा सुनिश्चित 
कर रहे हैं। विगत खरीफ सीजन में 
पांगी उप-मंडल की हुडान, सुराल, 
किलाड़, सांच और सेचु पंचायत 
के किसानों ने अच्छे दाम में जौ की 
बिक्री सुनिश्चित की।

मुख्यमंत्री ने हाल ही में बड़ा भंगाल 
के प्रवास के दौरान अधिकारियों को 
किसानों को प्राकृतिक खेती के लिए 
सभी सुविधाएं उपलब्ध करवाने के 
निर्देश दिए हैं। इसके अतिरिक्त, बड़ा 
भंगाल क्षेत्र को प्राकृतिक खेती पंचायत 
और क्षेत्र में उत्पादित राजमाह के लिए 
जीआई टैग प्राप्त करने की दिशा में 
कार्य करने के भी निर्देश दिए गए हैं।
वर्तमान में प्रदेश के 2,56,870 
किसान 44,784.73 हेक्टेयर 
भूमि पर प्राकृतिक खेती कर रहे 
हैं। प्रदेश सरकार की नई पहलों के 
बाद प्राकृतिक खेती अपनाने वाले 

किसानों की संख्या निरंतर बढ़ रही 
है। प्राकृतिक खेती से तैयार किए गए 
उत्पादों के बेहतर विपणन के लिए 
कृषि विभाग में अलग मार्केटिंग विंग 
स्थापित करने की दिशा में कार्य किया 
जा रहा है।
कृषि क्षेत्र के समग्र विकास को ध्यान 
में रखते हुए वैज्ञानिक दृष्टिकोण को 
भी बढ़ावा दिया जा रहा है। समृद्ध 
किसान के लक्ष्य को हासिल करने 
के लिए वैज्ञानिक, अनुसंधान और 
व्यवहारिक प्रशिक्षण को प्रोत्साहन 
प्रदान किया जा रहा है। इस दिशा 
में किसानों के प्राकृतिक उत्पादों 

और बीज की जांच की सुविधा के 
लिए जिला हमीरपुर में 8.64 करोड़ 
रुपये की लागत से राज्य अवशेष 
परीक्षण प्रयोगशाला स्थापित की गई 
है। इस प्रयोगशाला के स्थापित होने 
से कृषि उत्पादों विशेषकर प्राकृतिक 
उत्पादों की वैज्ञानिक जांच सुनिश्चित 
होगी। यह प्रयोगशाला अत्याधुनिक 
विश्लेषणात्मक उपकरणों से लैस 
है जो कृषि उत्पादों में मौजूद सूक्ष्म 
तत्वों का भी सटीकता से पता लगाने 
में सक्षम है। प्रयोगशाला में प्राकृतिक 
उत्पादों की गुणवत्ता और प्रमाणिकता 
की जांच की जाएगी।
प्रदेश में शून्य बजट प्राकृतिक खेती 
पद्धति को बढ़ावा दिया जा रहा है 
जिससे लोगों की सेहत के साथ मिट्टी 
की गुणवत्ता पर भी विशेष ध्यान 
केंद्रित किया जा रहा है। मुख्यमंत्री के 
नेतृत्व में हिमाचल का प्राकृतिक खेती 
मॉडल देश के प्राकृतिक खेती मिशन 
में नए प्रतिमान स्थापित कर रहा है।

प्राकृतिक खेती से सुदृढ़ हो रही प्रदेश की ग्रामीण अर्थव्यवस्था

चंडीगढ़-मनाली फोरलेन पर नौ मील डेंजर स्पॉट होगा सुरक्षित, एनएचएआई ने शुरू किया हाईवे को सुरक्षित रखने का कार्य

नौ मील के पास चौड़ा होगा: एनएच 39 करोड़ से 
लगेगी 160 मीटर लंबी थ्री-लेयर सुरक्षा दीवार 

एचपी शिवा परियोजना के तहत 25 हेक्टेयर भूमि पर लगेंगे 15 हजार पौधे
57 यात्रियों में 16 लोग घायल, दो की हालत गंभीर



गुरमीत सिंह | डेरबस्सी
समर न्यूज 

एटीएस गोल्फ मीडोज़-वी के 
निवासी और पंजाब और हरियाणा 
हाईकोर्ट के वकील निखिल शर्मा ने 
नगर कौंसिल डेराबस्सी के कार्यकारी 
अधिकारी (ईओ) को पाइपलाइन 
निर्माण कार्य के दौरान लापरवाही के 
संबंध में कानूनी नोटिस भेजा है।
नोटिस में आरोप लगाया गया है कि 
पाइपलाइन बिछाने के लिए मुख्य 
संपर्क सड़क की खुदाई के बाद न तो 
सड़क को ठीक ढंग से मरम्मत किया 
गया और न ही लोगों की सुरक्षा के 
लिए आवश्यक इंतजाम किए गए।

वकील निखिल शर्मा का कहना है 
कि यह सड़क लगभग 200 से 300 
आवासीय घरों को जोड़ने वाला 
मुख्य मार्ग है, जिससे रोजाना बड़ी 
संख्या में वाहन और स्थानीय लोग 
आवागमन करते हैं। उन्होंने आरोप 
लगाया कि मानसून के सीज़न के 
दौरान सड़क की खुदाई शुरू करना 
प्रशासन की गंभीर योजना-शैली की 
कमी को दर्शाता है।
नोटिस के अनुसार, खुदाई के बाद 
सड़क को मजबूती से बहाल करने 
की बजाय खड्डों को केवल रेत और 
मिट्टी से भरा गया। लगातार बरसात 
के कारण यह रेत और मिट्टी सड़क 
पर फैल गई, जिससे पूरा रास्ता 

गीला, कीचड़ भरा और फिसलन 
भरा बन गया। इस कारण वाहन 
चालकों, राहगीरों और दोपहिया 
सवारों के लिए दुर्घटनाओं का खतरा 
काफी बढ़ गया है।
नोटिस में यह भी कहा गया है कि 
निर्माण स्थल से लगभग 100 मीटर 
की दूरी पर ए टी एस वैली स्कूल 
स्थित है। हर रोज सैकड़ों विद्यार्थी 
साइकिलों और दोपहिया वाहनों से 
इसी रास्ते स्कूल पहुँचते हैं, जबकि 
स्कूल बसें भी इस मार्ग का उपयोग 
करती हैं। ऐसे में सुरक्षा बैरिकेड, 
चेतावनी बोर्ड और अन्य आवश्यक 
प्रबंध न होने के कारण किसी भी 
समय बड़ा हादसा हो सकता है।

वकील निखिल शर्मा ने नगर 
कौंसिल से तुरंत सड़क की मरम्मत, 
सुरक्षा प्रबंध सुनिश्चित करने और 
जिम्मेदार अधिकारियों के खिलाफ 
कार्रवाई करने की मांग की है। उन्होंने 
चेतावनी दी है कि यदि समय पर 
उचित कदम नहीं उठाए गए तो वह 
जनहित याचिका (पी आई एल) 
के माध्यम से पंजाब और हरियाणा 
हाईकोर्ट का दरवाज़ा खटखटाने के 
साथ-साथ सार्वजनिक सुरक्षा और 
मानव जीवन को खतरे में डालने के 
मामलों में कानूनी कार्रवाई करेंगे।
इस मामले के संबंध में जब नगर 
कौंसिल के अधिकारी रवनीत सिंह 
से संपर्क करने का प्रयास किया गया 

तो उन्होंने फोन उठाना उचित नहीं 
समझा, इस कारण उनसे बात नहीं 
हो सकी।

कनाडा भेजी गईं पावन बीड़ों को लेकर भ्रामक प्रचार से संगतें रहें सावधान: बलविंदर सिंह काहलवां सावधान 

अधूरे काम पर वकील ने डेराबस्सी नगर कौंसिल अधिकारी को भेजा कानूनी नोटिस

समर न्यूज। अमृतसर

श्री गुरु ग्रंथ साहिब जी की पावन 
बीड़ों को कनाडा भेजने के मामले में 
सोशल मीडिया और अन्य माध्यमों 
पर किए जा रहे कथित भ्रामक प्रचार 
पर शिरोमणि गुरुद्वारा प्रबंधक कमेटी 
ने कड़ी प्रतिक्रिया दी है। एसजीपीसी 
के सचिव बलविंदर सिंह काहलवां ने 
कहा कि कुछ लोग जानबूझकर संगतों 
में भ्रम पैदा कर रहे हैं और सिख 
संस्था की छवि को नुकसान पहुंचाने 
की कोशिश कर रहे हैं, जो बेहद 
दुर्भाग्यपूर्ण और निंदनीय है।
काहलवां ने स्पष्ट किया कि कनाडा 
की संगतों और वहां की गुरुद्वारा 
प्रबंधक कमेटियों की लंबे समय से 
चली आ रही धार्मिक जरूरत को 
ध्यान में रखते हुए श्री गुरु ग्रंथ साहिब 
जी की पावन बीड़ें पूरी मर्यादा के 
अनुसार पालकी साहिब में सुशोभित 
कर कनाडा भेजी गई हैं। उन्होंने कहा 

कि इस पूरी प्रक्रिया में गुरमर्यादा, 
सम्मान और पंथक परंपराओं का पूरा 
ध्यान रखा गया है।
उन्होंने बताया कि इंग्लैंड, ऑस्ट्रेलिया, 
बैंकॉक सहित कई देशों से पावन 
स्वरूपों की मांग पहले भी आती रही 
है। ऐसी मांगों को एसजीपीसी की 
अंतरिंग कमेटी की मंजूरी और पांच 
सिंह साहिबानों की बैठक में पारित 
मर्यादा के अनुसार ही पूरा किया जाता 
है। कनाडा के सरी, बी.सी. स्थित श्री 

गुरु सिंह सभा गुरुद्वारा एसोसिएशन 
की मांग पर भी अंतरिंग कमेटी की 28 
जुलाई 2025 की बैठक में प्रस्ताव 
संख्या 798 के तहत मंजूरी मिलने के 
बाद ही पावन स्वरूप भेजे गए।
काहलवां ने कहा कि पावन बीड़ें भेजने 
से पहले एसजीपीसी सदस्य भाई 
रजिंदर सिंह मेहता ने कनाडा जाकर 
वहां किए गए प्रबंधों का निरीक्षण 
किया था। इसके अलावा एसजीपीसी 
अध्यक्ष एडवोकेट हरजिंदर सिंह धामी 

के निर्देशों पर अंतरिंग कमेटी सदस्य 
बीबी हरजिंदर कौर ने भी संबंधित 
गुरुद्वारा साहिब पहुंचकर प्रबंधों पर 
संतोष जताया।
एसजीपीसी सचिव ने इस आरोप को 
पूरी तरह खारिज किया कि श्री गुरु ग्रंथ 
साहिब जी की पावन बीड़ों को लेकर 
किसी प्रकार का व्यापार किया जा रहा 
है। उन्होंने कहा कि यह प्रचार पूरी 
तरह झूठा और बेबुनियाद है। पावन 
स्वरूप संगतों की जरूरत और मांग 
के आधार पर पूरी जांच के बाद भेंट 
रहित दिए जा रहे हैं।
उन्होंने संगतों से अपील की कि 
सोशल मीडिया पर फैल रही 
अफवाहों से सावधान रहें और किसी 
भी जानकारी को सच मानने से पहले 
उसकी जांच जरूर करें। काहलवां 
ने कहा कि एसजीपीसी श्री गुरु ग्रंथ 
साहिब जी के सम्मान, गुरमर्यादा और 
पंथक परंपराओं की रक्षा के लिए पूरी 
तरह वचनबद्ध है।

मर्यादा सहित भेजे गए श्री गुरुग्रंथ साहिब के स्वरूप: एसजीपीसी

समर न्यूज। चंडीगढ़

मोहाली में एक तेज रफ्तार थार पलटने 
से 22 वर्षीय युवक की मौत हो गई। 
मृतक के दोस्त इसे सड़क दुर्घटना 
बता रहे हैं, जबकि शव पर चोट के 
निशान देखकर परिवार ने संदेह जताया 
है। मृतक के पिता ने मेडिकल बोर्ड 
से पोस्टमार्टम कराने की मांग की है। 
मृतक की पहचान अखनूर ,जम्मू 
निवासी सादिक शर्मा के रूप में हुई है।
पिता राजिंदर कुमार, जो जम्मू में 
महावीर स्वीट शॉप चलाते हैं, ने 
पुलिस को बताया कि सादिक उनके 

व्यवसाय में मदद करता था। राजिंदर 
कुमार के अनुसार, सादिक अपने 
बचपन के दोस्त वंश के बुलावे पर 
मोहाली आया था। वंश का एक युवती 
के साथ विवाद हो गया था, जो थाने 
तक पहुंच गया था। सादिक पिछले 
तीन-चार दिनों से इसी विवाद को 
सुलझाने के लिए मोहाली में रुका 
हुआ था। पिता ने बताया कि रविवार 
सुबह करीब चार बजे सादिक के 
दोस्त आर्यन ने उन्हें हादसे की सूचना 
दी। वे तुरंत जम्मू से मोहाली पहुंचे, 
जहां अस्पताल में उन्हें बेटे की मौत 
की जानकारी मिली। बेटे के शरीर पर 

चोटों के निशान देखकर उन्होंने मामले 
पर संदेह व्यक्त किया है। दोस्तों के 
बयान के अनुसार, शनिवार रात फ्लैट 
से छह दोस्त थार में सवार होकर 
निकले थे। सादिक गाड़ी चला रहा 
था। मोड़ पर थार अनियंत्रित होकर 
पलट गई। इस दौरान सादिक खिड़की 
से बाहर लटक गया और वाहन के 
नीचे दबने से गंभीर रूप से घायल 
हो गया। आसपास के लोग तुरंत मौके 
पर पहुंचे और थार को सीधा किया। 
घायल सादिक को नजदीकी सरकारी 
अस्पताल ले जाया गया, जहां डॉक्टरों 
ने उसे मृत घोषित कर दिया। 

मोहाली में तेज रफ्तार थार पलटी:जम्मू के 22 वर्षीय 
युवक की मौत, परिवार ने हादसे पर जताया संदेह

सागर पाहवा | मोहाली
समर न्यूज

 पंजाब सरकार की ‘युद्ध नशों के 
विरुद्ध’ मुहिम के तहत मोहाली 
पुलिस ने कार्रवाई करते हुए बलौंगी 
थाना क्षेत्र से एक युवक को 9 ग्राम 
चिट्टे (हेरोइन) सहित गिरफ्तार 
किया है। आरोपी को अदालत में 
पेश कर पुलिस रिमांड हासिल 
किया गया है। पुलिस का कहना है 
कि पूछताछ के आधार पर मामले में 
और बरामदगी और सप्लाई नेटवर्क 
से जुड़े खुलासे होने की संभावना 
है।
एसएसपी मोहाली हरमनदीप सिंह 
हंस के दिशा-निर्देशों पर कार्रवाई 
करते हुए थाना बलौंगी पुलिस की 
टीम ने 10 जुलाई को बड़माजरा 
क्षेत्र में गश्त और चेकिंग के दौरान 
कार्रवाई की। पुलिस के अनुसार 

एक युवक हाथ में लिफाफा लेकर 
पैदल आता दिखाई दिया। पुलिस को 
देखकर वह पीछे मुड़कर भागने का 
प्रयास करने लगा, लेकिन पुलिस 
टीम ने उसे घेरकर पकड़ लिया।
तलाशी के दौरान युवक के पास 
मौजूद लिफाफे से 9 ग्राम हेरोइन 
बरामद हुई। इसके बाद थाना बलौंगी 
में एनडीपीएस एक्ट के तहत मामला 
दर्ज किया।
गिरफ्तार आरोपी की पहचान अनिल 
निवासी शिव कॉलोनी, बड़माजरा 
थाना बलौंगी जिला मोहाली के 
रूप में हुई है। पुलिस ने आरोपी 
को अदालत में पेश कर रिमांड 
हासिल कर लिया है। अधिकारियों 
के अनुसार आरोपी से पूछताछ 
जारी है और नशा तस्करी से जुड़े 
अन्य लोगों और संभावित बरामदगी 
के संबंध में जांच आगे बढ़ाई जा 
रही है।

हेरोइन सहित युवक गिरफ्तार

मोहाली के लोगों की समस्याओं का  हो रहा है स्थाई हल : कुलवंत सिंह

खस्ता हाल सड़क पर बने गड्ढे में फंसी कार सड़क की स्थिति बयाँ  करती हुई। � - समर न्यूज

वकील निखिल शर्मा, नोटिस दिखा 
जानकारी देते हुए। फोटो- गुरमीत सिंह

समर न्यूज | चंडीगढ़

मतदाता सूचियों के चल रहे विशेष 
गहन पुनरीक्षण (एस.आई.आर.) 
अभियान के तहत पंजाब भर के सभी 
मतदान केंद्रों पर आयोजित दो दिवसीय 

विशेष शिविरों 
के दौरान 30 
लाख से अधिक 
मतदाताओं ने 
अपने गणना 
प्रपत्र (ई.एफ.) 

भरकर जमा कराए। 
पंजाब की मुख्य निर्वाचन अधिकारी 
(सी.ई.ओ.) अनिंदिता मित्रा ने 
बताया कि ये विशेष शिविर 11 और 
12 जुलाई, 2026 को सुबह 8 बजे 
से दोपहर 3 बजे तक राज्य के सभी 
मतदान केंद्रों पर आयोजित किए गए। 
इन शिविरों के दौरान मतदाताओं ने 
अपने भरे हुए गणना प्रपत्र संबंधित 
बूथ लेवल अधिकारियों (बी.

एल.ओ.) के पास जमा कराए।
मित्रा ने बताया कि घर-घर जाकर 
गणना प्रपत्र एकत्र करने की प्रक्रिया 
अभी भी जारी है और यह 24 जुलाई, 
2026 तक चलेगी। उन्होंने कहा कि 
पिछले 18 दिनों में 1.30 करोड़ से 
अधिक मतदाता अपने गणना प्रपत्र 
जमा करा चुके हैं।
 मुख्य निर्वाचन अधिकारी ने उन 
मतदाताओं से अपील की है, जिन्होंने 
अभी तक अपने गणना प्रपत्र जमा नहीं 
कराए हैं, कि वे बिना विलंब अपने 
संबंधित बी.एल.ओ. से संपर्क कर 
प्रपत्र जमा कराएं। मित्रा ने कहा, “यह 
सुनिश्चित करने के लिए कि प्रत्येक 
पात्र मतदाता का नाम 3 अगस्त, 
2026 को प्रकाशित होने वाली 
प्रारूप मतदाता सूची में शामिल हो, 
सभी मतदाता निर्धारित समय-सीमा 
के भीतर अपने गणना प्रपत्र संबंधित 
बी.एल.ओ. के पास अवश्य जमा 
कराएं।

दो दिवसीय विशेष एसआईआर शिविरों 
में 30 लाख गणना प्रपत्र जमा: सीईओ

गुरमीत सिंह | डेराबस्सी
समर न्यूज 

माता सुदीक्षा के पवित्र आशीर्वाद से 
आज स्थानीय संत निरंकारी सत्संग 
भवन में रक्तदान शिविर का आयोजन 
किया गया। संत निरंकारी चेरिटेबल  
फाउंडेशन के तत्वाधान में आयोजित 
रक्तदान शिविर में 202 श्रद्धालुओं ने 
रक्तदान कर मानवता की सेवा में एक 
श्रेष्ठ कदम बढ़ाया है। 
इस रक्तदान शिविर की शुरुआत गांव 
छत्तबीड़ से आई 60 वर्षीय बहन 
नछत्तर कौर जी द्वारा किए रक्तदान से 
हुई। डेरा बस्सी ब्रांच का यह 22वाँ 

रक्तदान शिविर था। इस रक्तदान 
शिविर का उद्घाटन चंडीगढ़ जोन के 
जोनल इंचार्ज ओ.पी. निरंकारी ने 
किया।
 डेराबस्सी की संयोजक बहन गुरचरन 
कौर जी ने इस अवसर पर विशेष रूप 
से पहुंचे हलका विधायक कुलजीत 
सिंह रंधावा, जोनल इंचार्ज चंडीगढ़, 
क्षेत्रिय संचालक राजेश गौड़, आये 
हुए गणमान्य व्यक्तियों, अन्य ब्रांच 
मुखियों सहित सभी रक्तदाताओं का 
आभार व धन्यवाद किया। जी.एम.
सी.एच. सैक्टर 32, चंडीगढ़ के डॉ 
ईशिता जी के नेतृत्व में 17 सदस्यीय 
टीम ने यूनिट एकत्रित किए।

निरंकारी मिशन ने लगाया रक्तदान 
शिविर, 202 यूनिट रक्त एकत्र

समर न्यूज | मोहाली

पंजाब के मुख्यमंत्री भगवंत सिंह मान 
के नेतृत्व वाली आम आदमी पार्टी 
सरकार द्वारा शुरू की गई मुख्यमंत्री 
तीर्थ यात्रा योजना के तहत आज 
विधानसभा क्षेत्र मोहाली से तीन बसें 
श्री अमृतसर साहिब के लिए रवाना 
की गईं। विधायक कुलवंत सिंह ने 
इन तीनों बसों को हरी झंडी दिखाकर 
रवाना किया।
श्रद्धालुओं से भरी बसों को रवाना 
करते हुए विधायक कुलवंत सिंह ने 
बताया कि पहले मोहाली विधानसभा 
क्षेत्र से रोजाना दो बसें श्री अमृतसर 
साहिब के लिए रवाना होती थीं, 

लेकिन श्रद्धालुओं की बढ़ती संख्या 
को देखते हुए अब तीसरी बस भी 
शुरू कर दी गई है। उन्होंने कहा कि 

यात्रा के लिए पंजीकरण का काम भी 
तेजी से किया जा रहा है।
विधायक ने कहा कि इस यात्रा 

के दौरान श्रद्धालुओं में आपसी 
भाईचारे की भावना और मजबूत 
होती है। ये बसें सुबह 9 बजे गांव 
चिल्ला, धुराली और ग्रीन एन्क्लेव 
से रवाना हुईं। उन्होंने बताया कि 
वरिष्ठ नागरिकों की सुविधा का 
विशेष ध्यान रखा जा रहा है। यात्रियों 
को किसी प्रकार की परेशानी न हो, 
इसके लिए बसों में डॉक्टर और 
गाइड की व्यवस्था भी की गई है।
कुलवंत सिंह ने कहा कि यह खुशी 
की बात है कि मुख्यमंत्री तीर्थ 
यात्रा योजना के तहत अब मोहाली 
विधानसभा क्षेत्र से रोजाना तीन बसें 
रवाना हो रही हैं। श्रद्धालु श्री दरबार 
साहिब, श्री दुर्गियाना मंदिर, राम 

तीर्थ वाल्मीकि मंदिर, वाघा बॉर्डर 
और जलियांवाला बाग के दर्शन 
के लिए जा रहे हैं। आज मोहाली 
विधानसभा क्षेत्र से 77वीं, 78वीं 
और 79वीं बस के रूप में तीन बसें 
भेजी गईं। इस मौके पर गांव चिल्ला 
में अमन सिंह, संतोष सिंह, कुलवंत 
सिंह, काका सिंह, पार्षद नसीब सिंह 
संधू, हरिंदर पाल सिंह, मान भूपिंदर 
सिंह, जरनैल सिंह, दलवीर सिंह, 
चन्ना सिंह, गुरनाम सिंह, गुरमीत 
सिंह, प्रीतम सिंह, गुरमेल सिंह, संत 
सिंह, बलवीर सिंह, भजन सिंह और 
खुशहाल सिंह सहित बड़ी संख्या में 
क्षेत्र के गणमान्य लोग और श्रद्धालु 
मौजूद रहे।

मोहाली से अमृतसर साहिब के लिए रवाना हुईं तीन तीर्थ यात्रा बसें

मोनिका रावत | पंचकूला
समर न्यूज 

पंचकूला पुलिस ने 13.10 लाख 
रुपये की साइबर ठगी के मामले का 
खुलासा करते हुए जिम्बाब्वे और 
नाइजीरिया के दो विदेशी नागरिकों 
को गिरफ्तार किया है। आरोपियों ने 
व्हाट्सएप पर स्वयं को यूनाइटेड 
किंगडम (यूके) की महिला बताकर 
एक सेवानिवृत्त केंद्रीय सरकारी 
अधिकारी को फर्जी फार्मा बिजनेस 
में निवेश के नाम पर तीन गुना मुनाफे 
का लालच दिया और 13 लाख 10 
हजार रुपये की ठगी कर ली। दोनों 
आरोपियों को अदालत में पेश करने 
के बाद पांच दिन के पुलिस रिमांड 
पर भेजा गया है।
पुलिस आयुक्त पंकज नैन के निर्देश 
पर साइबर क्राइम थाना पंचकूला 

की टीम ने मामले की जांच करते 
हुए जिम्बाब्वे निवासी तापिवा, जो 
स्टूडेंट वीजा पर भारत आया था, 
तथा नाइजीरिया निवासी केनेथ, 
जो मेडिकल वीजा पर भारत में रह 
रहा था, को बहादुरगढ़ से गिरफ्तार 
किया। आरोपियों के कब्जे से साइबर 
ठगी में इस्तेमाल किए गए मोबाइल 
फोन और सिम कार्ड भी बरामद 
किए गए हैं।
पुलिस के अनुसार, 63 वर्षीय 
सेवानिवृत्त केंद्रीय सरकारी 
अधिकारी ने 20 फरवरी 2026 को 
राष्ट्रीय साइबर अपराध पोर्टल पर 
शिकायत दर्ज कराई थी। शिकायत 
में बताया गया कि दिसंबर 2025 में 
फेसबुक के माध्यम से एक महिला 
ने संपर्क कर स्वयं को यूके की 
निवासी बताया। बाद में व्हाट्सएप 
पर लगातार बातचीत और कॉल के 

जरिए विश्वास जीतकर उसे अपनी 
कथित रिश्तेदार से जोड़ दिया गया। 
इसके बाद फर्जी फार्मा उत्पाद 
कारोबार में निवेश करने पर तीन गुना 
मुनाफा देने का झांसा देकर दिसंबर 
2025 से फरवरी 2026 के बीच 
अलग-अलग बैंक खातों में कुल 
13.10 लाख रुपये ट्रांसफर करा 
लिए गए। डीसीपी क्राइम एवं ट्रैफिक 

अमरिंदर सिंह ने बताया कि काफी 
समय बीतने के बावजूद न तो कोई 
उत्पाद मिला और न ही मुनाफा। 
इसके बाद पीड़ित ने राष्ट्रीय साइबर 
हेल्पलाइन 1930 पर शिकायत दर्ज 
कराई, जिसके आधार पर साइबर 
थाना पंचकूला में मामला दर्ज कर 
जांच शुरू की गई।
साइबर थाना प्रभारी युद्धवीर सिंह 
और जांच अधिकारी सब-इंस्पेक्टर 
जगमीत सिंह के नेतृत्व में पुलिस 
टीम ने तकनीकी जांच के आधार 
पर बहादुरगढ़ में दबिश देकर दोनों 
आरोपियों को गिरफ्तार किया। 
पूछताछ में खुलासा हुआ कि दोनों 
आरोपी ही यूके की महिलाओं के 
नाम से फर्जी व्हाट्सएप प्रोफाइल 
बनाकर लोगों से बातचीत करते थे 
और निवेश के नाम पर ठगी करते थे। 
पुलिस आयुक्त पंकज नैन ने बताया 

कि नाइजीरिया और जिम्बाब्वे के 
दूतावासों को भी ई-मेल के माध्यम 
से मामले की जानकारी दे दी गई 
है। पूछताछ में एक अन्य सह-
आरोपी का नाम भी सामने आया है, 
जिसकी गिरफ्तारी के प्रयास जारी हैं। 
पुलिस यह भी जांच कर रही है कि 
आरोपियों ने देशभर में कितने अन्य 
लोगों को इसी तरह अपना शिकार 
बनाया है।
पंचकूला पुलिस ने लोगों से अपील 
की है कि सोशल मीडिया या 
व्हाट्सएप पर किसी भी अनजान 
व्यक्ति द्वारा निवेश या अधिक 
मुनाफे का लालच दिए जाने पर 
बिना सत्यापन किसी भी बैंक खाते 
में पैसे ट्रांसफर न करें। साइबर ठगी 
की स्थिति में तुरंत राष्ट्रीय साइबर 
हेल्पलाइन 1930 या साइबर क्राइम 
पोर्टल पर शिकायत दर्ज कराएं।

13.10 लाख रुपये की साइबर ठगी मामले में दो विदेशी नागरिक गिरफ्तार

समर न्यूज | मोहाली

मुख्यमंत्री भगवंत सिंह मान के 
नेतृत्व में आम आदमी पार्टी सरकार 
ने मोहाली विधानसभा क्षेत्र में 
विकास के कामों में तेज़ी ला दी। 
विधायक कुलवंत सिंह की मौजूदगी 
में श्री आनंदपुर साहिब से लोकसभा 
सदस्य मलविंदर सिंह कांग ने 
कई विकास के कामों का उद्घाटन 
किया। इस मौके पर पत्रकारों से 
बात करते हुए श्री आनंदपुर साहिब 
से लोकसभा सदस्य मलविंदर सिंह 
कांग ने कहा कि पंजाब भर में 
अलग-अलग पार्टियों के पार्षद और 
निर्दलीय पार्षद आम आदमी पार्टी 
सरकार के साथ हाथ मिला रहे हैं, 
ताकि वे सरकार के साथ मिलकर 
लोगों के लिए काम कर सकें और 
अपने-अपने इलाकों का चौतरफा 
विकास करवाकर अपनी ज़िम्मेदारी 
पूरी कर सकें  और  वे लोगों से किए 
गए वादे पूरे कर सकें। 
पंजाब भर में किसी भी  पार्षद पर 
आम आदमी पार्टी के किसी भी 
कार्यकर्ताओं और प्रतिनिधियों की 
तरफ से कोई धौंस या दबाव नहीं 
डाला गया है, बल्कि लोग खुद ही 
आम आदमी पार्टी में शामिल हो 
रहे हैं। पत्रकारों द्वारा पूछे गए एक 
सवाल के जवाब में श्री कंग ने कहा 
कि कांग्रेस में अनुशासन नाम की 
कोई चीज नहीं है और कांग्रेसियों 

में सिर्फ कुर्सी की  दौड़ है। राज्य 
के कांग्रेसियों को पंजाब के मुद्दों 
से कोई मतलब नहीं है। मोहाली 
विधानसभा क्षेत्र में विकास कार्यों 
के बारे में बात करते हुए कंग ने 
कहा कि मोहाली विधानसभा क्षेत्र 
में विधायक कुलवंत सिंह  पहले 
से ही बड़े पैमाने पर विकास कार्यों 
को लागू कर रहे हैं और लोगों की 
समस्याओं को हल करने के लिए 
गंभीर प्रयास किए जा रहे हैं। 
मोहाली विधानसभा क्षेत्र में विकास 
कार्यों के उद्घाटन समारोह के दौरान 
मीडिया से बात करते हुए  विधायक 
कुलवंत सिंह ने कहा कि आज 
स्थानीय पार्षदों ने उनके सामने जो 
भी मांगें रखी हैं, उनका जल्द ही 
समाधान किया जाएगा और प्रूनिंग 
मशीन जल्द ही मोहाली पहुंच 
जाएगी और विपक्ष के लोग जो लंबे 
समय से इस मशीन को मोहाली 
पहुंचने से रोक रहे थे, उन्हें भी पता 

चल जाएगा कि शहर की सफाई और 
दूसरे जरूरी काम समय पर कैसे पूरे 
होते हैं, क्योंकि विपक्ष के नेताओं ने 
मोहाली के लोगों के काम को कभी 
गंभीरता से नहीं लिया, बल्कि अपना 
ध्यान सिर्फ अपने निजी कामों पर ही 
रखा है। उन्होंने कहा कि आज पानी 
के टैंकर पर्यावरण से जुड़ी टीम को 
सौंप दिए गए हैं, ताकि वे पौधों की 
ठीक से देखभाल कर सकें, उन्होंने 
कहा कि सांसद मलविंदर सिंह कंग 
ने हलके में अपने हत्यारी फंड में 
से सोलर लाइट और दूसरे कामों के 
लिए ग्रांट सौंपी है और मैं इसके लिए 
मलविंदर सिंह कंग का भी शुक्रिया 
अदा करता हूं, आने वाले दिनों में 
विधानसभा हलका मोहाली में सांसद 
के द्वारा और भी ग्रांट आएंगी, जिससे 
न सिर्फ चौतरफा विकास तेज़ी से 
होगा, बल्कि लोगों की लंबे समय 
से चली आ रही दिक्कतों का पक्का 
हल भी हो सकेगा।

मोहाली में सांसद मलविंदर कंग ने 
विकास कार्यों का किया उद्घाटन

एटीएस सोसाइटी को जाने वाली सड़क पर 
पाइपलाइन कार्य को लेकर उठे सवाल

यूके की महिला बनकर व्हाट्सएप पर रिटायर्ड अधिकारी को झांसा दिया, फर्जी फार्मा;बिजनेस में तीन गुना मुनाफे का लालच; दोनों 5 दिन के रिमांड पर 



एजेंसी। भोपाल

मध्य प्रदेश के बालाघाट जिले में 
1,160 करोड़ रुपये के फोर्टिफाइड 
चावल घोटाले का खुलासा होने 
के बाद पुलिस ने शनिवार शाम 
वारासिवनी थाने में एफआईआर दर्ज 
कर ली है। मामले में 13 लोगों को 
आरोपी बनाया गया है। इनमें से चार 
लोगों को गिरफ्तार भी कर लिया गया 
है।
वहीं, बालाघाट कलेक्टर एवं जिला 
मजिस्ट्रेट मृणाल मीणा ने भारतीय 
खाद्य निगम द्वारा एथेनॉल उत्पादन 
के लिए जारी किए जा रहे चावल 
के कथित डायवर्जन के मामले में 
भारतीय खाद्य निगम भोपाल के क्षेत्रीय 
महाप्रबंधक को पत्र लिखकर मामले 
की विस्तृत जांच कराने को कहा है। 
उन्होंने कहा है कि एफसीआई के अन्य 
गोदामों से एथेनॉल नीति के अंतर्गत 

जारी किए जा रहे चावल का भी 
भौतिक सत्यापन कराया जाएगा।
कलेक्टर मीणा ने बताया कि शिकायत 
प्राप्त होने पर राजस्व विभाग तथा 
खाद्य एवं नागरिक आपूर्ति विभाग 
की संयुक्त टीम ने जांच की है। जांच 
के दौरान यह तथ्य सामने आया 
कि एफसीआई के नेवरगांव, जिला 
बालाघाट गोदाम से एथेनॉल उत्पादन 
के लिए मेसर्स ए.बी.जे. एग्रीको 
प्रा.लि., छिंदवाड़ा को आवंटित 
फोर्टिफाइड चावल निर्धारित गंतव्य 
तक पहुंचने के बजाय कथित रूप 
से अवैध रूप से संवेदी राइस मिल 
में डायवर्ट किया गया। इस संबंध 
में थाना वारासिवनी में बीएनएस 
की विभिन्न धाराओं के तहत प्रकरण 
दर्ज किया गया है। पुलिस मामले की 
विवेचना कर रही है। गौरतलब है कि 
एथेनॉल उत्पादन के नाम पर करीब 
2320 रुपये प्रति क्विंटल में निकलने 

वाला सरकारी फोर्टिफाइड चावल 
करीब 2800 रुपये प्रति क्विंटल में 
बेचा जा रहा था। इस पूरे नेटवर्क में 
कई स्तरों पर मुनाफा बांटा जा रहा था। 
मामले की शुरुआत 3 जून को हुई, 
जब वारासिवनी क्षेत्र में संचेती राइस 
मिल के पास सरकारी फोर्टिफाइड 
चावल से भरा एक ट्रक पकड़ा गया। 
यह चावल बालाघाट के एफसीआई 
गोदाम से छिंदवाड़ा के एवीजे एथेनॉल 
प्लांट भेजा जाना था। वारासिवनी 
पुलिस के अनुसार गिरफ्तार आरोपियों 
में ट्रक ड्राइवर दुर्गेश शेंडे, एवीजे 
एथेनॉल प्लांट का प्रतिनिधि राहुल 
प्रताप, प्लांट सुपरवाइजर राकेश 
श्रीवास्तव और सिवनी का ट्रांसपोर्टर 
उबेद खान शामिल हैं। वहीं, संचेती 
राइस मिल के संचालक गंभीर संचेती 
और उनके बेटे सौरभ संचेती फरार 
हैं। दोनों की गिरफ्तारी के लिए पुलिस 
लगातार दबिश दे रही है।

मप्र में 1160 करोड़ का चावल घोटाला, 
13 पर एफआईआर दर्ज, चार गिरफ्तार

भारतीय क्रिकेट नियंत्रण बोर्ड ने 
इंडिया-ए टीम के अगले विदेशी दौरे 
को अंतिम रूप दे दिया है। इंडिया-ए 
टीम इस साल दिसंबर में नेपाल 
का दौरा करेगी, जहां दोनों टीमों के 
बीच तीन मैचों की टी-20 सीरीज 
खेली जाएगी। यह दौरा नेपाल क्रिकेट 
के लिए बेहद अहम माना जा रहा 
है, क्योंकि नेपाल में क्रिकेट की 
लोकप्रियता लगातार बढ़ रही है और 
भारतीय टीम के खिलाड़ियों को देखने 
के लिए बड़ी संख्या में दर्शकों के 
स्टेडियम पहुंचने की उम्मीद है।
इंडिया-ए और नेपाल के बीच पहला 
टी-20 मुकाबला 9 दिसंबर को 
खेला जाएगा। दूसरा मैच 11 दिसंबर 
और तीसरा मुकाबला 13 दिसंबर 
को होगा। तीनों मैच कीर्तिपुर स्थित 
त्रिभुवन यूनिवर्सिटी इंटरनेशनल 
क्रिकेट ग्राउंड में खेले जाएंगे। इस 
सीरीज को लेकर नेपाल क्रिकेट संघ 

और भारतीय क्रिकेट नियंत्रण बोर्ड 
के बीच चर्चा के बाद कार्यक्रम को 
अंतिम रूप दिया गया।
जानकारी के अनुसार, स्कॉटलैंड में 
हुई अंतरराष्ट्रीय क्रिकेट परिषद की 
वार्षिक बैठक के दौरान नेपाल क्रिकेट 
संघ के अध्यक्ष चतुर बहादुर चंद, 
सचिव पारस खड़का और भारतीय 
क्रिकेट नियंत्रण बोर्ड के सचिव 

देवजीत सैकिया के बीच बातचीत 
हुई थी। इसके बाद इंडिया-ए के 
नेपाल दौरे पर सहमति बनी। भारत 
पिछले कुछ वर्षों से एसोसिएट देशों 
को मजबूत करने के लिए घरेलू टीमों 
और ए टीमों के दौरे आयोजित करता 
रहा है। इंडिया-ए का नेपाल दौरा भी 
इसी दिशा में एक बड़ा कदम माना 
जा रहा है।

इस दौरे की सबसे बड़ी चर्चा संभावित 
टीम को लेकर है। दिसंबर में भारतीय 
सीनियर टीम के व्यस्त कार्यक्रम 
को देखते हुए नेपाल दौरे पर युवा 
खिलाड़ियों और टी-20 विशेषज्ञों 
को मौका मिल सकता है। 15 वर्षीय 
वैभव सूर्यवंशी, तिलक वर्मा, रिंकू 
सिंह, शिवम दुबे, प्रिंस यादव और 
सूर्यांश शेडगे जैसे खिलाड़ी इंडिया-ए 

टीम का हिस्सा बन सकते हैं। वैभव 
सूर्यवंशी इससे पहले श्रीलंका दौरे 
पर भी इंडिया-ए टीम में शामिल रहे 
थे। भारतीय टीम का न्यूजीलैंड दौरा 
1 दिसंबर को समाप्त होगा, जबकि 
श्रीलंका के खिलाफ घरेलू वनडे 
सीरीज 13 दिसंबर से शुरू होगी। 
ऐसे में श्रेयस अय्यर, अक्षर पटेल, 
कुलदीप यादव और केएल राहुल 
जैसे सीनियर खिलाड़ियों के इंडिया-ए 
के साथ नेपाल जाने की संभावना 
कम है। चयनकर्ता उन खिलाड़ियों 
को मौका दे सकते हैं, जो सीनियर 
टीम में जगह बनाने की कोशिश कर 
रहे हैं। इससे पहले नेपाल ने 2024 
में टी-20 विश्व कप की तैयारियों के 
तहत गुजरात में आयोजित फ्रेंडशिप 
कप में हिस्सा लिया था और फाइनल 
में गुजरात को हराकर खिताब भी 
जीता था। अब इंडिया-ए का नेपाल 
दौरा दोनों देशों के क्रिकेट संबंधों 
को और मजबूत करने वाला कदम 
साबित हो सकता है।

नेपाल दौरे पर सूर्यवंशी और रिंकू जैसे खिलाड़ी आ सकते हैं नजर

एजेंसी। साउथैम्पटन

इंग्लैंड के अनुभवी विकेटकीपर 
बल्लेबाज जोस बटलर ने भारत के 
खिलाफ टी20 सीरीज में 4-0 की 
शानदार जीत को टीम के लिए बड़ी 
उपलब्धि बताया है। उन्होंने कहा कि 
इस सफलता में हर खिलाड़ी का 
अहम योगदान रहा। पांचवें टी20 में 
भारत को 56 रनों से हराने के साथ ही 
इंग्लैंड आईसीसी रैंकिंग में अब विश्व 
की नंबर एक टीम बन गई है। इंग्लैंड 
ने भारत की 1600 से ज्यादा दिनों की 
बादशाहत को खत्म करते हुए नंबर 
एक टी20 टीम का तमगा हासिल 
किया। बटलर ने कहा कि यह एक 
बड़ी कामयाबी है जो सभी खिलाड़ियों 
के योगदान से मिली है। पांचवें टी20 
में बटलर का बल्ला जमकर गरजा 
और उन्होंने सिर्फ 64 गेंदों का सामना 
करते हुए 131 रनों की विस्फोटक 
पारी खेली। अपनी इस दमदार पारी 
के लिए उन्हें ‘प्लेयर ऑफ द मैच’ 
चुना गया। बटलर ने हैरी ब्रूक के साथ 
दूसरे विकेट के लिए 233 रन की 
रिकॉर्ड साझेदारी निभाई। ब्रूक ने 45 
गेंदों में नाबाद 95 रन बनाए। दोनों 
की शानदार बल्लेबाजी की बदौलत 

इंग्लैंड ने 20 ओवर में 257 रन का 
विशाल स्कोर खड़ा किया। इसके 
जवाब में भारत की टीम 8 विकेट 
खोकर 201 रन ही बना सकी। मैच 
के बाद बटलर ने कहा कि वह अपनी 
इस पारी से बेहद खुश हैं। उन्होंने 
माना कि पिछले कुछ समय से उनका 
प्रदर्शन उम्मीद के मुताबिक नहीं था, 
लेकिन अब दोबारा लय में लौटकर 
अच्छा महसूस कर रहे हैं। उन्होंने 
कहा कि बड़े टूर्नामेंट से पहले फॉर्म 

में वापसी आत्मविश्वास बढ़ाने वाली 
बात है। बटलर ने कहा कि आईपीएल 
में खेलने से उन्हें अपने खेल को 
बेहतर समझने में मदद मिली और 
इंग्लैंड की जर्सी में अच्छा प्रदर्शन 
करना हमेशा खास होता है। बटलर 
ने हैरी ब्रूक की जमकर तारीफ करते 
हुए कहा कि वह लगातार गेंदबाजों 
पर दबाव बनाते हैं और उनके साथ 
बल्लेबाजी करना बेहद आसान रहता 
है। उन्होंने कहा, “हमने पूरी पारी 

के दौरान हर मौके का पूरा फायदा 
उठाने की कोशिश की। बड़े मैदान पर 
हमने एक-एक और दो-दो रन लेकर 
स्ट्राइक को अच्छी तरह से रोटेट 
किया, जिससे बड़े ओवर निकालने 
में मदद मिली। पिच बल्लेबाजी के 
लिए अच्छी थी और हमें पता था कि 
बड़ा स्कोर बनाना जरूरी है। पूरी 
टीम ने शानदार प्रदर्शन किया। भारत 
जैसी मजबूत टीम को 4-0 से हराना 
हमारे लिए बड़ी उपलब्धि है। सबसे 

अच्छी बात यह रही कि बल्लेबाजी, 
गेंदबाजी और फील्डिंग तीनों विभागों 
में अलग-अलग खिलाड़ियों ने अहम 
योगदान दिया, जिससे यह जीत और 
भी खास बन गई।” प्लेयर ऑफ द 
सीरीज बने हैरी ब्रूक ने भी टीम के 
प्रदर्शन की सराहना की। उन्होंने कहा 
कि बल्लेबाजी के दौरान उनका और 
बटलर का तालमेल शानदार रहा। 
दोनों ने बिना ज्यादा दबाव लिए 
परिस्थितियों के अनुसार बल्लेबाजी 
की। ब्रूक ने कहा कि उनका प्रयास 
सिर्फ टीम को मजबूत स्थिति में 
पहुंचाने का था और इसी सोच के 
साथ उन्होंने अपनी पारी खेली। 
ब्रूक ने इंग्लैंड के स्पिन गेंदबाजों 
की भी प्रशंसा की। उन्होंने कहा कि 
टीम के स्पिनर काफी समझदारी 
से गेंदबाजी करते हैं और अपनी 
रणनीति को बेहतरीन तरीके से 
लागू करते हैं। पिछले एक साल में 
टीम के खिलाड़ियों के बीच अच्छा 
तालमेल बना है और सभी ने अपनी 
योजनाओं को सफलतापूर्वक अमल 
में उतारा है। उन्होंने कहा कि नंबर-1 
टीम बनना पूरे इंग्लैंड के लिए गर्व की 
बात है और यह सभी खिलाड़ियों की 
सामूहिक मेहनत का परिणाम है।

एजेंसी | नई दिल्ली

फीफा वर्ल्ड कप 2026 में अर्जेंटीना 
की जीत को लेकर उठ रहे सवालों पर 
टीम के हेड कोच लियोनेल स्कालोनी 
ने कड़ा जवाब दिया है। स्विट्जरलैंड 
के खिलाफ क्वार्टर फाइनल मुकाबले 
से पहले स्कालोनी ने कहा कि 
अर्जेंटीना पर इस तरह के आरोप कोई 
नई बात नहीं हैं। उनके मुताबिक, कुछ 
लोग नहीं चाहते कि मौजूदा चैंपियन 
टीम दोबारा वर्ल्ड कप खिताब जीते। 
अर्जेंटीना ने राउंड ऑफ 16 मुकाबले 
में मिस्र को 3-2 से हराकर क्वार्टर 
फाइनल में जगह बनाई थी। हालांकि 
इस रोमांचक जीत के बाद रेफरी के 
फैसलों को लेकर विवाद खड़ा हो 
गया। मिस्र फुटबॉल संघ ने फीफा से 
आधिकारिक शिकायत की है।

मेसी की टीम की मदद 
कर रहा फीफा

एजेंसी  | नई दिल्ली

कॉमनवेल्थ गेम्स से पहले भारतीय 
स्प्रिंटर अनिमेष कुजूर ने जर्मनी में 
शानदार प्रदर्शन करते हुए इतिहास 
रच दिया है। 23 वर्षीय अनिमेष ने 
वेट्जलार में आयोजित ‘फास्ट आर्म्स 
फास्ट लेग्स’ मीट की 100 मीटर दौड़ 
में 10.14 सेकंड का समय निकालकर 
दूसरा स्थान हासिल किया। यह विदेशी 
धरती पर किसी भी भारतीय स्प्रिंटर का 
अब तक का सबसे तेज 100 मीटर 
प्रदर्शन है।
अनिमेष ने पहले हीट में 10.19 सेकंड 
का समय निकालकर फाइनल में जगह 
बनाई थी। इसके बाद फाइनल में 
उन्होंने अपने प्रदर्शन में और सुधार 
करते हुए 10.14 सेकंड का नया 
व्यक्तिगत सर्वश्रेष्ठ समय दर्ज किया। 
यह भारतीय एथलेटिक्स इतिहास का 
दूसरा सबसे तेज 100 मीटर प्रदर्शन 
भी बन गया है। 100 मीटर का राष्ट्रीय 
रिकॉर्ड फिलहाल गुरिंदरवीर सिंह के 

नाम है। उन्होंने इसी साल मई में रांची 
में आयोजित फेडरेशन कप के दौरान 
10.09 सेकंड का समय निकालकर 
नया राष्ट्रीय रिकॉर्ड बनाया था। 
अनिमेष कुजूर इस रिकॉर्ड से सिर्फ 
0.05 सेकंड पीछे रह गए।
लगातार शानदार प्रदर्शन के दम 
पर अनिमेष अब भारत के सबसे 
भरोसेमंद स्प्रिंटर्स में गिने जाने लगे 
हैं। भारतीय इतिहास के 100 मीटर 
के पांच सबसे तेज समय में से तीन 
प्रदर्शन अब अनिमेष के नाम शामिल 
हैं। खास बात यह है कि गुरिंदरवीर 
सिंह से पहले 100 मीटर का राष्ट्रीय 
रिकॉर्ड भी अनिमेष के नाम था।
अनिमेष कुजूर की पहचान सिर्फ 100 
मीटर तक सीमित नहीं है। उनका मुख्य 
इवेंट 200 मीटर है और इस इवेंट में 
भी राष्ट्रीय रिकॉर्ड उनके नाम दर्ज है।

विदेशी ट्रैक पर भारतीय स्प्रिंटर 
अनिमेष कुजूर का धमाका

एजेंसी। जॉर्जिया

अमेरिका के जॉर्जिया में घरेलू 
विवाद के दौरान भारतीय मूल की 
एक वरिष्ठ गूगल इंजीनियर की गोली 
मारकर हत्या कर दी गई। इस घटना 
में महिला का बेटा भी घायल हुआ 
है। पुलिस ने महिला के पति को मौके 
से गिरफ्तार कर लिया है।
जानकारी के मुताबिक, यह घटना 
मंगलवार रात कॉब काउंटी स्थित 
दंपति के घर पर हुई। पुलिस जब 
मौके पर पहुंची तो घर के बाहर दंपति 
का बेटा जेसन रेजियन गोली लगने 
से घायल अवस्था में मिला। उसे 
तुरंत स्थानीय अस्पताल पहुंचाया 
गया। फिलहाल उसकी हालत को 
लेकर अधिकारियों ने कोई जानकारी 
साझा नहीं की है।
घर के अंदर पुलिस को 57 वर्षीय 
शीतल रेजियन गोली लगने से घायल 
हालत में मिलीं। उन्हें मौके पर ही मृत 
घोषित कर दिया गया। घटना के बाद 

पुलिस ने कई घंटों तक आसपास 
के इलाके को घेरकर जांच की और 
घटनास्थल से सबूत जुटाए।
पुलिस के अनुसार, शीतल के 
पति 56 वर्षीय किर्क रेजियन को 
घटनास्थल से गिरफ्तार किया गया 
है। 
आरोपी के खिलाफ हत्या, गंभीर 
हमले के दो आरोप और अपराध के 
दौरान अवैध रूप से हथियार रखने 
के दो आरोप दर्ज किए गए हैं। उसे 
कॉब काउंटी वयस्क हिरासत केंद्र में 
बिना जमानत रखा गया है।
जांचकर्ताओं का कहना है कि 
शुरुआती जांच में मामला घरेलू 
विवाद से जुड़ा प्रतीत हो रहा है, 

हालांकि हत्या के पीछे की असली 
वजह की जांच अभी जारी है। इस 
घटना से शांत माने जाने वाले इलाके 
में रहने वाले लोग सदमे में हैं।
पड़ोसी पीटर ली ने बताया कि 
उन्होंने आरोपी को कई बार घर के 
बाहर काम करते देखा था और वह 
सामाजिक स्वभाव का व्यक्ति लगता 
था। उन्होंने इस घटना को बेहद 
दुखद त्रासदी बताया।
शीतल रेजियन गूगल में एक वरिष्ठ 
इंजीनियरिंग अधिकारी थीं और 
तकनीकी क्षेत्र में उन्हें दो दशक 
से अधिक का अनुभव था। गूगल 
से पहले उन्होंने होम डिपो के 
ऑनलाइन व्यापार में मोबाइल और 
डिजिटल बदलाव से जुड़े अहम 
प्रोजेक्ट्स का नेतृत्व किया था। 
रिपोर्ट्स के अनुसार, वह विज्ञान, 
तकनीक, इंजीनियरिंग और गणित के 
क्षेत्र में महिलाओं को आगे बढ़ाने 
और उन्हें मार्गदर्शन देने के लिए भी 
जानी जाती थीं।

जॉर्जिया में भारतीय मूल की इंजीनियर पत्नी 
की हत्या के मामले में पति गिरफ्तार

एजेंसी। इम्फाल

मणिपुर पुलिस ने मादक पदार्थों 
की तस्करी और कानून-व्यवस्था 
से जुड़े मामलों में बड़ी कार्रवाई 
करते हुए बीते 24 घंटे में चलाए 
गए अलग-अलग अभियानों में तीन 
लोगों को गिरफ्तार किया है। पुलिस 
ने करीब पांच किलो ब्राउन शुगर, 
29.42 लाख की संदिग्ध ड्रग्स से 
अर्जित राशि तथा 83,770 रुपये 
नकद बरामद किए हैं।
आधिकारिक जानकारी के अनुसार, 
बिष्णुपुर जिले के क्वाक्टा क्षेत्र में 
पुलिस ने शनिवार को एक ग्रे रंग की 
टाटा पंच (एमएन-04पी-4706) 
को रोककर उसकी तलाशी ली। 

इस दौरान वाहन सवार लिलोंग 
चिंगजाओ निवासी मोहम्मद अमजद 
खान (47) को गिरफ्तार किया 
गया। उसके कब्जे से लगभग पांच 
किलो ब्राउन शुगर और 83,770 
नकद बरामद किए गए।
एक अन्य कार्रवाई में हरियाणा में 
दर्ज एनडीपीएस अधिनियम से 

संबंधित एक मामले के सिलसिले में 
चुराचांदपुर से दीपू गुप्ता को गिरफ्तार 
किया गया। उसके पास से 29.42 
लाख नकद बरामद हुए, जिन्हें ड्रग्स 
कारोबार से अर्जित संदिग्ध राशि 
बताया गया है। पुलिस के अनुसार, 
आरोपित चुराचांदपुर जिले में ड्रग्स 
तस्करों के लिए हवाला लेन-देन में 

शामिल था। उसे बरामद राशि के 
साथ हरियाणा पुलिस के हवाले कर 
दिया गया है।
उधर, लेइमाखोंग क्षेत्र के कांटो 
साबल में भीड़ द्वारा उपद्रव और 
परित्यक्त मकानों में आग लगाने 
के प्रयास से जुड़े मामले में मणिपुर 
पुलिस, सीआरपीएफ, आरएएफ 
और सेना की संयुक्त टीम ने हेंगजांग 
गांव के प्रमुख एवं लेइमाखोंग एरिया 
प्रोटेक्शन कमेटी (एलएपीसी) के 
अध्यक्ष कम्मांग ल्हौवुम (65) तथा 
खुंखो कुकी गांव निवासी पागिन 
हैंगशिंग (30) को गिरफ्तार किया 
है। पुलिस ने बताया कि मामले में 
अन्य आरोपितों की गिरफ्तारी के 
लिए अभियान जारी है।

29 लाख की ब्राउन शुगर बरामद तीन गिरफ्तार

भारत के खिलाफ जीतना बड़ी उपलब्धि: बटलर

दिसंबर में नेपाल के खिलाफ तीन मैचों की टी-20 सीरीज खेलेगी भारतीय टीमक्रिकेट

टेस्ट, वनडे और टी20 में लॉर्ड्स पर अर्धशतक लगाने वाली पहली भारतीय क्रिकेटर बनीं

जोस बटलर की 131 रन की विस्फोटक पारी और हैरी ब्रूक के साथ रिकॉर्ड साझेदारी से इंग्लैंड को मिली बड़ी जीत

एजेंसी। गुवाहाटी

असम पुलिस ने नशे के खिलाफ 
चलाए जा रहे अभियान के तहत 
बड़ी सफलता हासिल करते हुए 
श्रीभूमि जिले में लगभग एक करोड़ 
रुपये मूल्य की 10,000 याबा 
गोलियां बरामद की हैं। इस कार्रवाई 
में पुलिस ने दो आरोपितों को भी 
गिरफ्तार किया है।
मुख्यमंत्री डॉ. हिमंत बिस्व सरमा ने 
इस सफलता पर श्रीभूमि पुलिस की 
सराहना की। उन्होंने सोशल मीडिया 
पर लिखा, ब्रेकिंग बैड? असम में 
नहीं।
मुख्यमंत्री ने कहा कि ‘असम 
अगेंस्ट ड्रग्स’ अभियान के तहत 

राज्य में मादक पदार्थों की तस्करी 
के खिलाफ लगातार सख्त कार्रवाई 
की जा रही है। उन्होंने पुलिस को 
बधाई देते हुए कहा कि असम पुलिस 
यह सुनिश्चित कर रही है कि नशा 
तस्करों को किसी भी तरह की राहत 

न मिले।
राज्य सरकार का कहना है कि 
युवाओं को नशे से बचाने और 
मादक पदार्थों की तस्करी पर रोक 
लगाने के लिए अभियान आगे भी 
इसी तरह जारी रहेगा।

असम में एक करोड़ की याबा गोलियां जब्त, 
मुख्यमंत्री ने की श्रीभूमि पुलिस की सराहना

मणिपुर में 24 घंटे में चलाए गए अलग-अलग अभियानों में पुलिस की बड़ी कार्रवाई

एजेंसी। ऑकलैंड

दक्षिण अफ्रीका के पोटचेफस्ट्रूम 
शहर में तीन से 12 जुलाई तक 
आयोजित 2026 एशियन–
पैसिफिक–अफ्रीकन पावरलिफ्टिंग 
एवं इक्विप्ड बेंच प्रेस चैंपियनशिप 
में बर्नपुर निवासी एवं आईएसपी 
(इस्को स्टील प्लांट) के अधिकारी 
कुंतल दास ने शानदार प्रदर्शन करते 
हुए भारत के लिए स्वर्ण पदक 
जीतकर देश और आसनसोल 
का गौरव बढ़ाया है। इस प्रतिष्ठित 
अंतरराष्ट्रीय प्रतियोगिता में एशिया, 
अफ्रीका और प्रशांत क्षेत्र के 20 
से अधिक देशों के खिलाड़ी अपनी 
ताकत का प्रदर्शन कर रहे हैं।
प्रतियोगिता में पुरुष एवं महिला 
वर्ग के विभिन्न भार वर्गों में 
क्लासिक और इक्विप्ड बेंच प्रेस 
तथा पावरलिफ्टिंग की स्पर्धाएं 
आयोजित की जा रही हैं। भारत 
का प्रतिनिधित्व करते हुए कुंतल 
दास ने एम-1 आयु वर्ग के 120 
किलोग्राम से अधिक भार वर्ग में 
उत्कृष्ट प्रदर्शन किया। उन्होंने अपने 
प्रतिद्वंद्वियों को पीछे छोड़ते हुए प्रथम 
स्थान हासिल किया और स्वर्ण 
पदक प्राप्त किया। यह लगातार 
दूसरा वर्ष है जब कुंतल दास ने 
इस अंतरराष्ट्रीय मंच पर भारत को 

स्वर्ण पदक दिलाया है। इससे पहले 
वर्ष 2025 में जापान के हिमेजी 
शहर में आयोजित एशिया पैसिफिक 
अफ्रीका पावरलिफ्टिंग (बेंच प्रेस) 
चैंपियनशिप में भी उन्होंने एम-1 
120 किलोग्राम से अधिक भार वर्ग 
में शानदार प्रदर्शन करते हुए स्वर्ण 
पदक जीता था। 
दक्षिण अफ्रीका में आयोजित इस 
वर्ष की प्रतियोगिता में भारत के 
अलावा दक्षिण अफ्रीका, जापान, 
चीन, ईरान, कज़ाख़स्तान, 
मंगोलिया, दक्षिण कोरिया, चीनी 

ताइपे, हांगकांग, सिंगापुर, मलेशिया, 
थाईलैंड, इंडोनेशिया, फिलीपींस, 
ऑस्ट्रेलिया, न्यूज़ीलैंड, श्रीलंका, 
नेपाल, बांग्लादेश, पाकिस्तान और 
संयुक्त अरब अमीरात सहित 20 
से अधिक देशों के खिलाड़ी भाग ले 
रहे हैं। कुंतल दास की इस उपलब्धि 
पर खेल प्रेमियों, आईएसपी परिवार 
और आसनसोल के लोगों में खुशी 
का माहौल है।
 उनकी इस सफलता को युवा 
खिलाड़ियों के लिए प्रेरणादायक 
उपलब्धि माना जा रहा है।

एजेंसी। लंदन

भारतीय महिला क्रिकेट टीम की 
कप्तान हरमनप्रीत कौर ने इंग्लैंड 
के खिलाफ लॉर्ड्स में खेले जा रहे 
टेस्ट मैच में इतिहास रच दिया है। 
हरमनप्रीत ने मैच के पहले दिन 58 
रनों की शानदार पारी खेलकर ऐसा 
रिकॉर्ड अपने नाम किया, जो उनसे 
पहले कोई भी भारतीय पुरुष या 
महिला क्रिकेटर नहीं बना सका था।
37 वर्षीय हरमनप्रीत कौर अब 
लॉर्ड्स के ऐतिहासिक मैदान पर टेस्ट, 
वनडे और टी20 इंटरनेशनल तीनों 
फॉर्मेट में अर्धशतक लगाने वाली 
पहली भारतीय क्रिकेटर बन गई हैं। 
खास बात यह है कि सचिन तेंदुलकर, 
विराट कोहली और रोहित शर्मा जैसे 
दिग्गज खिलाड़ी भी लॉर्ड्स में तीनों 
फॉर्मेट में यह उपलब्धि हासिल नहीं 

कर पाए।
टॉस हारकर पहले बल्लेबाजी करने 
उतरी भारतीय टीम की शुरुआत 
अच्छी नहीं रही। शेफाली वर्मा बिना 
खाता खोले आउट हुईं, जबकि 
यास्तिका भाटिया 12 रन बनाकर 
पवेलियन लौटीं। भारत ने शुरुआती 
ओवरों में ही 37 रन पर दो विकेट 
गंवा दिए। इसके बाद स्मृति मंधाना 
और जेमिमा रोड्रिग्स ने पारी को 
संभाला। दोनों ने तीसरे विकेट के 
लिए 64 रनों की साझेदारी की। 
जेमिमा ने 35 रनों की उपयोगी पारी 
खेली। जेमिमा के आउट होने के 
बाद कप्तान हरमनप्रीत कौर मैदान 

पर उतरीं और स्मृति मंधाना के साथ 
मिलकर भारतीय पारी को मजबूती 
दी। दोनों के बीच चौथे विकेट के 
लिए 89 रनों की अहम साझेदारी हुई। 
हरमनप्रीत ने अपनी पारी में संयम 
और आक्रामकता का शानदार संतुलन 
दिखाया। उन्होंने स्ट्राइक रोटेट करने 
के साथ खराब गेंदों को बाउंड्री तक 
भी पहुंचाया। स्मृति मंधाना 83 रन 
बनाकर आउट हुईं, जबकि हरमनप्रीत 
ने अपना अर्धशतक पूरा कर लॉर्ड्स 
में इतिहास दर्ज कर दिया। हरमनप्रीत 
के आउट होने के बाद भारतीय पारी 
लड़खड़ा गई और टीम ने लगातार 
विकेट गंवाए। हालांकि निचले क्रम 
में दीप्ति शर्मा ने शानदार संघर्ष 
करते हुए 57 रनों की महत्वपूर्ण पारी 
खेली। उनकी बल्लेबाजी की बदौलत 
भारतीय टीम पहली पारी में 285 रन 
बनाने में सफल रही।

दक्षिण अफ्रीका में बर्नपुर के कुंतल दास का कमाल

लॉर्ड्स की नई महारानी बनीं हरमनप्रीत 
कौर, रचा ऐतिहासिक रिकॉर्ड

भगवान श्री जगन्नाथ रथयात्रा महोत्सव पर प्रभात फेरी का आयोजन
इस्कॉन की भव्य प्रभात फेरी से भक्तिमय हुआ महानगर

30 वर्षों स ेभक्ति की माला में िनवासियों को पिरो रही जगन्नाथ रथयात्रा: कंवल प्रभात फेरी

अर्शदीप भट्टी | लुधियाना  
समर न्यूज

भगवान श्री जगन्नाथ रथयात्रा 
महोत्सव के उपलक्ष्य में इस्कॉन 
मंदिर, सिविल लाइंस, लुधियाना 
की ओर से रविवार सुबह भव्य 
प्रभात फेरी निकाली गई। मंदिर के 
अध्यक्ष नरोत्तमानंद दास प्रभुजी के 
नेतृत्व में प्रभात फेरी का शुभारंभ 
ऋषि नगर स्थित गुप्ता स्वीट्स 
से हुआ। हरिनाम संकीर्तन और 
भगवान श्री जगन्नाथ, बलदेव 
तथा सुभद्रा महारानी के जयघोष 
के साथ श्रद्धालु विभिन्न मार्गों से 
होते हुए रमन एन्क्लेव स्थित सौरव 

गोयल के निवास तक पहुंचे। 
प्रभात फेरी के दौरान श्रद्धालुओं 
ने भगवान के दिव्य विग्रहों पर 
पुष्पवर्षा कर उनका भव्य स्वागत 
किया। हरिनाम संकीर्तन से पूरा क्षेत्र 

भक्तिमय वातावरण में सराबोर हो 
गया और बड़ी संख्या में श्रद्धालु 
उत्साह के साथ यात्रा में शामिल हुए। 
समापन अवसर पर सौरव गोयल 
एवं उनके परिवार की ओर से 

सभी श्रद्धालुओं के लिए भंडारे 
और महाप्रसाद की व्यवस्था की 
गई। उपस्थित भक्तों ने श्रद्धापूर्वक 
महाप्रसाद ग्रहण कर भगवान श्री 
जगन्नाथ का आशीर्वाद प्राप्त किया। 
मंदिर के अध्यक्ष नरोत्तमानंद दास 
प्रभुजी ने बताया कि प्रभात फेरी के 
सफल आयोजन में रंतीदेव प्रभुजी, 
शक्तिमान श्याम दास प्रभुजी, 
विजय गौर प्रभुजी और अमित गुप्ता 
प्रभुजी का विशेष सहयोग रहा। 
उन्होंने सभी श्रद्धालुओं से आगामी 
रथयात्रा महोत्सव के कार्यक्रमों में 
बढ़-चढ़कर भाग लेने और भगवान 
श्री जगन्नाथ की कृपा प्राप्त करने 
का आह्वान किया।

लक्की भट्टी | लुधियाना  
समर न्यूज

  अंतर्राष्ट्रीय कृष्ण भावनामृत संघ 
(इस्कॉन) एवं भगवान जगन्नाथ 
रथयात्रा महोत्सव कमेटी के 
तत्वावधान में 30वीं ऐतिहासिक 
भगवान जगन्नाथ रथयात्रा 16 
जुलाई, वीरवार को श्री दुर्गा माता 
मंदिर जगराओं पुल से शाम 4 
बजे निकाली जाएगी। रथयात्रा 
में हजारों श्रद्धालु पारंपरिक 
वेशभूषा में शामिल होकर कीर्तन, 

नृत्य और भजन के माध्यम से 
भगवान की भक्ति में लीन होंगे। 
उपरोक्त शब्दों का प्रकटावा 
टिप्सन साइकिल के एमडी कवंल 
पाहवा ने जगन्नाथ सेवकों के साथ 
आयोजित बैठक में किया| कंवल 
पाहवा ने कहा कि इस्कॉन के 
संस्थापक आचार्य श्रील प्रभुपाद 
एवं श्रद्धेय गोपाल कृष्ण महाराज 
के सूक्षम नेतृत्व में यह रथयात्रा हर 
बार लुधियाना वासियों को भक्ति 
की माला में पिरोने का कार्य कर 
रही है। कमेटी के चेयरमैन राजेश 

ढांडा ने कहा कि 16 जुलाई को 
निकलने वाली 30वीं रथयात्रा 
ऐतिहासिक एवं आलौकिक होगी। 
कमेटी के महासचिव संजीव 
सूद बांका ने कहा कि भगवान 
जगन्नाथ की रथयात्रा कवेल 
एक धार्मिक यात्रा नहीं, बल्कि 
सनातन संस्कृति, प्रेम, भक्ति और 
मानवता का महापर्व है। लुधियाना 
वुलेन मैनुफैक्चरर्स एसोसिएशन 
के महासचिव लवली धीर ने 
कहा कि भगवान जगन्नाथ की 
रथयात्रा विश्वभर में प्रेम, शांति 

और भाईचारे का संदेश देती है। 
इस यात्रा में जाति, धर्म, वर्ग और 
क्षेत्र की सीमाएं समाप्त हो जाती हैं 
तथा हर व्यक्ति भगवान के चरणों 
में एक समान भाव से जुड़ता है। 
उन्होंने कहा कि रथ की रस्सी 
खींचने मात्र से व्यक्ति को विशेष 
आध्यात्मिक पुण्य की प्राप्ति होती 
है और जीवन में सुख-समृद्धि 
का मार्ग प्रशस्त होता है। भगवान 
जगन्नाथ रथयात्रा इस बार भी 
भक्ति, उल्लास और आध्यात्मिक 
चेतना का अद्भुत संगम बनेगी।

 न्यूज ब्रीफ

न नियमों का डर और न ही विभाग का खौफ 
चूड़पुर-लादियां में अवैध कॉलोनियों का खेल

लादियां में गेट लगाकर जारी रही प्लॉटों की बिक्री, चूड़पुर-लादियां की अवैध कॉलोनियों पर उठे बड़े सवाल

दविंदर कुमार/मुल्लांपुर दाखा/समर 
न्यूज| पर्यावरण संरक्षण और हरियाली 
को बढ़ावा देने के उद्देश्य से गांव 
दाखा की ग्राम पंचायत के सहयोग से 
सोमवार को गांव के युवाओं ने सामूहिक 
रूप से पौधारोपण अभियान चलाया।  
मास्टर जगतार सिंह ने कहा कि एक 
समय पंजाब के खेत शीशम, नीम, 
जामुन, आम और शहतूत जैसे पेड़ों से 
हरे-भरे नजर आते थे, लेकिन आज ये 
पेड़ तेजी से समाप्त होते जा रहे हैं। इस 
अवसर पर बिंदर सेखों, बब्बू सेखों, 
हरमन सेखों सहित बड़ी संख्या में 
ग्रामीण उपस्थित रहे।

^ग्लाडा के मुख्य प्रशासक (सीए) 
विकास हीरा ने कहा कि अवैध 

कॉलोनियों से जुड़े 
खसरा नंबरों की जांच 
की जा रही है। जो भी 
खसरा नंबर अवैध 
प्लॉटिंग में शामिल पाए 

जाएंगे, उन पर तत्काल रोक लगा दी 
जाएगी ताकि भविष्य में उन जमीनों 
की रजिस्ट्री न हो सके। अवैध 
कॉलोनियों को किसी भी कीमत पर 
बर्दाश्त नहीं किया जाएगा। जांच 
पूरी होने के बाद नियमानुसार सख्त 
कार्रवाई की जाएगी।

मुल्लांपुर दाखा गांव 
में युवाओं ने चलाया 
पौधारोपण अभियान

पटना में बनेगा ‘शहीद 
सुखदेव थापर चौक’, 
स्थापित होगी प्रतिमा स्वामी शंकरानंद महाराज के सान्निध्य में पर्यावरण 

संरक्षण पर संगोष्ठी, जन्मोत्सव भी मनाया गया

स्वर्गीय जगदीश कौर दुआ की स्मृति में निशुल्क 
चिकित्सा शिविर आयोजित

दविंदर कुमार/मुल्लांपुर दाखा/समर न्यूज| स्वामी शंकरानंद महाराज भूरी 
वाले के मार्गदर्शन में उनके जन्मस्थान कुटिया साहिब में पर्यावरण संरक्षण, 
प्राकृतिक संसाधनों और स्वच्छ वातावरण के प्रति जागरूकता फैलाने के 
उद्देश्य से एक संगोष्ठी का आयोजन किया गया। इस अवसर पर स्वामी 
शंकरानंद महाराज का जन्मोत्सव भी श्रद्धा और उत्साह के साथ मनाया गया। 
कार्यक्रम की शुरुआत कविशर ओंकार सिंह मांझी और बलदेव सिंह बल्लू ने 
“आओ पर्यावरण की संभाल करें, प्रकृति से प्यार करें” विषय पर कविता प्रस्तुत 
कर की। संगोष्ठी में स्वामी शंकरानंद महाराज भूरी वाले, संत बाबा हरविंदर 
सिंह जत्थेदार ओमानंद जी, संत बाबा प्रीतपाल सिंह (मलेशिया), संत बाबा 
हरसिमरन सिंह हीरां, संत बाबा सुखविंदर सिंह बुलारा, संत बाबा धर्मपाल सिंह 
धमोट वाले, पूर्व सर्कल शिक्षा अधिकारी डॉ. मघर सिंह जोगीमाजरा सहित संत 
समाज के अनेक प्रतिनिधियों ने विचार व्यक्त किए।

सहजप्रीत सिंह/लुधियाना/समर न्यूज| पंजाब विकास मंच के प्रधान 
जसबीर सिंह दुआ ने अपनी धर्मपत्नी स्वर्गीय जगदीश कौर दुआ के 
जन्मदिन के अवसर पर उनकी स्मृति में खुड्ड मोहल्ला स्थित बाबा श्री 
चंद गुरुद्वारा साहिब में बाबा ओंकार दास जी के सहयोग से पहला निशुल्क 
चिकित्सा शिविर आयोजित किया। शिविर में विधायक अशोक पराशर पप्पी 
सहित कई गणमान्य व्यक्ति शामिल हुए। फोर्टिस अस्पताल के विशेषज्ञ 
चिकित्सकों ने न्यूरोलॉजी, इंटरनल मेडिसिन सहित विभिन्न स्वास्थ्य सेवाएं 
प्रदान कीं। शिविर में ईसीजी, ब्लड प्रेशर और शुगर की जांच निःशुल्क की 
गई। अंत में जसबीर सिंह दुआ और उनके परिवार ने सभी अतिथियों व 
सहयोगियों का आभार व्यक्त किया।

22 को शिव सेना हिंदुस्तान निकालेगी त्रिशूल मार्च

दलजीत विक्की/लुधियाना/समर न्यूज| आतंकवाद पीड़ित हिंदू परिवारों 
को न्याय और मुआवजा राशि 781 करोड़ से बढ़ाकर 5100 करोड़ रुपये 
करने सहित 11 सूत्रीय मांगों को लेकर शिव सेना हिंदुस्तान 22 जुलाई को 
लुधियाना में त्रिशूल मार्च निकालेगी। ट्रांसपोर्ट नगर स्थित पार्टी कार्यालय में 
राष्ट्रीय अध्यक्ष पवन गुप्ता की अध्यक्षता में हुई बैठक में मार्च की तैयारियों 
को अंतिम रूप दिया गया। कृष्ण शर्मा के नेतृत्व में समिति का गठन किया 
गया। मार्च तीन नंबर डिवीजन चौक से शुरू होकर डीसी कार्यालय पहुंचेगा, 
जहां पंजाब सरकार के नाम मांगपत्र सौंपा जाएगा। पार्टी ने हिंदू संगठनों और 
आम लोगों से बड़ी संख्या में शामिल होने की अपील की।

राहुल शर्मा | लुधियाना 
समर न्यूज 

सरकार की सख्ती के दावों के बीच 
ग्रेटर लुधियाना एरिया डेवलपमेंट 
अथॉरिटी (ग्लाडा) के अधिकार 
क्षेत्र में आने वाले चूड़पुर और 
लादियां इलाके में कथित तौर पर 
अवैध कॉलोनियों का खेल लगातार 
जारी है। स्थानीय लोगों का आरोप 
है कि बिना मंजूरी के कॉलोनियां 
विकसित की जा रही हैं, लेकिन 
जिम्मेदार अधिकारी कार्रवाई करने 
के बजाय मूकदर्शक बने हुए हैं। 

इससे न केवल पंजाब सरकार को 
करोड़ों रुपये के राजस्व का नुकसान 
हो रहा है, बल्कि अपनी जीवनभर 
की कमाई लगाकर प्लॉट खरीदने 
वाले लोगों का भविष्य भी दांव पर 
लग रहा है।
आरोप है कि इन कॉलोनियों में बिना 
चेंज ऑफ लैंड यूज (सीएलयू) 
और ग्लाडा की मंजूरी के सड़कें 
बनाई जा रही हैं, सीवरेज डाला 
जा रहा है और प्लॉटों की बाउंड्री 
वॉल तक तैयार कर दी गई है। हैरानी 
की बात यह है कि आम व्यक्ति के 
छोटे निर्माण पर तुरंत कार्रवाई करने 

वाला विभाग इन बड़े स्तर पर हो 
रहे विकास कार्यों पर अब तक कोई 
ठोस कदम नहीं उठा पाया है। इससे 
स्थानीय लोगों में अधिकारियों की 
कार्यप्रणाली को लेकर सवाल खड़े 
हो रहे हैं। लादियां में शर्मा-वर्मा द्वारा 
विकसित की जा रही कथित अवैध 
कॉलोनी को लेकर कुछ दिन पहले 
मामला सामने आया था। उस समय 
कॉलोनी के प्रवेश द्वार पर गेट नहीं 
था, लेकिन अब वहां गेट लगा दिया 
गया है। स्थानीय लोगों का आरोप 
है कि गेट लगाकर कॉलोनी को 
अधिकृत और सुरक्षित दिखाने की 

कोशिश की जा रही है ताकि भोले-
भाले लोगों को प्लॉट बेचे जा सकें। 
लोगों का कहना है कि खबर सामने 
आने के बाद भी काम का जारी रहना 
कार्रवाई पर सवाल खड़े करता है।
स्थानीय लोगों का कहना है कि यदि 
इन कॉलोनियों के पास वैध मंजूरी 
नहीं है तो भविष्य में यहां प्लॉट 
खरीदने वाले लोगों को बिजली, 
पानी, सीवरेज और अन्य बुनियादी 
सुविधाओं के लिए परेशानी उठानी 
पड़ सकती है। साथ ही सरकार को 
मिलने वाली फीस और अन्य राजस्व 
का भी नुकसान हो रहा है।

चोरी के पंाच एसी के साथ चोर को गिरफ्तार किया, 
कबाड़िया शिअद का नेता मामले में नामजद हुआ 

लाखों का स्पोर्ट्स कोर्ट: बाहर ‘वॉटर पार्क’! 48 घंटे से डूबी 
जालंधर बाईपास रोड, जिम्मेदार- निगम या एनएचएआई?

लुधियाना बन चुका है ‘नरक सिटी’: पवन दीवान

दलजीत विक्की | लुधियाना 
समर न्यूज 

थाना डिवीजन नंबर-7 पुलिस ने 
प्रॉपर्टी कारोबारी के ऑफिस से लगातार 
पांच एयर कंडीशनर (एसी) चोरी 
होने के मामले में कबाड़ का कारोबार 
करने वाले एक अकाली नेता समेत 
चार आरोपियों के खिलाफ मामला 
दर्ज किया है। आरोपियों की पहचान 
मोहम्मद अनीस, पंकज, बिजेंदर कुमार 
और राम कुमार के रूप में हुई है। 
शिकायतकर्ता चेतन कुमार बवेजा ने 
पुलिस को बताया कि सेक्टर-32, 
चंडीगढ़ रोड स्थित उनके प्रॉपर्टी ऑफिस 
से 29-30 जून की रात चार एसी के 
आउटडोर यूनिट और तांबे की पाइप 
चोरी हो गई थी। इसके बाद 8 जुलाई को 
नया एसी लगाने के अगले ही दिन 9-10 

जुलाई की रात उसे भी चोर उठा ले गए। 
लगातार हो रही चोरी के बाद बवेजा 
ने ऑफिस के पास एक संदिग्ध बोरी 
देखी, जिसमें एसी का कंप्रेसर और 
अन्य सामान पड़ा था। उन्होंने निगरानी 
शुरू की और सामान लेने पहुंचे 

एक युवक को पकड़कर पुलिस के 
हवाले कर दिया। पूछताछ के दौरान 
आरोपी की निशानदेही पर पुलिस 
फोकल प्वाइंट स्थित एक कबाड़ी की 
दुकान पहुंची, जहां से चोरी किए गए 
एसी का सामान बरामद किया गया। 

पुलिस जांच में सामने आया कि जिस 
कबाड़ी को चोरी का सामान बेचा गया, 
वह शिरोमणि अकाली दल की टिकट 
पर नगर निगम चुनाव भी लड़ चुका है। 
पुलिस ने मामला दर्ज कर आगे की जांच 
शुरू कर दी है।

लक्की मेहता | लुधियाना 
समर न्यूज 

बिहार सरकार ने महान क्रांतिकारी 
शहीद-ए-आज़म सुखदेव थापर के 
सम्मान में पटना में उनकी भव्य 
प्रतिमा स्थापित करने और एक प्रमुख 
चौक का नाम ‘शहीद सुखदेव थापर 
चौक’ रखने का निर्णय लिया है। यह 
घोषणा बिहार सरकार के मंत्री संजय 
पासवान ने लुधियाना स्थित शहीद 
सुखदेव थापर की जन्मस्थली पर 
श्रद्धांजलि अर्पित करने के दौरान की। 
संजय पासवान ने कहा कि शहीद 
सुखदेव का बलिदान देशवासियों के 
लिए सदैव प्रेरणास्रोत रहेगा और नई 
पीढ़ी को उनके त्याग व राष्ट्रभक्ति से 
जोड़ने के उद्देश्य से यह पहल की जा 
रही है। उन्होंने बताया कि केंद्रीय मंत्री 
चिराग पासवान ने भी लुधियाना रेलवे 
स्टेशन का नाम शहीद सुखदेव थापर के 
नाम पर रखने का मुद्दा प्रधानमंत्री नरेंद्र 
मोदी के समक्ष उठाने का भरोसा दिया है। 
शहीद सुखदेव थापर के वंशज अशोक 
थापर और त्रिभुवन थापर ने बिहार 
सरकार के इस फैसले का स्वागत करते 
हुए इसे देश के अमर शहीदों के सम्मान 
की दिशा में महत्वपूर्ण कदम बताया।

लक्की महेता | लुधियाना 
समर न य्ूज 

हल्का उत्तरी में जालधंर बाईपास के 
नीच े विधायक चौधरी मदन लाल 
बग्गा की पहल पर लाखों रुपय े की 
लागत स े आधनुिक वॉलीबॉल स्पोर्ट्स 
कोर्ट तयैार किया गया ह,ै लेकिन इसके 
बाहर जलभराव ने विकास कार्यों पर 
सवाल खड़े कर दिए हैं। शकु्रवार देर 
रात हईु बारिश के 48 घंटे बाद भी 
लधुियाना-जालधंर-अमतृसर राष्ट्रीय 
राजमार्ग पर पानी जमा ह।ै सड़क पर 
काई जमन े स े परूा क्षेत्र तालाब जसैा 
दिखाई दे रहा ह,ै जिसस े खिलाड़ियों, 
राहगीरों और दोपहिया वाहन चालकों 
के लिए हादस ेका खतरा बढ़ गया है। 
स्थानीय निवासी गरुमीत सिहं, रविदंर 
शर्मा और पकंज ने बताया कि हर 

बारिश के बाद यहा ंकई दिनों तक पानी 
खड़ा रहता है, लेकिन जल निकासी 
की स्थायी व्यवस्था आज तक नहीं की 
गई। उनका कहना ह ै कि जब स्पोर्ट्स 
कोर्ट का निर्माण किया गया तो ड्रेनेज 
सिस्टम भी बनाया जाना चाहिए था। 
जालधंर बाईपास बस स्टॉप के पास भी 
जलभराव से यात्रियों को भारी परेशानी 
का सामना करना पड़ रहा ह।ै स्थानीय 
लोगों ने सवाल उठाया कि सड़क की 
जिम्मेदारी नगर निगम और राष्ट्रीय 

लक्की भट्टी | लुधियाना 
समर न्यूज 

पूर्व जिला कांग्रेस कमेटी (शहरी) के 
अध्यक्ष एवं पंजाब लार्ज इंडस्ट्रियल 
डेवलपमेंट बोर्ड के पूर्व चेयरमैन 
पवन दीवान ने भगवंत मान सरकार 
और नगर निगम की कार्यप्रणाली 
पर तीखा हमला बोलते हुए शहर 
की बदहाल सड़कों पर गंभीर चिंता 
जताई। उन्होंने कहा कि लुधियाना की 
सड़कें अब लोगों के लिए जानलेवा 
बन चुकी हैं और आए दिन अलग-
अलग इलाकों में सड़क धंसने व 
हादसों की घटनाएं सामने आ रही हैं। 
शहीद भगत सिंह नगर स्थित बंद 
पड़े लुधियाना सिटी सेंटर प्रोजेक्ट के 
निकट धंसी सड़क का दौरा करने के 
बाद दीवान ने कहा कि केवल दस 
दिन पहले भी इसी स्थान पर सड़क 
धंसी थी, लेकिन नगर निगम ने 
स्थायी समाधान नहीं किया। उन्होंने 
आरोप लगाया कि पहली ही बारिश में 

सड़क दो हिस्सों में बंट गई, जो बी 
एंड आर शाखा की लापरवाही और 
घटिया निर्माण कार्य का प्रमाण है। 
दीवान ने कहा कि झंडू चौक, पाखोवाल 
रोड समेत शहर के कई हिस्सों में 
सड़कें बेहद खराब स्थिति में हैं। उन्होंने 
आरोप लगाया कि निगम बड़े-बड़े दावे 
करता है, लेकिन जमीनी हकीकत में 
लोग गड्ढों और टूटी सड़कों से जूझ 
रहे हैं। उन्होंने कहा कि स्मार्ट सिटी 
का दर्जा मिलने के बावजूद लुधियाना 
आज “नरक सिटी” बन चुका है। 

उन्होंने सड़क निर्माण में घटिया 
सामग्री इस्तेमाल करने वाले ठेकेदारों 
को ब्लैकलिस्ट करने, पूरे मामले 
की उच्चस्तरीय जांच कराने तथा 
लापरवाह बी एंड आर अधिकारियों 
के खिलाफ सख्त कार्रवाई की मांग 
की। साथ ही धंसी हुई सड़क की 
तत्काल मरम्मत कर लोगों की सुरक्षा 
सुनिश्चित करने की अपील की। इस 
मौके पर वरिष्ठ कांग्रेस नेता इंद्रजीत 
कपूर और एडवोकेट संदीप अरोड़ा भी  
उपस्थित रहे।

सवाल ?
{लाखों रुपये खर्च कर स्पोर्ट्स कोर्ट बना दिया, लेकिन ड्रेनेज सिस्टम क्यों नहीं 
बनाया गया?
{हर बारिश में सड़क तालाब बनती है, फिर स्थायी समाधान कब होगा?
{जलभराव और फिसलन से हादसा हुआ तो जवाबदेही किसकी होगी?
{नगर निगम और एनएचएआई में आखिर जिम्मेदार कौन?
{स्मार्ट सिटी के 1700 कैमरों की निगरानी में यह बदहाल तस्वीर क्यों नहीं दिखी?

राजमार्ग प्राधिकरण (एनएचएआई) में से 
आखिर किसकी ह।ै वहीं, स्मार्ट सिटी के 
तहत लगाए गए 1700 सीसीटीवी कैमरों 

की निगरानी व्यवस्था पर भी सवाल उठ 
रह ेहैं कि दो दिन से जलभराव होने के 
बावजद समाधान क्यों नहीं किया गया।

लक्की भट्टी | लुधियाना 
समर न्यूज 

लुधियाना के मॉल रोड स्थित श्री 
राम ग्लोबल प्री-स्कूल में श्री राम 
ग्लोबल स्कूल, न्यू यंग फाइव स्टार 
क्लब एवं भोले बाबा रत्न मुनि जैन 
युवा संघ के संयुक्त तत्वावधान 
में थैलेसीमिया पीड़ित बच्चों की 
सहायता के लिए रक्तदान शिविर 
आयोजित किया गया। शिविर में 

शहरवासियों ने उत्साहपूर्वक 44 
यूनिट रक्तदान किया। एडीसीपी 
रमणदीप भुल्लर सहित कई गणमान्य 
व्यक्ति मौजूद रहे। वक्ताओं ने 
रक्तदान को मानवता की सबसे बड़ी 
सेवा बताते हुए युवाओं से नियमित 
रक्तदान की अपील की। अंत में सभी 
रक्तदाताओं को प्रशंसा-पत्र देकर 
सम्मानित किया गया तथा आयोजकों 
ने सहयोगियों और रक्तदाताओं का 
आभार व्यक्त किया।

थैलेसीमिया पीड़ित बच्चों के लिए 
लगे कैंप में 44 यूनिट रक्तदान


